
30 O Le Talalelei ma le Olaga Lelei
Saunia e Elder Quentin L. Cook
Sa faamanatu mai e Elder Cook 
le taua o le filifilia o se filosofia  
o le olaga e taulai atu i le Faaola 
ma mea e sili ona taua.

MATAGALUEGA
8 Tusigāmanatu o le Konafesi 

o Oketopa 2016

10 Aoao Atu i le Ala a le Faaola:  
O le Mana o le Aoaoina Atu 
o Aoaoga Faavae
Saunia e Douglas D. Holmes

38 O Ata o le Faatuatua:  
Markus Tilgner

40 O Leo o Le Au Paia o Aso  
e Gata Ai

80 Seia Tatou Toe Feiloai:  
O Se Lesona mai ia Dandy
Saunia e Peresitene Tavita O. MaKei

Liahona, Mati 2017

O SAVALI
4 Savali a le Au Peresitene Sili: 

Faaauupegaina i le Amiotonu
Saunia e Peresitene Henry B. Eyring

7 Savali a Faiaoga Asiasi: O Le 
Mana Gafatia o Iesu Keriso 
ma Lana Togiola

TALA FAAALIA
13 Saunia se Taumafataga  

Faaleagaga
Saunia e Manuel Emilio Ciriaco
Sa matou filifili e taulimaina le 
sauniga faamanatuga ia sili atu 
i le na o se isi sauniga o le aso 
Sa—ma sa maoae taunuuga.

14 O Le Matalasi o le Agaga
I le tausaga lona 175 o le faa-
vaega o Le Aualofa, na faasoa 
mai ai e le au Peresitene Aoao 
o le Aualofa a latou molimau 
ma malamalamaaga e uiga i 
lenei faalapotopotoga paia ma 
le mamana.

26 Faamanuiaina e ala i Lou  
Tuafafine Faatuatua
Saunia e Rafael Antillon
O le faataitaiga ma le molimau 
a lou tuafafine o Thelma na suia 
ai lou olaga.

I LE FAAVAA
Ata na pueina e Cody Bell.

7



48 76

54

2 O  L e  L i a h o n a

O LE SALAMO  
o se  

pepa talavai,  ae le o se  
faasalaga.

44 Ia Avea ma Faaa’oa’o  
i E Faatuatua
Saunia e Elder Von G. Keetch

48 Talaaga Otooto o Talavou 
Matutua: Tofo i le Lalolagi  
i Aferika i Saute
Saunia e McKenna Johnson
O se tasi talavou matua e vaai  
i le malamalama o le Alii ma 
le alofa e atagia mai i amioga 
a ona uso-a- Au Paia.

A U T A L A V O U  M A T U T U A

50 7 Mea Tatou Te Fefefe ai e uiga 
i le Salamo—ma pe Aisea e le 
tatau ai ona Tatou Fefefe
Saunia e David A. Edwards
E masani ona tatou tuu ese le 
salamo ona o le fefe. O nei manatu 
ma fautuaga o le a fesoasoani e te 
maua le lototele e liua moni ai.

54 Na o Mea Lava na Faatonuina 
e le Fomai
Saunia e Charlotte Larcabal
E le pei o le faaaogaina o vailaau 
po o le faia o se tui, o le salamo e 
mafai ona suamalie.

57 Tuusao i le Mataupu
O a mea ua tatou iloa e uiga  
i le Tina i le Lagi? E faapefea ona 
tatau ona aoaoina atu aoaoga  
i le feusuaiga?

58 Mai le Misiona: Sina Faatuatua, 
Faamanuiaina Tele
Saunia e Isaias Vargas Chavarria

60 O La Tatou Avanoa

62 Pepa Lautele o I Ai se Savali: 
Filifili le Faamoemoe

63 O Tali mai Taitai o le Ekalesia: 
Pe Faapefea ona Fetaiai ma 
Tofotofoga o le Faatuatua
Saunia e Elder Neil L. Andersen

64 O Le Vavega i le Minute  
Mulimuli
Saunia e Cesar H. Bonito Duarte
Sa ou galue i le masini ua pe i lau 
galuega faataitai atoa lava ma na 
lei faamanuiaina. Pe mafai ona 
fesoasoani se tatalo i se minute 
mulimuli?

A U T A L A V O U

66 Na Aoga Lava le Faatalitali
Saunia e Jessica Larsen
Ua atoa le valu tausaga o Sadie, 
ae e lei tuuina atu lava e lona 
tama ia te ia lana faatagaga 
e papatiso ai.

68 O Tali mai se Aposetolo:  
Ae faapefea pe afai ou te lago-
naina pei ou te le talafeauga?
Saunia e Elder Jeffrey R. Holland

69 Tulimanu o Fesili
O nisi taimi ou te le fiafia ai i 
lou aiga. O le a se mea e mafai 
ona ou faia?

70 Fanau ma Fatu: Valiina  
o le Alofa
Saunia e Jill Hacking

72 O Se Lagona Sili
Saunia e Jane McBride
E lei atoa lava se aso se tasi talu 
ona papatiso Paulo, ae ua uma 
ona ia faia se mea sese. E mafai 
faapefea ona fesoasoani le 
faamanatuga?

74 Vaai atu i le Perofeta a le Atua
Saunia e Elder Kim B. Clark
Ou te manatua le taimi muamua 
na ou vaai patino ai i le perofeta.

75 Ata Faatusa o le Talafaasolopito 
o le Ekalesia: Ua Faavaeina le 
Ekalesia

76 Tala ia Iesu: Sa Papatisoina Iesu
Saunia e Kim Webb Reid

79 Itulau e Valivali: Ou Te Faafetai 
mo lou Tino

T A M A I T I

Vaai pe mafai 
ona e mauaina 
le Liahona o loo 
natia i le lomiga 
lenei. Faaiteite: 
E faapefea Ona 

e fuaina lou 
maualuga?

Manatu mo Afiafi Faaleaiga

FAAOPOOPOGA O LOO MAUA I LE INITONETI
O loo maua le Liahona ma isi punaoa a le Ekalesia i le tele o gagana i le languages. lds. org.  
Asiasi i le facebook.com/liahona.magazine (e maua i le gagana Peretania, Potukale, ma 
le Sipaniolo) e sue ai savali musuia, manatu mo afiafi faaleaiga, ma anomea e mafai ona e 
faasoa atu i au uo ma aiga.

AUTU I LE LOMIGA LENEI
O numera e faasino i le itulau muamua o le tusiga.

Agaga Paia, 41, 42, 63
Aiga, 26, 30, 60, 69, 70
Alofa, 44, 70
Aualofa, 14, 40, 41
Auauna atu, 41, 42, 63
Faaaumeaina, 13, 43, 48
Faamanatuga, 13, 63, 72
Faamoemoe, 50, 62
Faataitaiga, 26, 44
Faiaoga asiasi, 40, 41, 43
Feagaiga, 4

Filifiliga, 30
Galuega faafaifeautalai, 

26, 58
Iesu Keriso, 7, 76
Loto faafetai, 30, 79
Lotomaualalo, 30
Papatisoga, 61, 66, 76
Perofeta, 4
Poloaiga, 80
Puipuiga faaleagaga, 4, 

14, 80

Salamo, 50, 54, 63, 72
Talafaasolopito o aiga, 40
Talafaasolopito o le  

Ekalesia, 75
Tamaitai, 14, 26, 40
Tatalo, 4, 61, 63, 64, 66
Tofotofoga o le  

faatuatua, 63
Togiola, 7
Upumoni, 44
Usiusitai, 58, 80

“Avea ma se Faataitaiga o e ua  
Talitonu,” itulau 44: Ua talanoa mai Elder 
Keetch i le taua o le puipuia o aoaoga faa-
vae o le talalelei i le alofa ma le agalelei. A 
uma ona faitauina lana saunoaga, e mafai 
ona e talanoa e uiga i taimi i olaga o tagata 
o le aiga sa latou manaomia ai le puipuia 
o le talalelei. E mafai foi ona e faitauina se 
tala faatusipaia e uiga i se tasi na tu atu 
mo o latou talitonuga, e pei o le tala ia 
Tanielu po o Eseta. Na faapefea ona faaalia 
e nei tagata le alofa ia i latou o siomia ai i 
latou faapea foi ma le Alii? E mafai ona e 
taumafai e faatino se tulaga lea e mafai ai 
e tagata o le aiga ona faataitai le faasoaina 
atu o o latou talitonuga i autu eseese i se 
uiga toafimalie ma malamalama.

“Ae Faapefea pe afai ou te lagona e 
pei ou te le talafeauga?” itulau e 68: Ua 
lauga mai Elder Holland e uiga i mea e fai 
pe a tatou lagona le le lelei e pei ona mafai 
ona avea ai i tatou. I le avea ma se aiga, 
e mafai ona outou talanoa e uiga i taleni 
ua tuuina mai e le Tama Faalelagi i tagata 
taitasi o le aiga. Mafaufau e valaaulia lou 
aiga e tusi i lalo se sini latou te mananao 
e faataunuuina i le masina a sau, talanoa i 
auala e ausia ai lenei sini, pe faapefea ona 
fesoasoani ia te i latou a latou taleni, po o 
a tomai o le a latou manaomia e atiina ae 
ina ia ausia ai la latou sini. E mafai ona e 
toe tulitatao atu i lenei gaoioiga mulimuli 
ane, ma uunaia tagata o le aiga i le setiina 
ma taumafai ia ausia a latou sini.

O lenei lomiga o loo aofia ai tusiga ma gaoioiga e mafai ona faaaoga mo afiafi faaleaiga. 
O ni faataitaiga nei se lua.

Ua folafola mai e le perofeta a le Atua i le lalolagi, o 
Peresitene Thomas S. Monson, “O le asō, ua tatou 
nofo olo e faasagatau atu i le tele o ituaiga agasala, 

uiga leaga, ma le amio leaga ua tutu faatasi mai i o tatou 
luma.” 1

Pe o le a faateia oe i le iloaina faapea na fofogaina mai 
e Peresitene Monson na upu i le 50 tausaga talu ai? Afai 
sa tatou tolauapi faasaga i se malosiaga sili ona maoae o 
le amioleaga i lena taimi, e faapefea ona sili atu le tauma-
tauina o i tatou e le tiapolo i le taimi nei? Mo se mafuaaga 
lelei, ua folafola mai e le Alii i lo tatou tisipenisione,  
“Faauta, ua aufaatasi le fili” (MF&F 38:12).

O le taua lea “ua tauto i tatou” 2 na amata ae tatou te lei 
fananau mai i le lalolagi. Sa amata ae lei taitai lava foafoa-
ina le lalolagi. Sa amata i le tele o afe o tausaga ua mavae i 
le muai olaga, lea na fouvale ai Satani ma “saili e faaumatia 
le faitalia a le tagata” (Mose 4:3).

Na faiaina Satani i lena taua ma “ua lafo ifo i le lalolagi” 
(Faaaliga 12:9), lea ua ia faaauau ai pea lana taua i le taimi 
nei. Iinei i le lalolagi “ma ua sii taua ai o ia i le au paia a 
le Atua, ma sio faataamilo i latou” (MF&F 76:29) i pepelo, 
taufaasese, ma faaosoosoga.

Ua ia sii taua faasaga i perofeta ma aposetolo. Ua ia sii 
taua faasaga i le tulafono o le legavia ma le paia o le faa-
ipoipoga. Ua ia sii taua faasaga i le aiga ma le malumalu. 
Ua ia sii taua faasaga i mea ua lelei, mamalu, ma le paia.

E faapefea ona tatou tau ma sea fili faapena? E faapefea 
ona tatou tau faasaga i le leaga lea ua foliga mai ua siomia 
ai lo tatou lalolagi? O le a la tatou ofutau? O ai a tatou uo?

O le Mana o le Tamai Mamoe
Na aoao mai le Perofeta o Iosefa Samita faapea o Satani 

e faatoa i ai le mana i luga o i tatou i le maualuga tatou te 
faatagaina ai o ia.3

I se vaaiga i o tatou aso, “na vaai [ai Nifae] i le mana o 
le Tamai Mamoe a le Atua, ua alu ifo i luga o le au paia o 
le ekalesia a le Tamai Mamoe, ma luga o tagata o le feagai-
ga a le Alii, o e sa faataapeapeina i luga o le lalolagi atoa; 
ma sa faaauupegaina i latou i le amiotonu ma le mana 
o le Atua i le mamalu tele” (1 Nifae 14:14; faaopoopo le 
faamamafa).

E faapefea ona tatou faaauupegaina i tatou lava i le 
amiotonu ma le mana? Tatou te tausia le aso Sapati ia paia 
ma faamamaluina le perisitua. Tatou te osia ma tausia fea-
gaiga paia, galulue i lo tatou talafaasolopito o aiga, ma auai 
i le malumalu. Tatou te taumafai pea lava pea ina ia salamo 
ma aioi atu i le Alii e “faaaoga ai le toto togiola o Keriso ina 
ia mafai ona matou maua se faamagaloga o a matou aga-
sala” (Mosaea 4:2). Tatou te tatalo ma auauna atu ma moli-
mau atu ma faatino le faatuatua ia Iesu Keriso.

Tatou te foi faaauupegaina i tatou lava i le amiotonu 
ma le mana pe a tatou “teu i [o tatou] mafaufau pea lava 

Saunia e  
Peresitene 
Henry B. Eyring
Fesoasoani 
Muamua i le Au 
Peresitene Sili

FAAAUUPEGAINA I LE  
AMIOTONU

S A V A L I  A  L E  A U  P E R E S I T E N E  S I L I

AOAO ATU MAI LENEI SAVALI

Ua faamanatu mai e Peresitene Eyring ia i tatou o loo tatou 
tauina se taua ma le leaga. E mafai ona e amata i le usuina o le 

pese “Ua Tauto Tatou i le Taua” (Viiga, nu. 157) faatasi ma i latou o 
e aoaoina atu. Ona mafai lea ona e valaaulia i latou e faasoa mai pe 
na faapefea ona puipuia i latou e ala i le amiotonu ma mafaufau i ni 
auala e puipuia ai o latou aiga e faasaga ia Satani, e pei o le filifilia 
o ala o faasalalauga lelei, faia o fonotaga faaleaiga, po o le faia o 
afiafi faaleaiga faalevaiaso. E mafai ona e luiina i latou e mafaufau 
loloto ma le agaga tatalo i auala e fausia ai ni puipuiga faaleagaga 
o o latou aiga ma uunaia i latou e fatuina se fuafuaga e faatino ai 
o latou manatu.

pea upu o le ola” (MF&F 84:85). 
Tatou te teuina na upu e ala i le faa-
tofuina o i tatou lava i tusitusiga paia 
ma upu a auauna filifilia a le Alii, o 
le a faasoa atu Lana finagalo, mafau-
fau, ma le siufofoga (tagai i le MF&F 
68:4) i le taimi o le konafesi aoao o le 
masina e sosoo ai.

I la tatou taua faasaga i le tiapolo, 
e tatau ona tatou manatua pea ina ia 
tatou maua le fesoasoani mai i itu uma 
e lua o le veli. O a tatou au e aofia ai 
le Atua le Tama e Faavavau, le Alii o 
Iesu Keriso, ma le Agaga Paia.

O loo aofia ai foi i a tatou au ia 
au tau le vaaia a le lagi. “Aua le fefe,” 
Na tau atu e Elisaia i se alii talavou 
matau a o latou feagai ma se autau 
a le tiapolo, “aua e toatele ua ia te 
i tatou i e ua ia te i latou” (tagai i le 
2 Tupu 6:15–16).

E le tatau ona tatou fefefe. E alofa 
le Atua i Lana Au Paia. O le a Ia le 
tuua lava i tatou.

Ou te iloa o le Atua, i le tali i 
tatalo, ua faataunuuina au talosaga 

ia laveai au mai le leaga. Ou te moli-
mau atu e faatasi ai ma le fesoasoani 
a le Atua le Tama, le Faaola o le 
lalolagi, ma le Agaga Paia, e mafai 
ona tatou faamautinoa faapea o le a 
tuuina mai ia i tatou se mana e sili 
atu i le mea tatou te manaomia e 
tetee atu ai i soo se malosiaga leaga 
tatou te feagai.

Tau ina ia faaauupegaina pea i 
tatou i le amiotonu ina ia mafai ona 
tatou maua le mautinoa i le manumalo 
silisili. ◼
FAAMATALAGA
 1. Thomas S. Monson, “Correlation Brings  

Blessings,” Relief Society Magazine, 
Ape. 1967, 247.

 2. “Ua Tauto Tatou i le Taua,” Viiga, nu. 157.
 3. Tagai Aoaoga a Peresitene o le Ekalesia: 

Iosefa Samita (2007), 480.

Ia Ofu Lou Ofutau

O loo i ai le tele o mea leaga i le lalo-
lagi i aso nei. O le talalelei e pei o se 

talipupuni e puipuia ai i tatou. O mea nei e 
10 na tau mai e Peresitene Eyring tatou te 
faia e puipuia ai i tatou lava. Mo mea tai-
tasi, sue le numera i luga o le ata ma tusi 
se laina i le va o togitogi. Valivali i le taimi 
e uma ai ona e faia!

Ua Uma Ona Ou Filifili
Saunia e Madison Thompson

Sa ou mauaina i se tasi taimi se lesona taua i se vasega a 
Tamaitai Talavou i le mama i feusuaiga—o se autu e toatele 

le autalavou na feminoiai ai i o latou nofoa. Ou te le manatua 
mea uma sa ou aoaoina i lena aso, ae ou te manatua lou taitai 
o talanoa e uiga i se tasi o ona tulaga faatauaina faaletagata 
lava ia—e tumau pea le mama mai feusuaiga. Na tumau pea 
ana upu ia te au, ma ona ou faia lea o le faaiuga atamai e 
avea foi ma ou lava tulaga faatauaina faaletagata lava ia.

I se tasi aso a o ou tietie atu i le fale i luga o se pasi mai 
se gaoioiga tau taaloga, sa amata e se tasi i luga o le pasi 

AUTALAVOU

TAMAITI

se taaloga o le upumoni po o le lototele. I le lelava, o nisi 
o isi tamaiti ma au foi na auai atu loa. Ina ua oo mai i lou 
taimi, sa tuuina mai ia te au e faia se mea na ou iloa e le 
sao. O lenei mea semanu e avea ma se filifiliga faigata mo 
au e faia, ae na oo mai upu a lou taitai o Tamaitai Talavou 
i lou mafaufau, ma na faigofie le filifiliga. Sa ou teena 
vave lava. Ua uma ona ou faia lau filifiliga i le mea ou te 
faia i lena tulaga.

Ou te iloa pe a tatou o atu i le lotu ma faia ai se avanoa 
mo mea ua aoaoina ai i tatou iina, o le a faamanuiaina i tatou 
i se malosi faaleagaga e sili atu ma le puipuiga mai faaoso-
osoga o le lalolagi.
E alala le tusitala i Iuta, ISA.

 1. TAUSI LE ASO SAPATI IA PAIA
 2. FAAMAMALU LE PERISITUA
 3. OSIA MA TAUSIA FEAGAIGA
 4. GALUE I LE TALAFAASOLOPITO 

O AIGA.
 5. O I LE MALUMALU
 6. SALAMO
 7. TATALO
 8. AUAUNA ATU I ISI
 9. FAASOA ATU LAU MOLIMAU
10. FAITAU TUSITUSIGA PAIA

O Le Mana 
Gafatia o Iesu 
Keriso ma 
Lana Togiola

“Ou te mafaia mea uma lava i 
le faamalosi mai o Keriso ia te 
a’u” (Filipi 4:13). “E ui ina tatou 
maua uma vaivaiga, o le a mafai 
ona tatou faatoilaloina i latou,” 
o le saunoaga lea a Peresitene 
Dieter F. Uchtdorf, Fesoasoani 
Lua i le Au Peresitene Sili. “O le 
mea moni e ala atu i le alofatu-
noa o le Atua, pe afai tatou te 
faamaualalo i tatou lava ma maua 
le faatuatua, e mafai ai ona avea 
mea vaivai ma mea malolosi.” 1

Fai mai ai lo tatou Faaola i le 
Mataupu Faavae ma Feagaiga, 
“Ou te alu muamua atu i o outou 
luma. O le a Ou i ai i lo outou 
lima taumatau ma lo outou 
agavale, ma o le a i ai lou Agaga 
i o outou loto, ma sio faataamilo 
outou e au agelu, e sapasapai 
outou i luga. (MF&F 84:88).

“O Nifae o se faataitaiga o se 
tasi na iloaina, malamalama, ma 
faalagolago i le mana gafatia o 
le Faaola,” o le tala lea a Elder 
David A. Bednar o le Korama 
a Aposetolo e Toasefululua. 
“O le uso o Nifae na saisai ia 
te ia i maea ma fuafuaina lona 
fasiotiga. Faamolemole e mai-
tau le tatalo a Nifae: ‘Le Alii e, 
e tusa ma lou faatuatua ia te 
oe, sei e laveaia au mai lima o 
ou uso; ioe, foai mai ia te au le 
malosi ia mafai ai ona ou motu-
sia o nei maea ua noatia ai au’ 
(1 Nifae 7:17; ua faaopoopo le 
faamamafa).

“. . . Sa le ‘i tatalo Nifae ina 
ia suia lona tulaga. Ae peitai, sa 
ia tatalo mo le malosi e suia ai 
ona tulaga. Ma ou te talitonu o 
le ituaiga tonu lenei o tatalo sa ia 

Ia suesue ma le agaga tatalo lenei 
savali ma saili ia iloa mea e faasoa 
atu. E faapefea e le malamalama i 
le faamoemoega o le Aualofa ona 
saunia afafine o le Atua mo faa-
manuiaga o le ola e faavavau?

Mafaufau i le 
Mea Lenei

E mafai 
faapefea 
e le mana 

gafatia o Iesu 
Keriso ma 

Lana taulaga 
togiola ona 
fesoasoani 
i o tatou 

vaivaiga ia 
faamalosia?

tatalo ai ona sa ia iloaina, mala-
malama, ma na aafia i le mana 
gafatia o le Togiola.

Ou te manatu o filifili sa 
noatia ai Nifae, sa le’i faamaneta 
ona toulu ese mai ona lima ma 
tapulima. Ae, ou te manatu sa 
faamanuiaina o ia i le finafinau 
ma le malosi patino na sili atu i 
lona gafatia e masani ai, ma ‘i le 
malosi o le Alii’ (Mosaea 9:17) sa 
ia galue i ai ma milo ma toso ia 
noataga, ma iu ina mafai moni 
ona ia motusia ia maea.” 2

Mau ma Faamatalaga Faaopoopo
Isaia 41:10; Eteru 12:27;  
reliefsociety. lds. org

FAAMATALAGA
 1. Dieter F. Uchtdorf, “O Le Meaalofa o le 

Alofatunoa,” Liahona, Me 2015, 108.
 2. David A. Bednar, “Malosi e sili atu 

nai lo lo Tatou Lava Malosi,” Liahona, 
Mat. 2015, 4.

Faatuatua  
Aiga  

Toomaga

S A V A L I  A  F A I A O G A  A S I A S I

TUSIGĀMANATU O LE KONAFESI O OKETOPA 2016
“O le mea ua fai atu ai A’u o le Alii ua Ou fai atu ai; . . . pe i lo’u lava leo 
po o i le leo o a’u auauna, ua tutusa lava” (MF&F 1:38).

A o e iloiloina le konafesi aoao ia Oketopa 2016, e mafai ona e faaaogaina itulau nei 
(ma Tusigāmanatu o le Konafesi i lomiga i le lumanai) e fesoasoani ia te oe e suesue ma 
faaaoga aoaoga talu ai nei a perofeta ma aposetolo soifua ma isi taitai o le Ekalesia.

O Le Olioli e Taua i lo Tatou 
Ola ai Faaleagaga
“Afai o le taulaiga o o tatou olaga e i le fuafuaga o le faaolataga a le Atua . . . 

ma ia Iesu Keriso ma Lana talalelei, e mafai ona tatou lagona le olioli e 
tusa lava po o a mea o tutupu—pe le o tutupu foi—i o tatou olaga. . . .

“. . . O Lona olioli e faifai pea, ma faamautinoa mai o tatou ‘puapuaga o le 
a nao sina minute laitiiti’ [MF&F 121: 7] ma faapaiaina mo lou manuia. . . .

“. . . E pei o mea uma, o Iesu Keriso o lo tatou faataitai sili, ‘o le na onosai i 
le satauro, ona o le olioli sa tuu i ona luma’ [Eperu 12:2]. Mafaufau i lena mea! 
Ina ia mafai ona Ia onosaia aafiaga aupito i faigata e lei onosaia muamua i le 
lalolagi, na taulai atu ai lo tatou Faaola i le olioli ! . . .

“Afai tatou te vaai atu i le lalolagi ma mulimuli i ona mamanu mo le fiafia, 
tatou te le iloaina lava le olioli. . . . O le olioli o se meaalofa mo le au faamaoni.”

O MEA E LUA 
E LE MAFAI E 
LE FAATUATUA 
ONA FAIA

1. “O lo Tatou Tama oi le Lagi 
. . . o le a Ia le fosia lava se tasi e 
filifili le ala o le amiotonu. Sa lei 
fosia e le Atua Lana lava fanau e 
mulimuli ia te Ia i le muai olaga. O 
le a le itiiti o le a Ia fosia ai i tatou i 
le taimi nei a o tatou faimalaga ai i 
lenei olaga faaletino?

“O le a valaaulia e le Atua, ma 
faatauanau. O le a aapa mai pea 
le Atua ma le le faavaivai ma le 
alofa ma musumusuga ma faama-
losiauga. Ae o le a le fosia lava e le 
Atua—o le a faatoilaloina ai e lena 
mea Lana fuafuaga sili mo lo tatou 
tuputupu ae e faavavau. . . .

2. “E le mafai ona faia e le faa-
tuatua . . . le fosi lea o o tatou loto 
i le finagalo o le Atua. E le mafai 
ona tatou fosia le Atua ia lolo mai 
i o tatou manaoga—e tusa lava pe 
sao o tatou manatu po o le faama-
oni foi o a tatou tatalo. . . .

“Leai, o le faamoemoega o le 
faatuatua e le o le suia o le finagalo 
o le Atua ae ia faamanaina i tatou 
ia faatino le finagalo o le Atua. 
O le faatuatua o le faalagolago— 
faalagolago e silafia e le Atua mea 
e le mafai ona tatou vaaia ma Na te 
silafia mea tatou te le iloaina.”

F O L A F O L A G A  F A A P E R O F E T A

Peresitene Russell M. Nelson, Peresitene o le Korama a Aposetolo e Toasefululua, “Olioli ma le Ola ai 
Faaleagaga,” Liahona, Nov. 2016, 82, 83, 84.

M A T A U P U  F A A V A E  U A  F A A M A M A F A I N A

Peresitene Dieter F. Uchtdorf, Fesoasoani Lua 
i le Au Peresitene Sili, “Fogafale Fa, Faitotoa 
Mulimuli,” Liahona, Nov. 2016, 16, 17.

Avea ma se Faifeautalai Sili Atu 
ona Lelei o Tagata o le Ekalesia
Sa saunoa mai Peresitene Thomas S. Monson i le konafesi aoao ia Oketopa 2013: 
“O le taimi lenei mo tagata uma ma faifeautalai e o mai faatasi ai. . . . O le 
fesoasoani mai [Le Alii] ia i tatou i la tatou galuega pe afai o le a tatou galulue 
i le faatuatua e faataunuu Lana galuega.”

E toalua Aposetolo sa fautuaina i tatou ia avea ma faifeautalai sili atu ona 
lelei o tagata o le ekalesia. Faaaoga le lomiga o Novema 2016 pe asiasi i le  
conference. lds. org e faitau ai i a latou saunoaga.

— Tagai Neil L. Andersen, “O Se Molimau a le Atua,” 35.
— Tagai Dallin H. Oaks, “Faasoaina Atu o le Talalelei Toefuataiina,” 57.

Jean B. Bingham, Fesoasoani Muamua i le Au 
Peresitene Aoao o le Peraimeri, “O Le a Ou 
Aumaia le Malamalama o le Talalelei i Totonu 
o Lo’u Aiga,” Liahona, Nov. 2016, 6, 8.

TUUINA ATU 
LE ALOFA 
MAMA I ISI

“O Iesu Keriso o le faataitaiga atoa 
o le alofa mama. . . .

“. . . Tatou te mananao ia faa-
aoga le malamalama o le talalelei e 
vaai atu ai i isi e pei ona silasila i ai le 
Faaola—i le agaalofa, faamoemoe, 
ma le alofa mama. O le a oo mai le 
aso o le a tatou maua ai se malama-
lama atoatoa o loto o isi ma o le a 
faafetai o le a ofo mai ia i tatou le 
alofa mutimutivale—e pei lava ona 
tatou ofo atua mafaufauga ma upu 
o le alofa moni i isi i lenei olaga. . . .

“O la tatou matafaioi ma le 
avanoa o le taliaina lea o mea ua 
faaleleia i tagata uma a o tatou 
tauivi ia avea e pei o lo tatou Faaola, 
o Iesu Keriso.”

Ina ia faitau, matamata, pe faalogologo 
i lauga o le konafesi aoao asiasi i le  

conference. lds. org.

O Vaega na Suia Ai
Faaaoga le lomiga o Novema 2016 pe asiasi i le conference. lds. org e faitau ai  
po o a mea na suia ai nei olaga.

•  O le a le mea na aoaoina e Peresitene Henry B. Eyring e uiga i le Perisi-
tua Arona ina ua avea o ia o se ositaulaga? —Tagai i le “Ina Ia Faamalosia 
Foi o Ia,” 75.

•  O le a le mea na aoaoina e Elder Dale G. Renlund e uiga i le salamo ina 
ua 12 ona tausaga? —Tagai “Salamo: O Se Filifiliga Fiafia,” 121.

•  Na faapefea ona maua e Elder Gary E. Stevenson lana molimau i le Tusi 
a Mamona? —Tagai i le “Vaai i le Tusi, Vaai i le Alii,” 44.

•  O le a le mea na faia e Elder Craig C. Christensen o se tamaitiiti aoga o le 
seminare na suia ai le ala na te faitauina ai le Tusi a Mamona? —Tagai i le 
“O Le a Ou Faatu Mai se Tagatavaai Filifilia,” 27.

T A L A  O  L E  K O N A F E S I

Ao avea ai ma se peresitene fou o le 
misiona, sa ou taunuu i la matou 

misiona na atofaina ma le fiafia tele i 
fonotaga a faifeautalai e faatumuina 
i le Agaga e pei ona ou manatuaina 
ao avea ai ma se faifeautalai talavou. 
Ae ina ua maea la matou taamilosaga 
muamua o konafesi faalesone, sa ou le 
fiafia. Sa lei tele se Agaga e pei ona sa 
ou faamoemoeina, ma na foliga mai na 
le fiafia nisi o faifeautalai i le galuega.

A o ma mafaufau loloto ma tatalo 
ma lou toalua pe faapefea ona valaau-
lia se agaga e sili atu i o matou olaga 
ma olaga o faifeautalai, sa taitaiina i 
maua e taulai atu a matou aoaoga i 
aoaoga faavae a Keriso ma lona mana 
e suia i matou. A o matou tulimatai 
atu i le auala lenei i masina na sosoo 
ai, na o mai ni nai faifeautalai ia te au 
e faasoa mai ni faanoanoaga e uiga i 
amioga ua tuanai ma faaalia se nau-
nautaiga ina ia maelega atili i le tausia 
o tulafono o le misiona ma ola ai i le 
talalelei.

O le a le Mafuaaga o Lenei Suiga?
Na aoao soo mai Peresitene 

Boyd K. Packer (1924–2015), le  
Peresitene o le Korama a Aposetolo 

O LE MANA O LE AOAOINA  
ATU O AOAOGA FAAVAE
E mafai faapefea ona tatou faateleina lo tatou tomai o le aoao atu o aoaoga faavae  
i le mana ma le pule?

A O A O  A T U  I  L E  A L A  A  L E  F A A O L A

Saunia e Douglas D. Holmes
Fesoasoani Muamua i le Au  
Peresitene Aoao o Alii Talavou

ma le mama aiai o le afioga a le Atua 
e suia ai loto (tagai i le Alema 31:5).  
A o agai i luma la matou misiona ma 
matou faaauau pea ona taulai atu i 
le aoaoina atu o aoaoga faavae, na 
suia o latou loto ma na faapena foi i 
matou. Aua sa matou malamalama i 
aoaoga faavae, na matou malamalama 
i le “aisea” e usiusitai ai, ae le na o le 
“o le a” ma le “pe faapefea.”

Aisea e Mamana Tele ai le Aoao 
Atu o Aoaoga Faavae?

Na aoao mai Peresitene Henry B. 
Eyring, le Fesoasoani Muamua i le Au 
Peresitene Sili, “o le afioga a le Atua o 
le aoaoga faavae na aoao mai e Iesu 
Keriso ma Ana perofeta.” 2 O aoaoga 
faavae moni e totonugalemu ia Keriso. 
O Lana aoaoga faavae, pe a aoaoina 
atu ma taliaina e ala i le Agaga, o le 
a faateleina pea le faatuatua ia Iesu 
Keriso (tagai Alema 32:28–43; Moronae 
7:25, 31–32).3 O le faatuatua o le “mana 
lea e uunaia ai faatinoga uma” po o 
amio.4 A o faaalia mai le Tama ma le 
Alo ia i tatou e ala i upu e faatumulia 
i le Agaga, e tuputupu ae lo tatou faa-
tuatua, o o tatou manao e salamo ma 
usitai e faateleina, ma ua suia i tatou.

O le mana e suia ai loto e le o i le 
faiaoga ae o i “le mana o le afioga a 
le Atua” (Alema 31:5). O mataitusi i 
se laupepa po o le leo e sau mai se 
fofoga o se tasi e leai se mana masani 
e suia ai loto, ae pe a musuia upu 
moni e le Agaga Paia o le Atua, e 
mafai ona latou aumaia ai se suiga 
tele o le loto (tagai 1 Korinito 2:4; 
1 Tesalonia 1:5; Mosaea 5:2; Alema 
5:7; MF&F 68:4). Pe a tatou aoao atu 
Lana afioga e ala i le Agaga, e molioo 
atu e le Agaga Paia le malamalama ma 
le upumoni i le loto o le tagata aoao 
(tagai i le (tagai Ioane 6:63; 2 Nifae 

33:1; MF&F 84:45). Pe a tatala e tagata 
aoao o latou loto e talia le afioga, o 
le Agaga e faamalamalamaina o latou 
mafaufau ma suia o latou loto—o 
latou faamoemoega ma amioga.

O le Tusi a Mamona o se molimau 
mamana e faapea “o aoaoga faavae 
moni, a malamalama i ai, e suia ai uiga 
ma amioga.” O nisi nei o nai faataitaiga.

•  Na aoao atu e le Tupu o Peni-
amina ia upu na ia mauaina 
mai se agelu i lona nuu, ma o le 
Agaga na aumaia se liuga tele 
i o latou loto ua “lē toe i ai so 
[latou] manao e fai mea leaga, 
ae ia faia mea lelei e lē aunoa” 
(Mosaea 5:2).

•  A o aoao atu e Alema le Matua 
tagata, “sa faapupulaina o latou 
agaga i le malamalama o le 
afioga tumau-faavavau”, ma na 
faaolaina i latou (Alema 5:7; 
tagai foi i le fuaiupu 9).

•  Atalii o Mosaea, “ona o le mana 
o lana afioga” (Alema 26:13), na 
fesoasoani e aumaia ai se suiga 
atoa o le loto i le faitau afe o sa 
Lamana (tagai i le Alema 17:14–
17; 53:10).

E Mafai Faapefea Ona Tatou  
Faaleleia Atili?”

O loo i ai mea e mafai e i tatou 
uma ona fai e faateleina ai lo tatou 
tomai e aoao atu aoaoga faavae i le 
mana ma le pule (tagai i le Alema 
17:3; Helamana 5:18). Tatou te le 
manaomia le mauaina o se faailoga 
tikeri maualuga i le aoao atu po o sue-
suega faalelotu, ae e tatau ona tatou 
totogia se tau. E mafai ona fesoasoani 
manatu nei a o e saili e valaaulia le 
mana o aoaoga faavae i lau aoao atu.

1. Ia teu ma ola i le afioga. Ina ia 
aoao atu aoaoga faavae i le mana 

e Toasefululua: “O aoaoga moni, ma 
malamalama i ai, e suia ai le amio. O 
le suesue i aoaoga faavae o le talalelei 
e vave ona faaleleia ai le amio nai lo 
le suesue i ala e faalelei ai le amio.” 1 
Na ou iloaina lenei mea muamua, ae 
o le maea ai o lenei aafiaga faatasi ma 
au faifeautalai, sa ou mauaina ai se 
lagona sili atu o le faafetai mo le mana 

ma le pule, e tatau ona tatou iloa 
le aoaoga faavae. Na tau atu e le 
Faaola ia Iosefa ma Ailama Samita, 
ae latou te lei saili e talai atu Lana 
afioga, e tatau ona latou saili mua-
mua ia mauainai. Ona latou maua 
lea o Lona Agaga ma Lana afioga, “le 
mana o le Atua i le faatalitonuina o 
tagata” (MF&F 11:21). o lenei ituaiga 
o malamalama “e manaomia ai le sili 
atu nai lo se faitauga masani,” e pei 
ona aoaoina e Peresitene Howard W. 
Hunter (1907–95). E manaomia ai le 
suesue i aso taitasi, ma le atoatoa.5

O le suesue lava ia e le lava. Afai e 
tatau ona tatou iloa le aoaoga faavae, 
e tatau foi ona tatou ola ai (tagai i le 
Ioane 7:17; Alema 12:9). O le suesue 
ma le maelega ma le faaaogaina o 
tusitusiga paia ma upu a perofeta 
soifua o le auala lea tatou te maua ai 
le mana o Lana afioga “ua i totonu 
o i tatou” (Alema 26:13; tagai foi i le 
Alema 17:2–3; 32:42).

2. Aoao atu aoaoga faavae. E tatau 
ona tatou faaeteete ia aoao atu na 
o aoaoga faavae moni. O le Agaga 
Paia o le “Agaga lea e tupu mai ai le 
upumoni” (Ioane 15:26). E mafai ona 
lagonaina e tagata aoao Lana moli-
mau e faamaonia pe a tatou tautino 
atu “talai atu ni isi lava mea nai lo o 
perofeta ma aposetolo” (MF&F 52:36) 
ma aloese mai taumatematega ma 
faauigaga faaletagata lava ia. O se tasi 
o auala e sili ona lelei e aloese ai mai 
le latalata atu i aoaoga faavae sese o le 
faafaigofie lea o a tatou aoaoga (tagai 
i le Mosaea 25:22; 3 Nifae 11:39–40). 

E le gata i lea, e tatau ona tatou faa-
fesootaia manatu faaalia ma aafiaga 
o tagata o le vasega e faasoa mai i 
aoaoga faavae o loo tatou aoaoina.

3. Aoao atu e ala i le Agaga. E tatau 
ona tatou manatua o le aoao atu e le 
faatatau lava ia i tatou. E tatau ona tasi 
la tatou vaai i le Atua. E le tatau ona 
tatou faafiafia atu po o le faatulagaina 
i tatou lava o se malamalama. Na tau 
atu e Paulo i Korinito o loo ia faatasi 
ma i latou “ma le vaivai, ma le matau, 
ma le gatete tele” (1 Korinito 2:3; tagai 
foi fuaiupu 4). E le foliga mai e pei na 
faaaoga e Paulo se lesona tusitusia na 
lelei le taulotoina.

Afai tatou te fia avea ma meafaiga-
luega i aao o le Atua ina ia suia loto, 
e tatau ona tatou o ese mai le ala ae 
tuu atu i le Agaga Paia e aoao atu 
upumoni. Ao e sauniuni e aoao atu, 
ia manatua le mea o le a sili ona taua 
i lau vasega o le mafutaga a le Agaga 
Paia. Ia faia mea uma e te mafaia e 
valaaulia ai le Agaga i totonu o lau 
vasega. Ao e aoao atu, aua le fefe e 
taofi mo se taimi ina ia mafai ona e 
faalogo atu ma lagonaina le taitaiga 
a le Agaga.

A o tatou taumamafa ma ola i 
afioga uma a le Atua ma aoao atu na 
o aoaoga faavae moni e ala i le mana 
o le Agaga Paia, o le a tatou iloa ai 
le Alii e suia o tatou loto ma loto o i 
latou tatou te aoaoina. Ou te faafetai 
i le Atua i aso taitasi mo le suiga na ia 
aumaia Lana afioga i lou loto ma mo 
le faiaoga na aoaoina au i aoaoga faa-
vae moni ma le mana ma le pule. ◼

O LE FAIGOFIE 
E AUMAIA AI 
LE MALAMA-
LAMA
“Ia talai atu ia 
uluai mataupu 
faavae o le Tala-
lelei—ia talai atu 
pea lava pea: o le 
a outou iloaina ai 
mai lea aso i lea 
aso o le faaalia 
mai ia te outou 
ni manatu fou 
ma le malama-
lama faaopoopo 
e faatatau i ai.” 
E mafai ona 
outou faalautele-
ina ina ia matuai 
malamalama lelei 
i ai. Ona mafai 
lea ona outou 
matuai faafai-
gofieina ina ia 
malamalama ai 
i latou [tou] te 
aoaoina.”
Ailama Samita, i le 
History of the Church, 
6:323.

FAAMATALAGA
 1. Boyd K. Packer, “Fanau Iti,” Liahona, Ian. 1987, 19.
 2. Henry B. Eyring, “O Le Mana o le aoao Atu o Aoaoga Faavae,” Liahona, Iulai 1999, 85.
 3. Na aoao mai Peresitene Russell M. Nelson, le Peresitene o le Korama a Aposetolo e Toasefululua, 

“O le aoaoga faavae a Iesu Keriso na mamanuina e le Alii e fesoasoani ia i tatou e faateleina lo 
tatou faatuatua” (“Ia Faaalia lo Outou Faatuatua,” Liahona, Me 2014, 29).

 4. Lectures on Faith (1985), 1–2
 5. Tagai Howard W. Hunter, “Faitauina o Tusitusiga Paia,” Ensign, Me. 1980, 88.



 M a t i  2 0 1 7  13

Ina ua valaaulia au o se fesoasoani muamua i le au 
epikopo, sa faaitiitia le auai i sauniga faamanatuga i le 
matou uarota. I le avea ai ma se au epikopo, sa matou 

filifili e anapopogi ma le naunautai ma tatalo i le Tama 
Faalelagi e tuuina mai ia i matou le poto e iloa ai le ala 
e faamalolosia ai tagata.

Na musuia e le Alii i matou ina ia faamamafa atu le 
sauniga faamanatuga o se taumafataga faaleagaga, o lea 
na matou maua ai se ala e valaaulia ai tagata o le ekalesia, 
a latou uo, ma o latou tuaoi e o mai i le sauniga faamana-
tuga ma maua ai se taumafataga faaleagaga. Sa matou faia 
ni valaaulia e faapea, “O mai ma faalogo, vaai, ma lagona-
ina le mafutaga a le Alii i se taumafataga faaleagaga” ma 
tuuina atu i tagata lotu taitoatasi, e aofia ai alii ma tamaitai 
talavou.

Sa matou saunia foi se aufaipese a le uarota laitiiti e 
toavalu. Na matou filifilia ni viiga ma failauga faaleagaga 

E MAFAI FAAPEFEA ONA TATOU FESOASOANI 
IA AVEA LE FAAMANATUGA O SE SAUNIGA 
E SILI ATU LE FAALEAGAGA?

•  O le sauniuniga e mafai ona amata i le fale a o talanoa-
ina e aiga le auala e faaleleia ai lo latou aafiaga  
i le faamanatuga.

•  O alii e umia le perisitua e faatautaia le faamanatuga e 
mafai ona faia ma le migao tele, i le iloaina o loo fai i latou 
ma sui o le Alii i le faasoaina atu o le faamanatuga i tagata 
o le ekalesia. O i latou o e faamanuiaina le faamanatuga 
e mafai ona faia le tatalo o se fesootaiga paia ma le Atua, 
ae le na o le taututu i upu.

Na matou faia ni valaaulia na faapea atu, “O Mai ma faalogo, 
vaai, ma lagonaina ai le mafutaga a le Alii i se taumafataga 
faaleagaga.”

ma valaaulia tagata o le ekalesia e fesoasoani i le migao 
o le sauniga.

Sa saunia mea uma mo le taumafataga faaleagaga! O 
le auai i lena aso Sa na aofia ai le 42 o tagata sailiili ma 
tagata na le toaaga mai. I le taumafataga faaleagaga lona 
lua, sa i ai tagata sailiili e 64 ma tagata na le toaaga mai. O 
le tolu masina mulimuli ane ua le mafai ona matou toe ofi 
i totonu o le falesa, ma i le ono masina mulimuli ane na 
matuai toatele lava le matou uarota o lea na matou sauni-
uni ai e vavae i ni uarota se lua.

Sa matou aoaoina faapea o le taulimaina o le sauniga 
faamanatuga e sili atu i le na o se sauniga i le aso Sa na 
tuuina mai ai ia i matou se avanoa ofoofogia e valaaulia 
ai e pele ia i matou e o mai ia Keriso e ala i se taumafataga 
faaleagaga paia.

O la matou sauniuniga e faaleleia atili le tulaga lelei o le 
agaga ma le migao o le sauniga faamanatuga na fesoasoani 
e faaleleia ai le auai o tagata o e sa le mafaufauina le lago-
naina o le olioli e ala i le o mai e vaai, lagona, ma maua ai 
i Le Ekalesia a Iesu Keriso o le Au Paia o Aso e Gata Ai. ◼
E alala le tusitala i le Ripapelika Tominika.

SAUNIA SE  

Taumafataga 
Faaleagaga

Saunia e Manuel Emilio Ciriaco

I le aso 17 o Mati, 1842, 
o sina taimi itiiti talu ona 
avea o ia ma peresitene o 
le Aualofa fou a Tamaitai 
o Navu, na saunoa ai Ema 
Samita e uiga i le faamoe-
moega o lena sosaiete. 
“E saili atu ma fesoasoani 
i e mafatia,” na ia saunoa 
ai. Ia “naunautai e faia 
mea lelei” ma “leoleo le 
tulaga mama.” 1

“O le Sosaiete e le 
gata e faamama 
avega i e matitiva, 
ae ia faaolaina 
agaga.” 2  
—Iosefa Samita

O Le  

O le talanoa atu ma le alofa ma le mana 
i le faamanatuina o le 175 tausaga o le 

Aualofa, ua faasoa mai ai e le Au Peresitene 
Aoao o latou lagona, manatu, ma molimau 

ia i tatou o ni uso o le Aualofa.

M atou te alolofa i uso i le Ekalesia atoa,” o le saunoaga 
lea a Linda K. Burton, le Peresitene Aoao o le Aualofa, 
sa saunoa ai mo ia lava ma ona fesoasoani—Carole M. 

Stephens, Fesoasoani Muamua, ma Linda S. Reeves, Fesoasoani Lua. 
“O le a se mea e sili atu e mafai ona matou mananao i ai nai lo le 
fesoasoani o le tasi i le isi i le ala o feagaiga e agai atu i le ola e faa-
vavau? Ua faaalia mai e le Atua Lona faamoemoe i le Mose 1:39: ‘Aua 
faauta, o lau galuega ma lou mamalu lenei—ia aumaia le tino ola pea 
ma le ola faavavau o le tagata [ma le tamaitai].’ I le Aualofa matou te 
fesoasoani e sauniuni tamaitai mo faamanuiaga o le ola e faavavau. 
Matou te faia lenei mea e ala i le faateleina o le faatuatua i le Tama 
Faalelagi ma Iesu Keriso ma Lana Togiola, faamalolosia tagata taitoa-
tasi, aiga, ma le auaiga e ala i sauniga ma feagaiga, ma galulue i le 
lotogatasi e fesoasoani ia i latou e manaomia le fesoasoani.3

“A tatou manatuaina ma ola ai i le faamoemoega o le Aualofa, 
o le a avea i tatou o ni tamaitai o le au paia o aso e gata ai ‘manino 
ma tulaga ese—i ni auala fiafia,’ 4 e fua mai i se uunaiga taua mo 
le lelei i le lalolagi atoa. O le mea lena matou te mananao ai mo 
o tatou uso i le Aualofa.”

O lenei la, i se faatalanoaga ma le aufaigaluega o le mekasini a 
le Ekalesia, o sui o le au Peresitene Aoao o le Aualofa e tali mai ini 
fesili o le popolega mo le asō ma faasoa mai la latou silasila mamao 
mo le lumanai.

Matalasi  
o le Agaga

1. O le a se mea e uiga i le Aualofa e 
tuufaatasia ai tamaitai mai aganuu 
eseese ma tulaga eseese?

Sister Burton: O le iloaina ma le ola 
ai i lo matou faamoemoega e fusia ai i 
matou i le tele o aganuu. Sa ou feiloai i se 
tamaitai i Iurukuei i le tausaga ua mavae 
lea na tau maia ia te au le ala na valaauina 
ai o ia e avea ma peresitene o le Aualofa 
i le taimi na sili ona pogisa o lona olaga. 
Sa faaosoosoina o ia e fai atu, “Ou te le 
mafai ona fai lena mea i le taimi nei lava.” 
Ae ona sa ia osia ni feagaiga paia, sa ia 
fai mai, “O le a ou faia mea ua poloaiina 
ai au e fai. E i ai lou faatuatua i le Tama 
Faalelagi ma Iesu Keriso. Ou te iloa e ala i 
Lana Togiola e mafai ona ou faia ai.” Ona 
ia fai mai lea ia te au, “O lou valaauga na 
aumaia le malamalama i lou olaga a o ou 
auauna atu i ou uso. Sa ou faalagolago i le 
Alii, ma sa Ia faamanuia mai ia te au.”

Sa ou iloaina le faamoemoega o le 
Aualofa i lana tala. O lona faatuatua i le 
Tama Faalelagi ma Iesu Keriso ma Lana 
Togiola na fesoasoani ia te ia. Sa ia osia ni 
feagaiga paia ma na manao e tausia. A o 
ia galue i le lotogatasi ma le epikopo, sa 
ia faataunuuina lona valaauga. O lenei ua 

i ai sana molimau e faamanuiaina i tatou 
e le Alii pe a tatou faalagolago ia te Ia. 
Ou te faaopoopo atu lau molimau i lana 
molimau o le a fesoasoani lo tatou Faaola 
o Iesu Keriso ia i tatou i luitau uma o le 
olaga nei ma mea uma e foliga mai e le 
talafeauga i lenei olaga.

Sister Stephens: O lo tatou faatuatua i le 
mana o le taulaga togiola a le Faaola o le 
mea sili lea e faalotogatasi ai i tatou. O lo 
tatou alolofa mo lo tatou Tama Faalelagi 
ma le malamalama e uiga i Lana fua-
fuaga sili o le fiafia e fusia faatasi ai 
i tatou a o tatou saili atu i le ola e 
faavavau. O o tatou uso e nofofua, 
faaipoipo ma ni fanau, po o le faa-
ipoipo e aunoa ma ni fanau. O loo 
i ai e ua maliliu a latou tane ma 
i latou o e ua tatala faaipoipoga. 
O lo matou faamoemoega ina ia 
mafai ona matou galulue uma i le 
lotogatasi ma ia tasi ao matou oo 
ina malamalama i lo matou faasi-
nomaga, la matou galuega ma lo 
matou faamoemoega.

Sister Reeves: O le lotogatasi e 
aumai ai ia i matou le fiafia ona 
ua leai se finauga ma ua mafuta 

FAAMATALAGA MAI LE FAAMATUROINA  
O IOSEFA MA AILAMA, SAUNIA E GARY  
ERNEST SMITH.

I Iuta, na faaauau pea 
e Aualofa ona galulue i 
le laveaiina o agaga ma 
tali atu i manaoga. Na 
auauna atu foi Aualofa i 
tagata na malaga mai, e 
aofia ai tagata na totoe o 
le vaega o taavale toso-
lima a Uili ma Matini, i 
le tuuina atu o sapalai, 
meaai, ma le tausiga 
faafomai. Na amata i le 
1868, ona amata ona 
fausia e Aualofa a uarota 
i le lotoifale ni fale fono 
latou te fono ai, tausia  
ai e matitiva, faatautaia 
ai pisinisi, ma faatau  
atu ai oloa. Na faaiuina  
le fausiaina o fale fono  
a Aualofa a uarota i  
le 1924.

Faatuina le Aualofa 
a Navu i le Faleoloa 
Piliki Lanumumu.

Maliufasia 
o Iosefa 

ma Ailama 
Samita

Ua faatulagaina Aualofa 
Muamua i Iuta e gaosia 
ia lavalava mo tamaitai o 
Amerika i Matu ma tamaiti.

EMMA H. SMITH  
1842

le alofa o le Atua i o tatou loto (tagai i le 4 Nifae 1:15). Ua 
sopoia e le lotogatasi laina uma. Oka, le tele o lo matou 
mananao i o matou uso ina ia lagonaina lena alofa mo le 
Faaola. Oka, le tele o lo matou mananao ia lotogatasi i le 
fesoasoani e faataunuu Lona faamoemoega.

2. O le a se mea e mafai ona fai e tamaitai pe afai 
latou te le lagonaina o i latou o se vaega o le 

Aualofa?

Sister Stephens: O le naunautaiga o o matou 
loto o se au peresitene ina ia malamalama 

uso i lo latou faasinomaga e faavavau. Sa 
avea lava i tatou i taimi uma o se vaega o le 
galuega a le Atua. I le avea ai ma tamaitai 
ua faaeeina i o tatou luga ni meaalofa faa-
pitoa ina ia manuia ai tagata uma. Sa aoao-
ina ma faataitaia i tatou i le muai olaga po 
o le a la tatou galuega o le a i ai. Sa tatou 
i ai i lena Fono tele i le Lagi lea na tatou 
filifilia ai le fuafuaga a le Tama Faalelagi, 
lea na aofia ai le Togiola a Iesu Keriso. Sa 
matou alalaga ma le olioli i le malamalama 
o le mauaina o se tino faaletino.

I le lalolagi, e amata mai i le Tina o 
Eva, ua faaauau pea ona avea tamaitai 
ma se vaega o le galuega a le Atua. Sa 
faatulagaina e le Perofeta o Iosefa Samita 
tamaitai i le mamanu o le perisitua—o se 

Valaauina Eliza R. Snow e Polika 
Iaga e vaaia le faatuina o le 
Aualofa i le Ekalesia atoa.

Amata lomiga o le nusipepa o le Woman‘s 
Exponent ma na avea ma leo o le Aualofa 
mo le 50 tausaga.

Sa fausiaina le fale fono  
muamua a le Aualofa e le 
Aualofa a le Uarota lona 
15 a Sate Leki. Sa fausia 
le silia ma le 120 fale 
fono i le isi 50 tau-
saga na sosoo ai.

O tamaitai 
Iuta o nisi 
ia o tagata 
muamua i 
le Iunaite 
Setete na 
palota.

ELIZA R. SNOW  
1866

mamanu sa i ai pea lava—ina ua ia faatu-
lagaina le Aualofa i le 1842 i Navu, Ilinoi.

Na fautua mai Peresitene Russell M. 
Nelson, le Peresitene o le Korama a Apo-
setolo e Toasefululua, ia i tatou, “Aoao mo 
outou lava po o ai moni lava outou. Ole atu 
i lou Tama Faalelagi i le suafa o Iesu Keriso 
po o a Ona lagona e uiga ia te oe ma lau 
misiona iinei i le lalolagi. Afai e te ole atu ma 
le manatu moni i ai, e oo mai le taimi o le a 
musumusu mai e le Agaga ia te oe le upu-
moni e suia ai le olaga. Tusi i lalo na uuna-
iga, iloilo soo, ma mulimuli sao i ai.”

“Ou te folafola atu ia te oe afai o le a 
amata ona e mauaina tau lava o se vaaiga 
i le ala e silasila ai le Tama Faalelagi ia te 
oe ma mea o loo Ia faamoemoe mai ia 
te oe e faia mo Ia, o le a le toe tutusa lou 
olaga!” 5 O i le malumalu ma faalogo! Faa-
logo po o ituaiga tagata ua avea ai outou 
ma mea o le a outou faia.

3. E faapefea ona mafai e tamaitai o 
loo matuai pisi lava o latou olaga ona 
olioli pea i faamanuiaga o le Aualofa?

Sister Stephens: O le faamuamua o 
mea e faamuamua. Sa ou faaaluina le 
taimi talu ai nei i Aferika i Sisifo, ma sa ou 

vaaia ai tamaitai 
o aveina vai mai 
le vaieli i luga o 
o latou ulu i aso 
taitasi ona o lea e 
galulue e fesoasoani 
e tausia o latou aiga. 
E i ai taimi sa lofituina 
ai au i le mativa. Ona ou 
faaaluina lea o le taimi faa-
tasi ma tagata o le Ekalesia 
i fonotaga faaleaoaoga i o 
latou ofutino papae 
iila ma ofu sui 
felanulanuai.

Sa ou aoao-
ina e mauoa nei 
tagata i mea e 
le mafai e tupe 
ona faatauina. Sa 
ou aoaoina ai 
e faapea latou 
te faamuamua 
mea e aupito 
sili ona taua. 
O le tala-
lelei e sili 
ona taua 

O le taumafaiga tau-
tupe e aupito umi o le 
Aualofa o le polokalama 
o le teuina o le saito: 
1876–1918. I le taimi 
o le utiuti o le saito i le 
taufaaiuiuga o le Taua 
Muamua o le Lalolagi, 
sa latou faatauina atu ai 
i le talosaga e le mafai 
ona teena a le malo o le 
I.S. Sa faaaogaina le tupe 
faaopoopo o lenei tupe 
o le saito e faaitiitia ai le 
numera o tina ma pepe 
maliliu, faatupe ai fale-
mai mo tamaitai maitaga 
ma fanau laiti, totogi ai 
vasega i aoga faalesoifua 
maloloina, ma aoina mai 
ai sapalai mo le fanau 
mai o pepe fou.

Faavaeina le Asosi Silika a le 
Tesareta i lalo o le taitaiga 
a le Peresitene Aoao o le 

Aualofa o Zina D. H.Young.

Amataina  
le faalapotopotoga  

o le Peraimeri.

Emmeline B. 
Wells na 
taitaia le 

polokalama 
fou o le teu-
ina o saito.

Ua 
vaetofia 

le Au 
Peresitene 
Aoao lona 

lua o le 
Aualofa.

i mea uma ia te i latou. Sa latou tau mai ia te 
au, “Ou te le manaomia se isi lava mea. O loo 

ou maua mea uma ou te manaomia—o loo ia 
te au le talalelei ma lou aiga.” Pe a tatou faamua-

mua mea e aupito sili ona taua, o le a mautinoa 
lava ona faaitiitia le taua o isi mea i o tatou olaga.

4. O le a se mea o i ai i le Aualofa e ofoina 
atu i tamaitai talavou?

Sister Burton: O tamaitai Talavou e maua le 
avanoa e fesoasoani ai e faataunuu valoaga pe a 

latou o mai i le Aualofa. I le 1979, na valoia mai ai 
e Peresitene Spencer W. Kimball (1895–1985) 

faapea o tamaitai lelei o le lalolagi “o le a 
tosina mai i le Ekalesia i ni vaega toa-

tele . . . i le tulaga o tamaitai o le Ekale-
sia e vaaia e manino ma tulaga ese—i 
ni auala fiafia—mai tamaitai o le lalo-
lagi.” 6 Matou te manaomia meaalofa 
tulaga ese, malamalama, ma taleni na 
e aumai e tamaitai talavou e fesoa-
soani e faataunuu ai lenei valoaga.

I le valoaga a Peresitene Kimball, 
sa saunoa Peresitene Russell M. 

Nelson i le 2015 i tamaitai o vaitau-
saga uma—e aofia ai tamaitai talavou, 
“O outou o tamaitai na muai vaaia e 
[Peresitene Kimball]! . . .

Ua faatuina e le 
Aualofa le falemai  
o le Tesareta.

ZINA D. H. YOUNG  
1888

“O le Aualofa . . . na faatulagaina i le toeitiiti afa senituri talu ai . . . e faasafua atu faamanuiaga faale-
tino i e matitiva ma e le tagolima: ma tuuina atu le faamalosiauga i e vaivai, ma fesoasoani i e ua sese, 

ma mo le atiina ae sili atu ona lelei, ma le faaaogaina o le tigaalofa o tamaitai, ma le auaunaga 
alofa, ina ia ona maua avanoa e maua le malosi faaleagaga, ma le mana mo le faataunuuina  
o le lelei sili atu i le galuega o le togiolaina o le aiga o tagata.” 8 —Zina D. H. Young

Sa faatulagaina e 
tamaitai o le Aualofa 

vaega a Iuta ma Aitaho 
o le Faalapotopotoga 
o le Woman Suffrage 

i le 1889.7

O le Aualofa o se sui 
faatagaina o le Fono 
Tuufaatasi a Tamaitai  
i le Iunaite Setete.

Sa faatu-
lagaina e 
Peresitene 
Zina D. H. 
Young le 

konafesi aoao 
muamua a le 

Aualofa.

“. . . Matou te manaomia tamaitai  
o loo i ai se malamalama mausali o le 
aoaoga faavae a Keriso. . . . Matou te 
manaomia ni tamaitai o e iloa pe faa-
pefea ona maua le mana o le Atua ua 
faaavanoa mai i e e tausi feagaiga. . . . 
Matou te manaomia tamaitai o e loto-
totoa ma i ai le vaaiga mamao a lo 
tatou Tina o Eva.

“. . . Ou te augani atu ia te outou ia 
faataunuuina le valoaga a Peresitene 
Kimball. . . . A o outou faia lena mea, o 
le a faalauteleina e le Agaga Paia la outou 
faatosinaga i se auala tulaga ese lava!” 9

Sister Reeves: O i tatou uma lava “o 
afafine o lo tatou Tama Faalelagi, e alofa 
ia i tatou, ma e tatou te alolofa ia te Ia.” 10 
I le Aualofa, e te iloa ai ua sili atu lo tatou 
tutusa nai lo le eseese o i tatou. Mo se 
faataitaiga, o loo tatou i ai i se lalolagi o 
ala o faasalalauga faaleagafesootai, faa-
lauiloaga, ma faataitaiga i le lalolagi. Ua 
faauigaina e le lalolagi le taua o tamaitai. 
O le faatusatusaina o i tatou i mea ua 
tatou vaai ma faalogo i ai i le lalolagi 
e mafai ona tatou lagona ai e pei o le 
mea lea e tatau ona tatou i ai. O lenei 
e sili atu nai lo se isi lava taimi, tatou te 

manaomia uma ina ia manatua o lo tatou 
taua e maua mai i le avea o se afafine o le 
Atua—e le mai le mea o loo faaalia mai e 
le lalolagi e tatau ona tatou i ai. O lo tatou 
malosi e sau mai lo tatou sootaga ma lo 
tatou Tama oi le Lagi, lo tatou Faaola, 
ma le tasi ma le isi o ni uso i le talalelei. 
Faaaoga lena malosi.

Sister Stephens: Tamaitai Talavou, e 
manaomia outou e le Atua ma matou te 
manaomia outou. O outou o le tupulaga 
faiae na fananau mai ma le malosi e tutu 
malosi atu ai i luitau i nei aso e gata ai. 
Faatasi mai ia i matou a o avea i tatou ma 
tamaitai o e malamalama ia Iesu Keriso 
ma Lana Togiola, o tamaitai o e o le a 
osia ma tausia feagaiga paia, ma tamaitai 
o le a galulue i le lotogatasi ma le tasi ma 
le isi ma faatasi ma taitai perisitua. O se 
faamanuiaga le avea ma se tamaitai o soo 
se vaitausaga i Le Ekalesia a Iesu Keriso 
o le Au Paia o Aso e Gata Ai i le taimi 
nei. Sei o tatou faasoa atu a tatou 
molimau e uiga i o tatou tagata ua 
i ai nei ma o le a avea ai. Sei o 
tatou faasoa atu a tatou savali o 
le olioli, ma le fiafia ma le tasi 
ma le isi!

O le Matagaluega o 
le Tautua Lautele na 
faatuina e Amy Brown 
Lyman i le 1918 i le 
talosaga a le Peresitene 
o le Ekalesia Iosefa F. 
Samita (1838–1918). Na 
faatulagaina foi e Sister 
Lyman ni kosi e aoao 
ai tagata o le Aualofa i 
metotia faalegaluega o 
galuega faaagafesootai. I 
le taimi o le popofou o le 
Pau Tele o le Tamaoaiga, 
na puleaina e le mata-
galuega le fesoasoani 
atu i le tele o tagata ma 
faamaopoopoina faatasi 
uma ma taitai o le lotoi-
fale ma taitai o le malo e 
tufatufa atu le fesoasoa-
niga i tagata taitoatasi 
ma tagata o aiga ua  
lē tagolima.

Ua avea 
Iuta ma 
setete.

Lolomiina le 
tusitaulima 
muamua a 
le Aualofa 

faatasi ai ma 
se talafaasolo-
pito, lauga, ma 

faatonuga.

Ua amata ona 
lolomiina le 

Relief Society 
Magazine. 
Ua le toe 

lolomiina le 
Woman‘s 
Exponent.

BATHSHEBA W.  
SMITH  
1901

Tuafafine  
muamua nofofua 

ua vaetofia e 
auauna atu 

faafaifeautalai.

O le Relief Society Magazine o loo i ai 
aoaoga, tala fatu musuia ma solo, tala 
o soifuaga, ma tusiga o faamatalaga, 
e aofia ai fuafuaga faalemasina o lesona.

EMMELINE B.  
WELLS  
1910

Faatonu  
muamua, 
Susa  
Young  
Gates.

5. Aisea e taua ai mo e umia le perisitua ma  
tamaitai o le Aualofa ona galulue faatasi i le 
lotogatasi?

Sister Burton: O alii ma tamaitai o loo i ai ni matafaioi 
faifaatasi. O i tatou taitoatasi e o mai faatasi ma ni mea-
alofa tulaga ese ma ni taleni e saofaga ai i le galuega o 
le malo ma e faamalosia ai e le tasi le isi. O tamaitai o le 
afa lea o le faleteuoloa a le Alii, e taua tele i le galuega. 

Tatou te aumaia se vaaiga ma se manao e saofagā ai i le 
fausiaina o le malo lea na amata ia Eva, ma faaauau 

pea ia Sara, Repeka, Eseta, Maria, Elisapeta, Ema, 
Eliza, ma isi tuafafine lototoa i lenei tisipenisione 
mulimuli ma aso anamua.

Ao tatou mafaufau e uiga i le mana ma  
uunaiga, o le mana e masani lava ona fesootai 
ma le mana o le perisitua. Ae o faatosinaga 
a se tamaitai amiotonu e tauaveina foi se 
mana maoae. O na lava uiga mama o loo 
taua i le Mataupu Faavae ma Feagaiga 
121:41 na e valaaulia le mana o le peri-
situa o uiga mama lava na e valaaulia 
ai le mana o le faatosinaga a se tamai-
tai—“faatauanau,” “tali-tiga,” “o le aga-
maualalo ma le agamalu,” ma le “alofa 
faamaoni.” O nei mea e i ai lava i lo 

tatou natura paia, ma o loo taoto ai iina 
lo tatou avanoa e faatosina ai mo le lelei 
i se auala mamana.

Taulai atu le 
aualofa i le faa-
leleia o tulaga 

o le maliliu 
ai o pepe 

faatoa fananau 
mai ma tina 

maitaga.

Ua auai sui 
o le Aualofa 

i galuega 
toomaga 
o le taua.

Ina ia fesoasoani ia faama-
nuiaina Iuta mai le Sheppard-

Towner Act o le 1921, na tauva 
ai Amy Brown Lyman mo le House of Representatives a le setete 
ma na manumalo ai i le 1923. O le sini o le Sheppard-Towner Act 
ina ia faaitiitia le maliliu o tina maitaga ma pepe faatoa faananau 
mai. Sa faamaopoopoina e sister Lyman polokalama a le malo 
ma le Aualofa. E oo atu i le 1928 ua faaleleia e nei taumafaiga 
pasene o pepe maliliu i le 19 pasene ma tina maliliu i le 8 pasene.

Ua faatau 
atu saito e 
le Aualofa 
i le malo o 
le Iunaite 
Setete.

CLARISSA S. WILLIAMS  
1921

LOUISE Y. ROBISON  
1928

AMY B. LYMAN  
1940

O le Matagaluega o le Tautua 
Lautele a le Ekalesia o le taimua 
i le Tautua a le AAG Mo Aiga ma 
le Auaunaga Fesoasoani Agaalofa 
a le AAG i le aso.

Ua faavaeina le  
polokalama uelefea a 
le Ekalesia i le 1936.

Na auina atu lavalava, meaai, 
o fusiga, ma le faitau afe o ie soosoo 

na faia e tuafafine i Amerika i Matu 
ma Europa ina ia fesoasoani i le Au 
Paia i le maea ai o le taua i Europa.

A o tatou galulue i le lotogatasi faatasi 
ma o tatou tuagane a perisitua, tatou te 
avea atili ai ma atili ai faapei o tagata sa 
nonofo i Siona (tagai i le Mose 7:18).

Sister Reeves: Pe a tatou faitau i le “O Le 
Aiga: O Se Folafolaga i le Lalolagi,” e iloa 
ai e faaaoga soo e lo tatou Tama Faalelagi 
malosiaga o alii ma tamaitai e tusa ai ma 
matafaioi ma tiutetauave o le a toe aumaia 
ai le toatele naua o Lana fanau ia te Ia.11 
O  le faamoemoega o le Aualofa e fesoa-
soani tatou te faia ai lena mea.

6. E faapei mo le tou au peresitene 
le galulue faatasi ai ma perofeta?

Sister Burton: E pei lava o Iesu Keriso 
o se puipuiga mo tamaitai i Ona aso, ua 
faapea lava i Ona Aposetolo i o tatou 
aso. O o tatou perofeta e sailiili ma le 
maeaea i a latou filifiliga, e saili i taimi 
uma lava manatu ma le malamalama o 
tuafafine i le Ekalesia. Ou te moomoo 
i tuafafine uma i le Ekalesia ia mafai 
ona vaai ma faalogo ma lagonaina le 
mea matou te oo i ai i a matou fega-
legaleaiga ma perofeta, tagatavaai ma 
talifaaaliga i se tulaga masani. O i latou 
o ni soo moni lava, e tautua ma le le 

manatu faapito ma tuuina atu ma le fiafia 
o latou ola i le Alii ao latou saili e faia 
Lona finagalo ma faalagolago i Lana lava 
taimi. E masani ona latou molimau mai, 
o lenei Ekalesia e a Iesu Keriso ia ma o 
Ia e taitaia ma taialaina.

Sister Reeves: Pe a matou fegalega-
leai ma o matou taitai, lea e masani ona 
matou faia, latou fesili mai mo o matou 
manatu i se saoasaoa e matuai faateleina 
lava. E faalogo le Usoga i nei aufono ma 
faatauaina mea matou te fai atu ai, ma 
latou te galulue faatasi ma i matou i a 
matou sini e tutusa.

Sister Stephens: O le Au Peresitene Sili 
ma le Korama a Aposetolo e Toasefulu-
lua o ni molimau faapitoa a Iesu Keriso. 
Latou te silafia o Ia. Ua avea i latou faapei 
o Ia. Afai e te manao e malamalama i le 
sootaga o loo i ai i taitai tamaitai ma nei 
molimau a Iesu Keriso, vaai i Ana faatai-
taiga i tusitusiga paia. O Iesu Keriso na 
lagolagoina tamaitai, faaaofia tamaitai, ma 
faamamaluina tamaitai. I aufono ma le 
Usoga, ou te masani ona tilotilo atu ia te i 
latou ma mafaufau, “O se vaega itiiti lenei 
o le lagona atonu e faalogoina i le i ai 
faatasi ma le Faaola.”

ATA PUE O LE IPU FAAMANATU O 
LE AUALOFA MAI FAAALOALOGA 
A LE CHURCH HISTORY MUSEUM

BELLE S.  
SPAFFORD  
1945

I le fale tatala o le Maota 
o le Aualofa.

O le sui lona ono o le Aualofa i 
Kimberley, British Columbia, na faa-
tulagaina se siva e saili ai tupe ina ia 
fesoasoani i le fausiaina o le Maota 
o le Aualofa i le Aai o Sate Leki.

Faapaiaina i le 1956, sa saunia e le Maota o le Aualofa 
galuega ma avanoa mo fonotaga mo sui o le aufono 
ma le Au Peresitene Aoao, faatonu o le Relief Society 
Magazine, ma le au suisui o loo faia laei o le malumalu.

Na faa-
tulagaina 
Aualofa 
muamua 
i Iapani.

I le taimi umi o le taitaiga 
a le Peresitene Aoao 
o le Aualofa o Belle S. 
Spafford, na tuufaa-
tasia le Aualofa ma isi 
ausilali o le Ekalesia i se 
faagasologa e tele atu 
o le Ekalesia o le faama-
opoopoga, na fuafua ia 
aveesea taumafaiga ua le 
toe manaomia, faaitiitia le 
faamaumau, ma faatele-
ina se tulaga mautu i se 
ekalesia ua vave tele le 
faatupulaia i le lalolagi. 
O suiga na aofia ai le toe 
faatulagaga o mekasini a 
le Ekalesia ma le faamuta-
ina o teugatupe o ausilali 
tutoatasi.

7. O le a le sootaga i le va o le mana faaleagaga 
ma a tatou feagaiga?

Sister Stephens: E oo mai le mana faaleagaga ia i tatou 
e ala mai i sauniga tatou te mauaina ma feagaiga tatou te 
osia. O loo i ai foi le mana faaleagaga e oo mai i le tausia 
o a tatou feagaiga.

E oo mai le mana faaleagaga pe a tatou fetagofi  
atu i le faamanatuga i le aso Sa. O lenei e tupu pe a  
mafai ona tatou faafouina feagaiga uma na tatou osia 
ma le Alii. Tatou te tauaveina Lona suafa i o tatou 
luga, “manatua pea o ia,” tausi i Ana poloaiga, ma tau-
mafai e “maua pea lona Agaga e faatasi ma i [tatou]” 
(MF&F 20:77, 79).

Sister Burton: I lenei mana faaleagaga, na fai mai ai 
Nifae, na “vaai a’u o Nifae, i le mana o le tamai Mamoe 
a le Atua, ua alu ifo i luga o le au paia o le ekalesia a le 
tamai Mamoe” (1 Nifae 14:14). Pe le o le faaupuga le au 
paia e aofia ai alii ma tamaitai?

O loo faaauau pea Nifae i le fuaiupu lava lea e tasi 
ma fai mai na afio ifo le mana o le tamai Mamoe a le 
Atua “i luga o tagata o le feagaiga a le Alii, o e sa faa-
taapeapeina i luga uma o le lalolagi; ma sa faaauupe-
gaina i latou i le amiotonu ma le mana o le Atua i le 
mamalu tele.” O i tatou o “tagata o le feagaiga”—alii 
atoa ma tamaitai—e mafai ona “faaauupegaina i le  
amiotonu ma le mana o le Atua i le mamalu tele.” 
O le taunuuga paia lenei mo fanau uma a le Atua  
o e tausia feagaiga.

BARBARA B. SMITH  
1974

BARBARA W. WINDER  
1984

Sa tofia Belle S. Spafford o se  
peresitene o le Fono Aoao a 
Tamaitai a o avea ma Peresitene 
Aoao o le Aualofa.

Sa tuuina atu e le Peresitene Aoao o Barbara B. Smith i le 
Au Peresitene Sili se tusi taai e suitulaga i le 226,291 kupita 
saito a le Aualofa faatasi ai ma se tau aofai e $1,651,157 
tupe amerika faaopoopo i ai ma tupe o aseta e silia ma le 
tolu kuata miliona tala.

Amata ona 
lolomiina 
le Relief 
Society 

Magazine 
i le gagana 
Sipaniolo.

Lomiga 
faaiu o 
le Relief 
Society 

Magazine.

O le mekasini o le 
Ensign na amata 
ona lolomiina ia 
Ianuari 1971.
O tamaitai uma o le 
Ekalesia e 18 tausaga 
ma matutua atu na 
otometi lava le lesitala 
i le Aualofa.

A o fesiligia ai matafaioi a 
tamaitai, sa fautuaina e taitai 
o le Aualofa le taua mo sao 
a tamaitai i aiga ma i le 
sosaiete.

O mea na tutupu a le 
Aualofa, Tamaitai Talavou, 
ma le Peraimeri na lagolago-
ina e le autu “Faamamaluina 
o Tamaitai.”

Aso fanau 
lona 140 o 
le Aualofa.

Sister Stephens: O le malamalama i le 
tele o lo tatou taunuuga paia o loo maua 
i tali i fesili e lua: (1) Pe e te iloaina po o 
ai oe? (2) Pe e te iloaina mea ua e maua? 
Afai tatou te malamalama i mea ua tatou 
maua, o le a tatou malamalama ua tatou 
mauaina mea uma tatou te manaomia. E 
ala i sauniga ma feagaiga tatou te osia i le 
malumalu, ua tatou maua faamanuiaga, le 
mana, ma le pule o mea uma e faatatau i 
le perisitua. E lei faauuina i tatou. Tatou te 
le iloa pe aisea. O le faauuina i le perisi-
tua mai le tama i le atalii o le faatulagaga 
a le Atua talu mai aso o Atamu ma Eva.

Sister Reeves: E i ai sau molimau faapea 
o tamaitai e tausia feagaiga e iloaina ua 
tuuina mai e lo tatou Tama ia i tatou mea 
uma tatou te manaomia e toe foi atu ai 
i Lona afioaga e ala i le osia ma tausia o 
feagaiga.

8. O le a se mea e aupito sili ona 
taua e te manao i uso o le Aualofa 
ina ia manatua?

Sister Burton: I le Mataupu Faavae ma 
Feagaiga 45:3 ua fai mai: “Faalogo ia te 
ia o lē o le fautua i le Tamā, o lē o loo 
fautuaina la outou tagi i ona luma.”

“O le mea lea, le Tamā e, ia faasao-
ina i latou nei o o’u uso [ma tuafafine] 
o e ua talitonu i lo’u igoa, ina ia mafai 
ona latou o mai ia te a’u ma maua le ola 
tumau-faavavau” (fuaiupu 5). Ou te fiafia 
i le agalelei o Keriso ia te i tatou. O loo 
Ia fautua mo i tatou ona e alofa o Ia ia i 
tatou! E finagalo o Ia ia tatou o mai ia te 
Ia. Ia tatou fiafia ma faateleina lo tatou 
faatuatua ia Iesu Keriso ma lo tatou Tama 
Faalelagi.

I le avea ai ma ni afafine o le feagai-
ga o le Atua ua faataapeapeina i luga 
o le lalolagi atoa i le taimi nei, ua faa-
auupegaina i tatou i le mamalu tele ma 
le amiotonu ma le mana o le Atua. A o 
tatou manatua lo tatou faamoemoega,  
olioli ma tausia a tatou feagaiga, o le 
a vaaia i tatou ua “manino ma tulaga 
ese—i ni auala fiafia—mai tamaitai o le 
lalolagi,” ma e mafai ona tatou fesoa-
soani e saunia le lalolagi mo le toe foi 
mai o lo tatou Faaola o Iesu Keriso. ◼

O le faatalatalanoaga lenei sa faia e LaRene 
Porter Gaunt, o le tagata faigaluega i mekasini 
a le Ekalesia. Faasologa o taimi ma faamatalaga 
i autafa na saunia e Kate Holbrook, o le Mata-
galuega o Talafaasolopito o le Ekalesia.

ATA NA PUEINA E 
JASON SWENSEN, 
DESERET NEWS

ELAINE L. JACK  
1990

BONNIE D.  
PARKIN 
2002

150  
tausaga o 
le Aualofa.

Na lauga le 
Peresitene Aoao 
o Mary Ellen W. 

Smoot i le 
Konekaresi lona 
lua o le Lalolagi 
o Aiga, i Roma, 

Italia.

Sa amatalia e le aualofa le Taumafaiga 
o le Faitautusi ma le Tusitusi o le Talale-
lei e aoao atu ai tomai autu o le faitau-
tusi ma le tusitusi i tagata o le Ekalesia 
o e le mafai ona faitautusi pe tusitusi.

Na aoina mai e le Aualofa ni ie 
soosoo e 350,000 i le tali atu i se 
tulaga manaomia mo ie soosoo e 
30,000 mo tagata sulufai Kosovo.

I le asō, faafetai i le taita-
iga a tuafafine faamaoni 
o le Aualofa i le 175 tau-
saga ua mavae, e fausia e 
Aualofa i le lalolagi atoa 
le faatuatua, faamalolosia 
aiga ma fesoasoani ia i 
latou e le tagolima. Mo 
se faataitaiga, na mana-
nao taitai o le Aualofa i 
Caracas, Venesuela, e saili 
ni auala mo tuafafine e 
auauna atu ai. Sa latou 
asiasi atu i se fale mo 
tagata matutua, na leai 
ni meaai ma ni lavalava. 
Sa fafagaina ma faalaei 
e uso [o le Aualofa] ia 
tuafafine sa i ai iina ma 
fesoasoani ia i latou i 
teuga faigofie.

Sa talosagaina e le Peresitene 
Aoao o le Aualofa o Elaine L. 
Jack ia Aualofa i le salafa o le 
lalolagi ina ia faamanatuina 
e ala i galuega  
faatino i nuu  
ma isi galuega  
faatino.

MARY ELLEN W. SMOOT  
1997

FAAMOEMOEGA O LE AUALOFA
E fesoasoani le aualofa e saunia tamaitai mo  
faamanuiaga o le ola e faavavau a o latou
•  faateleina le Faatuatua i le Tama Faalelagi  

ma ia Iesu Keriso ma Lana Togiola;
•  faamalolosia tagata taitoatasi, aiga, ma le  

auaiga e ala i sauniga ma feagaiga; ma
•  galulue ma le lotogatasi e fesoasoani ia  

i latou e manaomia le fesoasoani.

E pei lava foi o le naunautaiga o lo'u 
tama e taumafai e taofi faifeautalai 
mai le aoaoina o i matou, sa faalua-
ina le naunautaiga o lou tuafafine 
o Thelma e aoao e uiga i le talalelei.

Saunia e Rafael Antillon

Ua faamanuiaina au i ni tamaitai lelei i lou olaga: se 
tina tausitama ma le lototele, ni tuafafine popoto 
ma le faatuatua, ma se ava alofa ma lagolagosua. 

Ou te manao e faamamaluina se tasi o nei tamaitai lelei i le 
uunaia, o lou tuafafine matua, o Thelma, mo lona aafiaga i 
lou olaga e ala i lana faataitaiga lelei faifai pea.

A o ou talavou, sa aoaoina au e lou tama e mulimuli i le 
taitaiga a Thelma pe a leai o ia ma lou tina, ma e faavavau 
lou faafetai mo lenei fautuaga.

Ua i ai se Naunautaiga e Aoao 
E toatolu ou tei mai le toavalu na auai i le Ekalesia i El 

Salvador i le taimi lava lena sa ou auai ai. O Thelma sa 14 
tausaga le matua ma o lou tei aupito i matua ina ua matou 
papatiso. Sa 8 ou tausaga i lena taimi ma o le uii o le aiga, 
o lea sa avea ai o ia ma o matou taitai.

Sa faalauiloa i matou i le Ekalesia e lo matou tuaoi lea 
sa usuina ni pese ia na matou iloaina mulimuli ane o ni 
viiga. Sa faamatala mai e lo matou tuaoi e uiga i se nofoaga 
matagofie lenei e taua o le Peraimeri, lea e aoao ai tamaiti e 
usu le pese. Sa faafesootaia faifeautalai, ma sa amata ona la 
asiasi atu i lo matou fale e aoaoina i matou.

Peitai, sa i ai i lou tama ni lagona le lelei faasaga i le  
Ekalesia ma e uiga i lana fanau ua aoaoina e faifeautalai. 
I le avea ai ma se tama laitiiti, ou te lei malamalama lava 
i mea na oo i na alii faifeautalai e toalua e ala i le aumaia 
o le talalelei i o matou olaga. Sa tutuli i laua i fafo e lou 
tama pe afai na te maua mai i laua i lo matou fale, ma na 

te tapēina moli ma le iloaina pe afai e afe mai faifeau i le 
afiafi. E pei lava o lou tama sa faifai pea le taumafai e taofi 
faifeautalai mai le aoaoina o matou, sa faaluaina e Thelma 
se naunautaiga e aoao e uiga i le talalelei ma faitau le Tusi 
a Mamona. Sa le fiu lava Thelma ma faifeautalai, ma mo le 
mea lenei, ou te faafetai ai lava.

O le o i le lotu sa o se tauiviga ona sa taumafai Tama e 
taofi i matou e ala i le faaaogaina o metotia eseese, e pei 
o le manaomia ona matou faia o ni feau ae lei mafai ona 
matou tuua le fale mo le lotu.

Sa matua faigata lava se tasi taeao o le aso Sa. Sa le 
manao o ia ia tuu atu i matou e o, ae sa matou mumusu 
ia taofia. Sa ia kikiina se apa lapisi ma na masaa solo 
lapisi i le fola o le fale na faatoa uma ona matou faama-
maina. Sa amata ona aoina filemu e Thelma le lapisi e 
aunoa ma se faitio. Ina ua uma ona ia toe faamamaina le 
fola, sa ia fesili atu pe afai ona matou o i le lotu. Ua uma 
ona matou faia uma feau ma isi foi, ae sa le manao pea 
o ia e tuu mai lana faatagaga. Mulimuli lava na ia fesili 
mai ai ma le malosi, “Aisea lava tou te naunau ai e o pea 
i lenei ekalesia?” Na tuuina atu e Thelma se molimau 
mamana i le moni o le talalelei ma le savali o le Toefuata-
iga o le talalelei. A o ia faaiuina, na talo mai le lima o lou 
tama ma tuuina mai lana faatagaga.

E lei toe taumafai lava Tama e taofi i matou ina ua 
mavae lenei mea na tupu ma mulimuli ane, e ui lava sa 
lē fiafia i ai, na tuuina mai lana maliega mo i matou e auai 
i le Ekalesia.

Semanu e le avea au ma alii ua ou i ai i le taimi  
nei pe ana leai le uunaiga amiotonu a lou tuafafine matua.

Faamanuiaina  
E ALA I LOU TUAFAFINE FAATUATUA

Auauna atu mai le Amataga
Sa leai sou faafitauli i le auai i le lotu i 

le aso Sa, ae ou te le i naunau e uiga i le 
auai i le Peraimeri ona sa faia i le taeao o 
le aso Toonai i le taimi lena. Ina ua 10 ou 
tausaga, na oo mai i le fale i se tasi aso 
Toonai Thelma ma tau atu i isi nai ou tei 
e uiga i se taaloga soka tele i le va o le 
tiakono ma le Peleisa (Sikauti e 11 tau-
saga le matutua). Sa ia faailoa mai le 
faaletonu tele ona sa ou misia le taaloga 
aua sa ou le auai i le Peraimeri. E le tau 
fai atu, sa ou alu i le aso Toonai na sosoo 
ai (faatasi ai ma ou seevae soka ua fai) 
ma e lei toe misia lava.

Ina ua 16 tausaga o Thelma, sa valaauina o ia e avea 
ma peresitene o le Peraimeri. Sa taumafai lo matou epi-
kopo e sue se tagata e taulimaina le tele o luitau sa feagai 
ma le faalapotopotoga a le Peraimeri. O le uarota e aofia 
ai  se eria tele, ma sa faigata ma taugata mo le tele o aiga 
e i ai fanau laiti ona malaga mai i le pasi i le lotu i aso 
Toonai mo le Peraimeri ma i aso Sa. O le toatele o na 
tamaiti sa le auai i le Peraimeri, ma na lei maua se vaifofo. 
Na uunaia le epikopo e valaaulia Thelma ae na le mafai 
ona ia faia lea mea ona sa laitiiti tele o ia. Na faaauau pea 
le uunaiga, ma ina ua mavae le mauaina o se faatagaga 
mai le peresitene o le siteki, na tuuina mai loa e le epi-
kopo le valaaulia i lou tuafafine.

O lenei mea na faamaonia o se faaiuga musuia, ma 
na faamanuiaina ai le toatele o fanau—e aofia ai au. Na 
faalauteleina e Thelma lona valaauga e ala i le mulimuli 
i musumusuga, le faaaogaina o le faautauta, ma le faati-
noina o manatu fatufatuai e atiina ae ai polokalama faale-
aoaoga e aumai ai le talalelei i fanau. Sa ia fesili atu i ona 
fesoasoani ma faiaoga ia faia fonotaga a le Peraimeri i ni 
nofoaga e latalata atu i o latou aiga, ma sa ia tuuina atu 
aoaoga faifai pea mo na faiaoga. O lenei fofo na faataga-
ina ai tagata o le ekalesia e faasao le taimi ma tupe ma 
na mafai ai e fanau o e na le mafai ona auai muamua i le 
Peraimeri ona maua faamanuiaga o lenei faalapotopotoga 
matagofie.

Faia o Se Faataitaiga o le Faatuatua
Na matou faaauau ma nai ou tei ona mulimuli i le tai-

taiga a Thelma a o faagasolo le taimi. Na matou faia afiafi 
faaleaiga ma auai atu i a matou sauniga Lotu uma lava. E 
lei leva ona faauuina au o se tiakono, ae liliu mai Thelma ia 
te au i se tasi o afiafi faaleaiga ma faalauiloaina au o le ua 
umia le perisitua i le aiga. Sa aoao mai e lenei mea na tupu 
ia te au se lesona taua e uiga i le faaaloalo mo le perisitua.

Sa ia faamautinoa foi ia ou maua e le aunoa le faa-
malosiauga talafeagai ma le faamalosiauga faaopoopo e 
auai i au fonotaga o le perisitua po o le faataunuuina o 
ou tiutetauave. Mo se faataitaiga, sa faaaoga e Thelma ala 
uma e pisapisao ma malosi ou te aluese ai mai le moega 
i taeao o aso Sa ina ia mafai ona ou auai i fonotaga a le 
perisitua. Sa ia aoaoina foi au e tulimatai atu i ou siitaga i 
le Perisitua Arona.

I le Mutuale ma le seminare ou te lei popole sa iloaina 
au i taimi uma faapea “O le tuagane o Thelma.” O nisi o au 
uo sa mauaina le lagolagosua a o latou matua i le Ekalesia, 
ae sa i ai lou epikopo, taitai o Alii Talavou, ma Thelma.

Sa faaauau pea e Thelma le avea ma se faataitaiga ia te 
au ao ia galue i le tele o valaauga seia oo ina alu atu mo 
lana misiona. Sa ia auauna atu ma le mamalu i le Misiona a 
Kuatemala Quetzaltenango, ma na aofia ai i fua o ana galu-
ega le papatisoina o lo matou tina i le lua aso talu ona toe 
foi mai Thelma i le fale. Sa faatumuina i matou i le olioli ina 

ua ou, o se ositaulaga i le taimi lea, faatinoina lenei sauniga 
paia. I le mulimuli ai i le faataitaiga a Thelma, sa amata 
ona ou saunia ma le naunautai e auauna atu i se misiona.

Ina ua maea lana misiona, na siitia atu Thelma i le 
Iunaite Setete e aoga i le Iunivesite o Polika Iaga, e ui lava 
i lo matou tulaga utiuti faaletamaoaiga. Sa faatumauina pea 
lana faatosinaga malosi ia te au e ui lava i le vavamamao.

Ina ua ou toe foi mai i le auauna atu i le Misiona a  
Kuatemala Aai o Kuatemala, sa ou malaga foi i Provo, Iuta, 
e aoga i le BYU. Sa ou faafetai mo le agalelei ma le lago-
lago o le toatele naua o tagata na fesoasoani ia te au ia i 
ai iina. Ae peitai, na utiuti pea le tulaga tautupe.

E lei leva ona ou taunuu i Provo, ae ma iloiloina ma 
Thelma lo matou tulaga tautupe. Na ma faaiuina uma e 
faapea e ui lava i lou galue faavaitaimi, sa le lava se tupe e 
totogi ai lou fale mautotogi ma lona fale foi mo le tausaga 
aoga atoa. E ui i lea, e lei masalosalo lava Thelma i lo ma 
sao mai i lena tofotofoga. Sa ia faatuatuaina o le a saunia e 
le Alii se ala. E itiiti ifo ma se vaiaso mulimuli ane, na maua 
ai e Thelma se tusi mai le matagaluega o le Faasipaniolo 
a le BYU. A o ia tatalaina, sa ia liliu mai ia te au, ma alaga 
atu, “O lea! O le ala lea o le a ta totogi ai lou fale mauto-
togi!” Sa tau mai e le tusi ia te ia ua talia o ia o se fesoa-
soani a se faiaoga, o lea o le a siitia ai lona totogi.

Taulimaina o se Luitau Faalesoifua Maloloina
A o mavae atu tausaga, sa faaauau pea ona avea Thelma 

o se punavai o musumusuga. Na te taulimaina faigata e 
sili atu nai lo se isi lava ou te iloaina. Na te tausia lelei lana 
tama tama aulelei e le atoatoa le malosi, lo matou tina ua 
matua, ma se tane o loo i ai se tulaga matuia faalesoifua 
maloloina. Ma le isi foi, afai e le o lava na mea, e i ai ona 
lava faafitauli faalesoifua maloloina.

I ni nai tausaga ua mavae, sa faia ai se taotoga o Thelma 
o le faiai e aveesea ai le tiga mai i se fula i le faiai. Ona o 
manaoga o e pele ia te ia, o le tulai mai o ni faafitauli na 
taufaamatau. Sa ia tatalo mo se fesoasoani ma le musumu-
suga ma asiasi atu i le malumalu. I nei mea uma lava, sa 
lei faavaivai ai lona faatuatua, ae sa i ai lona popolega e 
uiga i le tuuina atu o lona ola i lima o le fomai o le a faia 
le taotoga maaleale. Sa talanoa atu Thelma i se uo pele 

i le taimi lea ma sa tau atu i ai ona popolega e uiga i le 
taotoga. Na fesili atu le uo a Thelma mo le igoa o le fomai 
ma i lona iloaina o le igoa, sa fai atu le uo a Thelma o le 
fomai o se tagata o lana uarota. Sa ia tau atu ia Thelma o 
le fomai o se tagata faamaoni o le Ekalesia ma o se tagata 
agavaa o loo umia le perisitua. Sa masani ona ia taina ni 
viiga o le Ekalesia ao ia faatinoina ni taotoga. E ui lava o 
se vaega o faamatalaga faatauvaa, o se tali faamomoiloto 
lenei i tatalo a Thelma. O le olaga ma aafiaga faaleagaga o 
Thelma o se punavai o le malosi faifai pea ma le molimau 
i lou lava olaga.

Ou te mafaufau i tama talavou o e atonu o loo feagai 
ma se olaga e tutusa lava ma au. Ou te mafaufau ia i latou 
o e e leai se tane e fai ma faataitaiga i le fale, o e faatoa 
mafai ona mauaina le sulufaiga i le Lotu, ma i latou o e 
tuputupu ae i ni atunuu faigata. Ia i latou na ou te faa-
pea atu: Aua le fiu; ia tumau ona latalata i le Alii ma Ana 
auauna. Ou te faafetai na saunia e le Alii le lagolagosua 
na ou manaomia e uunaia ai au e ausia au sini ma avea 
ma tagata ua ou i ai nei. ◼
E alala le tusitala i Niu Ioka, ISA.

O LE FAATUATUA MA 
LE TUUTO O TAMAITAI
“Ou te faafetai ia te outou tamaitai 
faamaoni o le Au Paia o Aso e Gata 
Ai, o lenei ua faitaulia faatasi i le 
faitau miliona o tagata ma ua maua 
i le salafa o le lalolagi. E maoae lou 

mana mo le lelei. Ua ofoofogia lava a outou taleni ma 
le tuuto. Ua tele lo outou faatuatua ma lo outou alofa 
mo le Alii, mo Lana galuega, ma Ona atalii ma afafine. 
Faaauau le ola i le talalelei. Faalautele atu i luma o a 
outou uo lava.”
Peresitene Gordon B. Hinckley (1910–2008), Aoaoga a Peresitene  
o le Ekalesia: Gordon B. Hinckley (2016), 104.

A o ou talavou, sa uunaia e Thelma au e auai i le  
Peraimeri ma isi gaoioiga a le Ekalesia. A o mavae 
atu tausaga, sa faaauau pea lana faataitaiga ma 
le naunautaiga mo le talalelei e avea ma se punavai 
o musumusuga ia te au.

E tele lauga e faamamafa ai le mulimuli pea i miti ma faanaunauga. Ou te 
faailoaina atu na sini, ae ou te manao e te mafaufau i se faamoemoega 
sili atu i lou olaga.

Agaga Faafetai mo Faamanuiaga
Ina ia amata, ou te faamoemoe o le a e faafetai mo ou faamanuiaga—ae 

maise lava o lou talatuu. O le loto faafetai ma le lotomaualalo e fesootai vavala-
lata lava. Ua tatou ola i se lalolagi o le manatu o le tagata ia te ia lava. O faasala-
lauga faaleagafesootai, e faapitoa lava, e mafai ona faigofie ona faaaoga mo viiga 
faaletagata. E lei sili atu lava le taua o le lotofaafetai ma le lotomaualalo. O i latou 
o e mauaina nei uiga e faailoa atu le loto faafetai mo o latou faamanuiaga a o 
latou mulimuli i le faataitaiga a le Faaola.

Na matauina e lau uo polofesa i Harvard o Roger B. Porter, o se tagata faa-
maoni o le Ekalesia, i se tasi o taualumaga amata i Harvard ia Me 2015 faapea 
o le agaga faafetai “e manaomia ai lo tatou faailoa atu o la tatou aitalafu i isi”, 
ma “e masani lava ona aofia ai se tali lotomaualalo mo meaalofa e lei galueaiina 
pe le aloaia foi.” Na ia faaiu mai: “Afai e te filifili e talia le agaga faafetai o se 
elemene tutotonu o lou olaga, o le a aoga tele ia te oe. O le a fesoasoani ia te 
oe e aloese ai mai le faaosoosoga e gauai atu i le faamaualuga ma pau atu i se 
lagona o le aia tatau. O le a fesoasoani e te iloa ai le lelei ma faailoa atu le lelei. 
O le a fesoasoani e te malamalama ai i puapuaga ma faigata o le a e feagai ai 

Saunia e Elder 
Quentin L. Cook
O Le Korama 
a Aposetolo e 
Toasefululua

O LE TALALELEI MA LE 

Olaga Lelei
I tulaga e sili ona leaga, pe afai ua faaletonu mea uma lava,  

o le aiga ma le talalelei a Iesu Keriso e manaomia.

mai lea taimi i lea taimi. O le a fesoasoani e 
te taulai atu ai ia i latou e le tutusa mea tou 
te maua ma e mafai ona e faamanuiaina o 
latou olaga.” 1

Ou te fautua atu faapea tatou te manao-
mia faapitoa lava le loto faafetai mo lo tatou 
talatuu. Pe a faamanuiaina i tatou i ni matua 
lelei, e tatau ona tatou loto faafetai. O le 

aitalafu lenei o loo nofoaitalafu ai i tatou tai-
toatasi mo lo tatou talatuu. O se faataoto tuai 
faa-Saina e faapea, “A e inu i le vai, ia aua nei 
galo le vaieli na maua mai ai.”

E manino lava mai tusitusiga paia e faa-
pea ia tatou ava i o tatou matua. Ua faapea 
mai le Faataoto, “Lou atalii e, tausi i poloaiga 
a lou tama, aua foi e te tuulafoaiina le upu 
e aoao atu a lou tina” (Faataoto 6:20). Ua 
aoaoina i tatou e le Efeso “ia e ava i lou tama 
ma lou tina” (tagai i le Efeso 6:2–3; tagai foi 
i le Esoto 20:12). Na tuuina mai e le Siamani 
maoae i mea tau mafaufauga o Goethe i lenei 
ala, “O mea mai le talatuu o o outou tamā 
e nonō, galue ia toe mauaina, ia umia moni 
lava!” 2 E manino lava le manaomia ona tatou 
faafetai i o tatou matua ma faia ni faatinoga 
lelei ia maua ai mea latou te faamoemoe e 
faaee mai i o tatou luga.

Mataupu Faavae e Faavavau ma  
Filosofia Faalelalolagi

E le gata i le uunaia lea o oe e maua le 
agaga faafetai, ou te fia faasoa atu ni fautuaga 
aoga e ono fesoasoani ia te oe ia fiafia ma 
faamanuiaina i le ausiaina o se olaga anoa, 
lea e masani lava ona faasino atu faapea  
“o le olaga lelei.”

I se tala talu ai nei, na faaalia ai e Lord 
Jonathan Sacks, o le sa avea muamua ma 
Matai Sili o le United Hebrew Congregations 
a le Malo Aufaatasi a Peretania, na faaleoina 
mai ai le popolega sa i ai ia te au e uiga i le 
faaitiitia o le matafaioi o le faatuatua, tulaga 
faatauaina lelei, ma le uiga i le olaga i aso 
nei. Sa ia taua:

“Afai e i ai se mea se tasi e lē faia e le faa-
lapotopotoga tele o le lalolagi faaonapo nei, 
o le tuuina atu lea o le uiga. . . .

“O le saienisi, tekinolosi, o le maketi sao-
loto ma le . . . tulaga faatemokalasi ua mafai 
ai e i tatou ona ausia mea ua ausia e tulaga 
ese i le malamalama, saolotoga, umi o le ola 

O se faataoto tuai faa-
Saina e faapea, “A e inu 
i le vai, ia aua nei galo le 
vaieli na maua mai ai.”

ma le tamaoaiga. O loo i totonu o mea e aupito sili e ausia 
e le malo o tagata ma e ao ona puipuia ma faapelepele i ai.

“Ae latou te le taliina fesili e tolu o le a fesili ai tagata 
mafaufau taitoatasi i nisi taimi o lona soifua: O ai au? Aisea 
ua ou i ai iinei? Pe faapefea la ona ou ola? O le taunuuga 
e faapea o le seneturi lona 21 ua tuua i tatou i se aofaiga e 
sili atu o filifiliga ma le aofai e sili ona itiiti o le uiga.” 3

O lenei upusii ua faaalia ai se uiga maoae o le taua o lau 
savali. Ou te popole tele lava faapea o le olaga lelei o le ola 
e tusa ai ma le soifuaga ma aoaoga a Iesu Keriso ua i ai nei 
lona lua i se vaaiga faalelalolagi o le olaga lelei.

Mo i tatou o ni tagata o le Ekalesia, o le talalelei a Iesu 
Keriso ma Lona Toetu ma le Togiola o le faavae mo mea 
uma e taua, ua latou aumaia foi se uiga i lenei olaga. Ua i 
le Faaola ni talitonuga musuia ma na faatuina ni tulaga faa-
tonuina o amioga po o le a le tulaga mama, amiotonu, ma 
manaomia ma e taunuu i le olaga lelei. Peitai, o mataupu 
faavae ma le tulaga mama autu na aoao mai e le Faaola ua 
matuai osofaia lava i le lalolagi i ona po nei. Ua osofaia foi 
le faa-Kerisiano lava ia.

E le o se mea fou lenei. O le fua mo le olaga lelei ua 
leva ona finauina i le tele o seneturi. A o i ai le Aposetolo o 
Paulo i Atenai, sa ia fetaiai ma le “au fiapopoto o le itu aiga 
o Epikuro, ma le itu aiga o Setoiko” (Galuega 17:18). Sa 
talitonu le itu aiga o Setoiko o le lelei e aupito maualuga o 
le ola mama, ma na talitonu le itu aiga o Epikuro o le lelei 
aupito maualuga o le fiafiaga. E toatele le itu aiga o Setoiko 
na faamaualuluga ma faaaoga lo latou filosofia o “se faalau-
iloaga mo . . . naunautaiga ma le amioleaga.” O le toatele 
o le itu aiga o Epikuro na avea ma e saili le fiafiaga na ola 
i le latou mautauave, “Sei o tatou aai ma inu, aua o a taeao 
tatou te feoti ai.” 4 O le toatele i le lalolagi faaleaoaoga ua 
leva ona faasino atu i le fautuaga a Aristotle o le mafaufau 
atamai o se ata faataatia lea mo le olaga lelei. E malie foi 
ona o le tele o nei lava filosofia faalelalolagi ia na feteenai 
ma le faa-Kerisiano anamua o loo i ai pea i ni foliga e ese-
ese teisi lava i le taimi nei.

E le gata i lea, e feteenai tonu lava le tele o manatu fou 
ma le talalelei a Iesu Keriso. Na vave lava ona tupu lenei 
mea. I le faaaogaina o le gagana o le Tusi a Mamona, “i le 
va oni tausaga sa lei tele” (Helamana 7:6), ua taua nei e 
le vaega tele o le lalolagi le “leaga o le lelei, ma le lelei o 
le leaga” (2 Nifae 15:20). O le mea moni, ua atagia mai nei 

fuaitau faatusitusiga paia e lua le mea o loo tupu i o tatou 
aso. O le mea ua manatu i ai o le tulaga mama ua vave ona 
suia. Ua i ai se suiga e faigata ona talitonuina mai le amio 
mama o se faavae o le olaga lelei. O nisi ua faaitiitia le taua 
o le faa-Kerisiano e ala i le taliaina o le tala fatu faapea i le 
faa-Kerisiano, o le fiafia e le faatatau i lenei olaga ae ua na 
o le lagi.5 Ou te faamautinoa atu ia te oe o le mulimuli i le 
Faaola e aumaia le fiafia i lenei olaga ma i le lagi.

Amio Mama o Saafiafiga ma Amio Mama e Tusia  
i le Talaaga

O nisi luitau e le na o mea e uiga i le lelei ma le leaga. 
O nisi e manaomia ai i tatou e faia ni filifiliga e faavae i 
luga o le mea e sili ona lelei, ae le na o le mea e lelei.6

O David Brooks, i se tusiga ua faaautuina “O le Lisi o le 
Pakete o Amio Mama,” na atiina ae le manatu faapea o loo 
i ai “ni seti se lua o uiga mama, o le amio mama o le tala 
tusia ma le amio mama e faitauina i le maliu. O le amio 
mama e tusia o tomai e te avatua i le pule mo se galuega. 

O le amio mama o saafiafiga o uiga ia e talanoaina i lou 
falelauasiga.” 7 Sa faaiuina sao e Brooks faapea e sili atu ona 
taua o le amio mama o saafiafiga. O lenei mea na taua tele 
lava ia te au aua na ou oo i se aafiaga ina ua ou i le ogato-
tonu o lou 20 lea sa mamafa tu ia te au. O lea mea na tulai 
mai i ni falelauasiga se lua o ni tamalii lelei, ae sa na o ni 
nai aso na va ai. E moni lava le tala, ae ua ou suia ia igoa 
ma ua ou faaitiitia ni nai mea moni.

Sa 25 tausaga lou matua, sa faauu mai le Aoga Faaloia i 
Stanford, ma na faatoa amata ona galue i se kamupani loia. 
Sa ou faaaluina o'u aso faigaluega faalelalolagi faatasi ai 
ma tagata e maualuluga a latou aoaoga, ma e maoae le tele 
o a latou oa faalelalolagi. O i latou o ni tagata agalelei ma 
tamalii ma tauagafau.

O tagata o le Ekalesia sa matou fegalegaleai sa matuai 
eseese lava. O le toatele lava o i latou e laiti ni meatotino 
faalelalolagi. O i latou o ni tagata lelei, ma o le toatele sa 
i ai se uiga i o latou olaga. O le taimi lea, na maliliu ai ni 
tamalii matutua ua litaea se toalua, sa ou masani ai i le tele 

o tausaga ua mavae. Sa na o ni nai vaiaso na va ai o la’ua 
falelauasiga, ma sa ou malaga e auai i falelauasiga uma 
e lua. Ua ou filifili e taua se tasi o alii o Mauoa ma le isi 
alii o Faamaoni. O na falelauasiga e lua o loo tamauina i 
lou mafaufau aua sa la faamanino ai le taua o le filifiliga a 
tagata uma ia i laua, ae maise lava le autalavou. Na la faa-
alia foi le lavelave o le eseesega i le va o le amio mama o le 
talaaga o tomai ma le amio mama o saafiafiga.

Na faamisiona uma Mauoa ma Faamaoni a o talavou. I 
tala uma na faia ia i laua, o i la’ua uma o ni faifeautalai nau-
nautai. Ina ua uma ona la auai i le kolisi, sa amata ona o 
eseese o la olaga. Sa faaipoipo Mauoa i se teine aulelei lea 
na iu ina le toe toaga i le Ekalesia. Sa faaipoipo Faamaoni i 
se teine e faapena foi le aulelei ma sa matua toaga lava i le 
Lotu. E sili atu i lo se isi lava mea moni, o lenei filifiliga na 
faavae ai faaiuga na totoe o o la’ua olaga. I lou aafiaga, pe 
a tumau ia ulugalii i le faamaoni ma le faatuatua i le Faaola 
ma le taua e faavavau o le aiga, o amio mama o saafiafiga e 
toeitiiti lava o taimi uma lava e faasaoina ai.

Sei ou faasoa atu atili e uiga ia Mauoa. Sa ia te ia ni 
tomai matagofie e taulima ai tagata ma sa alofa tele o ia i 
tagata. Sa amata ona ia faigaluega i se faalapotopotoga tele 
o le I.S. ma na iu ina avea ma peresitene o lena kamupani. 
Na tele lana tupe maua ma sa nofo o ia i se fale tele, mata-
gofie e faatu i luga o se fanua tele. O le mafuaaga lena ua 
ou filifili ai e valaau o ia o Mauoa. Atonu lava e fetaui pe a 
faapea o ana filifiliga faalegaluega sa le gata ina lelei pe sili 
atu ae sa lelei silisili.

O ana filifiliga faaleaiga ma faale-Lotu e lei matua lelei 
tele. O ia o se tagata lelei ma na te lei faia ni filifiliga faale-
tagata na foliga mai e leaga, ae o ana filifiliga faaleaiga ma 
faatosinaga i lana fanau na taulai atu toetoe lava o taimi 
uma i aoga ma galuega, o le mea moni lava o le amio 
mama e tusia na e taua tele i galuega. Sa maualuluga foi 
taumafaiga a ona atalii i ni galuega e silisili ona lelei. E lei 
tumau i latou, e ui i lea, i le toaaga i le Lotu, ma sa faaipo-
ipo atu i ni tamaitai talavou e le lolotu. Ou te le o iloa uma 
ni faamatalaga tonu i ona atalii, ae o faaipoipoga uma lava 
na iu ina tatala.

Na oo foi ina le toaaga Mauoa ma lana ava. Sa latou 
matele lava i le aafia i gaoioiga e lauiloa ma gaoioiga lau-
tele. Na te faitauina lava ia o se AAG ma sa mitamita foi i 
lana misiona, ae e lei alu i le Lotu. Mai i lea taimi i lea taimi, 

na te tuuina atu ai sona sao i galuega faatino 
o fale a le Ekalesia ma fesoasoani i tagata o le 
AAG ia latou galuega. E le gata i lea, o ia o se 
uunaiga o le faamaoni ma le amiosa’o ma le 
agalelei i tulaga uma sa ia umia.

Sa faia lona falelauasiga i se falesa mo 
tagata lautele i le fanuatanu. Sa toatele faaulu-
uluga o kamupani ma tagata aloaia sa auai i 
le falelauasiga, e aofia ai le kovana o le setete 
sa nofo ai. O tagata uma lava sa i ai e i luga 
atu o le ta’i 50 tausaga le matutua, sei vagana 
ai lana fanau, o fanau a lana fanau, ma a’u. I 
le tulaga atoa lava, sa o se, falelauasiga faa-
vauvau. Sa lei aoaoina mataupu faavae autu 
o le fuafuaga o le fiafia, ma itiiti lava se mea 
na taua ai Iesu Keriso. Sa faavae le olaga o 
Mauoa e toetoe lava a atoatoa i amio mama 
e tusia mo se galuega.

Sa matuai itiiti mamao lava le faamanu-
iaina o faaiuga faalegaluega a Faamaoni. 
O lana uluai taumafaiga i se pisinisi laitiiti 
tumaoti na le manuia ina ua mu le pisinisi 
ma na leiloloa uma ai mea uma. Ona ia toe 
faatuina lea o se pisinisi laitiiti ae sa toetoe 

lava ina le mafai ona totogi ana pili sa moo-
mia ona totogi. Sa i ai sona fale e laitiiti lava 
ae na fetaui lava. Sa fiafia o ia i lana galuega 
ma ana fegalegaleaiga ma tagata. Sa lelei lana 
galuega ma o le mea moni lava sa faamalie-
ina, ae e lei tulaga ese pe oo foi i le tulaga e 
ono ta’ua o le silisili. Sa le o se amio mama e 
tusia mo se galuega.

I se isi itu, o ana filifiliga faaleaiga ma 
faale-Lotu, sa matuai lelei silisili. Sa matuai 
malolosi i laua ma lona toalua i le Lotu. Sa ia 
auauna atu pe a valaauina, e masani lava o 
se faiaoga, auai soo atu i le malumalu, ma sa 
avea o se tagata faamaoni e umia le perisitua. 
Sa i ai i ni mafutaga matagofie, ae maise lava 
i lona aiga toatele ma ana fanau a fanau toa-
tele. Sa lelei le aotauina o i latou uma, ae o 
lana faamamafa autu lava ia te i latou o le ola 
i se olaga e faapei o Keriso. Ina ua litaea o ia, 
sa faamisiona faatasi i la’ua ma lona toalua. 
E ui ina sa feagai ma tofotofoga, e aofia ai le 
maliu o se atalii i le Taua Lona II o le Lalolagi,  
sa ia ausiaina le faamalieina ma le olioli i 
lona soifuaga atoa ona o le faamoemoega ma 

Pe a sili atu le tulaga o 
sini e faatatau i aoga ma 
galuega nai lo le aiga 
ma le Ekalesia ma se 
molimau o le Faaola, o 
taunuuga e lei faamoe-
moeina o le sili atu o le 
faamamafaina o amio 
mama e tusia mo galu-
ega e mafai ona matuai 
matautia lava.

le uiga na tuuina atu e lona aiga ma le talale-
lei a Iesu Keriso.

O lona falelauasiga i le falelotu a le 
uarota sa faatumulia ma i ai le olioli. Na auai 
tagata o vaitausaga uma, e aofia ai le tele 
o se fuainumera o fanau a fanau ma tagata 
talavou sa ia auauna atu i ai. Sa aoaoina le 
fuafuaga o le fiafia, ma o le Faaola na toto-
nugalemu i le sauniga. O se falelauasiga 
masani o le Au Paia o Aso e Gata Ai. O 
lauga na faatatau i ona uiga, agalelei, popo-
lega mo isi, ma le faatuatua i ai ma le alofa 
o le Alii o Iesu Keriso.

O Filifiliga ma le Olaga Lelei
E pei lava ona ou ta’ua, na oo mai nei 

falelauasiga e lua i se taimi taua mo au. Sa 
ou faamisiona ma sa ou fiafia i le Ekalesia. 
Faatoa amata ona ou faigaluega ma ua amata 
ona ou fiafia ia i latou sa manuia i mea faa-
lelalolagi ma faalegaluega. Sa ou iloaina o 
filifiliga ou te faia o le a faamatala ai lo’u 
fiafia i lenei olaga ma fuafuaina ai le talatuu 
o le a ou tuua. Sa ou iloaina ai foi le taua 
faavavau o filifiliga sa i o’u luma. Sa manino 

mai ia te au faapea o filifiliga e i ai se taua e 
faavavau. O le mea sa aupito sili ona taua ia 
te au e uiga i olaga sa faatoa ou faamatalaina 
atu, o lo’u iloaina lea o filifiliga e aupito sili 
ona taua e mafai ona faia e tagata uma, e tusa 
lava po o a latou taleni, tomai, avanoa, po 
o tulaga faaletamaoaiga e i ai. Sa ou iloaina 
lena mea mo au, la’u fanau i le lumanai, ma 
tagata uma lava o le a ou maua le avanoa e 
uunai, o le faamuamua o le Faaola, lou aiga, 
ma le Ekalesia na taua. O le faia o lena mea 
o le a taunuu i le olaga lelei.

I tulaga e sili ona leaga, pe a ua faaletonu 
mea uma lava, o le aiga ma le talalelei a Iesu 
Keriso e manaomia. Mafaufau i le Tama o 
Liae i le Tusi a Mamona, lea o loo faamatala-
ina ai pe na faapefea ona “alu ese atu o ia i le 
vao. Ma sa oo ina alu ese atu o ia i le vao. Ma 
sa tuu e ia lona fale, ma le fanua o lona tofi, 
ma ana auro, ma ana ario, ma ana mea taua, 
ma sa lē avea e ia se mea, vagana ai lona 
aiga” (1 Nifae 2:4).

Ua i ai i le tupulaga lenei le luitau o le 
puipuia o le faatuatua ma le aiga. O se tasi 
tagata suesue sa toe tepa i tua e oo atu i Initia 

E mafai ona faia filifiliga 
e aupito sili ona taua 
e tagata uma, e tusa 
lava po o a latou taleni, 
tomai, avanoa, po o 
tulaga faaletamaoaiga.

ma Eleni anamua ma faia se faaiuga faapea o nuu uma lava 
e le lolotu i le talafaasolopito na aafia i le faaitiitia o le aofai 
o tagata.8 O le au faasalalau o talafou talu ai nei na faama-
mafaina mai le faaitiitia o pepe e fananau mai i le tele o le 
lalolagi i aso nei. Na faasalalau mai e le Wall Street Journal 
i se tusiga i le itulau pito i luma, “O Le Tulaga Matautia o le 
Faitau Aofai Fou o le Lalolagi: Toalaiti Tele Tagata.” Na taua 
e le tusiga e faapea i le 2016, “mo le taimi muamua talu mai 
le 1950, . . . o le tuufaatasia o le faitau aofai o le vaitausaga 
o tagata galulue o le a faaitiitia.” 9

O le leai o se faatuatua ma le faitau aofai o tagata e 
faaitiitia o loo manino lava le fesootai. O le fuafuaga e 
faavavau a le Tama mo Lana fanau e faalagolago i le faatua-
tua faapea ma le aiga. Ou te faafetai ona o le Au Paia o Aso 
e Gata Ai, i sailiiliga mai isi sailiiliga, o loo faatumauina le 
faatuatua i le Alii o Iesu Keriso ma o loo faaauau pea ona 
faaipoipo ma maua fanau.

O nisi atonu e le maua le avanoa e faaipoipo ai pe maua 
ni fanau. Ae o tagata taitoatasi o e mulimuli ma le amiotonu 
i le Faaola ma Ana poloaiga—ma e tuuina atu le auaunaga 
lē manatu faapito i fanau a lo tatou Tama—“o le a mauaina 
faamanuiaga folafolaina uma i le faavavau.” 10

A o tatou feagai ma faigata ma tofotofoga o le olaga, e 
tele mea e tutupu e leai ai pe le mafai foi ona tatou pulea. 
Ae i tulaga o mataupu faavae, le amio, tausiga faalelotu, ma 
le ola amiotonu, o i tatou e pulea. O lo tatou faatuatuaga 
ma le tapuaiga i le Atua le Tama ma lona Alo o Iesu Keriso, 
o se filifiliga lea ua tatou faia.

Na sii mai e Elder Neal A. Maxwell (1926–2004) o le 
Korama a Aposetolo e Toasefululua, ia William Law, o se 
faifeau Peretania o le seneturi lona 18, na taua lenei mea i 
se tulaga e sili ona manino: “Afai e te le filifilia muamua le 
malo o le Atua, i le iuga o le a leai lava se eseesega o mea 
na e filifilia.” 11

Faamolemole ia malamalama ou te le o tu e faamatala 
atu le tala moni e uiga ia Sitivi ma Peniamina ina ia le 
manatu tele ai i sini e faatatau i a’oga po o galuega. O 
se faafeagai lava, e tatau ona tatou faia mea uma tatou 
te mafaia e faalautele ai mea tatou te ausia i nei vaega e 
lua. O le mea o loo ou fai atu ai e faapea pe afai e siitia 
i se tulaga e sili atu ai sini na e faatatau i a’oga ma galuega 
nai lo le aiga ma le Ekalesia ma se molimau o le Faaola,  
o le taunuuga e lei faamoemoeina o le faamamafaina 

o amio mama mo galuega e mafai ona maoae lava le 
matautia.

Ou te mautinoa e mafai ona e maua le olioli ma le fiafia 
e te manaomia ma e finagalo le Atua mo oe pe afai e te:

•  Faafetai mo ou faamanuiaga—ae maise lava 
o lou talatuu.

•  Tuuto atu i le mataupu faavae e faavavau o le 
a aumaia ai se uiga i lou olaga.

•  Fuafuaina faapea o lau amio mama mo le maliu 
e sili atu i lo lau amio mama mo le galuega.

•  Saunia e lipoti atu i le Faaola e faapea na e ola 
i se olaga lelei.

O le fonotaga e aupito sili ona taua o le a faia e i tatou 
taitoatasi i le isi itu o le veli o le fonotaga lea ma le Faaola,  
“o le leoleo o le faitotoa” (2 Nifae 9:41). E tusa lava po o 
ai o tatou tuaa ma pe tatou te mauoa pe matitiva, o le a 
tatou lipoti atu lo tatou usiusitai i poloaiga na tuuina mai 
ia i tatou. E tatau ona tatou ola ina ia mafai ona tatou “ulu 
atu i ona faitotoa ma le viiga, ma ona lotoa ma le pese: 
ia outou vivii atu ia te ia, ma faamanuia atu i lona suafa” 
(Salamo 100:4).

O le a tatou mananao e lipoti atu ma le olioli na tatou 
ola moni lava i se olaga lelei. ◼

Mai se saunoaga i le faigalotu, “The Good Life,” na tuuina atu i le Iunivesite 
o Polika Iaga–Idaho i le aso 18 o Tesema, 2015. Mo le tusiga atoa i le gagana 
Peretania, alu i le web. byui. edu/ devotionalsandspeeches.

Sa ou fai atu, “Sei o tatou o ese 
atu mo Oseteria.” 

“Oi leai, e le mafai ona e alu,” na 
fai mai ai Karen. “O ou matua o loo 
i Siamani ma faapena foi ou matua.”

“O le a latou malamalama,” sa ou 
tali atu ai.

“Ua uma ona tatou amata fau-
siaina se fale,” o le tala lea a Karen 
ia te au. “Sei o tatou faamaeaina 
lena fale.” 

“Leai, sei o tatou toe amata,” sa 
ou fai atu ai, “i se isi mea, i Siamani 
i Sisifo.”

Sa ou toe taumafai e tau atu ia 
te ia e tatau ona matou o ese atu. 
Sa ia fai mai, “Leai, talu ai ua faatoa 
valaauina oe e avea ma epikopo ma 
sa e fai atu ioe, o le a e auauna atu.”

O mafuaaga na sa matou le tuua 
ai Siamani. I ni nai vaiaso mulimuli 
ane, sa toulu ai le pa i Perelini. Sa 
laki i matou ona sa matou nonofo. 
O le ala lea a le Tama Faalelagi mo 
i matou.

O  A T A  O  L E  F A A T U A T U A

Mo nisi ata o le au Tilgners, asiasi i le  
lds. org/ go/ 31739.

Markus Tilgner
Anhalt Saxony, Siamani

I le 1989, o Markus, ma Karen, ma lo la 
atalii e tolu tausaga le matua sa tuuina 
atu i ai se faatagaga e tuua lo latou fale i 
Siamani i Sasae e o atu ai i se aso malolo i 
Hanikeri. A o latou i ai iina, sa tatalaina e 
Hanikeri lona tuaoi i Oseteria, ma tuuina 
atu se auala o le saolotoga i le faitau afe o 
tagata sulufai i Siamani i Sasae. Na iloa e 
Markus ma Karen lo latou avanoa tulaga 
ese. E mafai foi ona latou o ese atu. 
LESLIE NILSSON, TAGATA PUEATA

Sa ou auai i le Ekalesia ina ua 
20 o‘u tausaga. E lei leva ae ou 

faaipoipo i se alii mai le uarota, ma 
na ma siitia ese ona o le galuega. Ina 
ua 22 ou tausaga, sa fanau mai le ma 
tama tama muamua. I lena taimi, o 
ou faiaoga asiasi sa amata ona asiasi 
soo mai ia te au, e ui lava ina sa 
matou nonofo i le faatausiusiuga o  
le tuaoi o le uarota.

Talu ai ona o au o se tina fou i le 
taimi lena, na tau mai ia te au e lou 
mafaufau ou te manaomia ona maua 
se fesootaiga ma lou lava tina. Ae sa 
ou le maua soo se fesootaiga ma ia 
i le valu o tausaga ua mavae ina ua 
tetea ou matua. I taimi taitasi e o mai 
ai ou faiaoga asiasi, matou te talanoa 

e uiga i ai, ma sa ou lagonaina faapea 
o le Agaga o loo augani mai ia te au e 
fai lenei laasaga faigata.

Na matou talanoaina pe faapefea 
ona ou mafai ona amata le toe fausia o 
lo ma sootaga talu ai o lou tina e le auai 
i le Ekalesia. Na suia le tele naua o mea 
i lou olaga i le valu o tausaga lena ua 
mavae talu ona matou le toe fesootai. 
Ona o le uunaiga malosi a le Agaga, sa 
ou filifili loa e faafesootai muamua le 
tina o lou tina. Sa tauaso lou tinamatua, 
o lea sa auina atu ai ana meli i le uso o 
lou tina o le sa tausia o ia.

Sa ou maua se tusi matagofie e tali 
mai ai, ma matou o ai e nonofo mo se 
asiasiga faatasi ma lou tinamatua ma 
le uso o lou tina. Sa faateia ma fiafia 

lou tinamatua ma fai mai na ona ou 
tu lava e vaai lana tama teine—lou 
tina—i lo matou foi atu i le fale. Sa 
fiafia tele o ia.

O lou tinamatua sa lotu Luteru, 
ma sa alofa o ia i le Faaola. A o 
matou nonofo faatasi ma i latou, e 
faitau atu e lou toalua ia te ia i taeao 
taitasi le Tusi a Mamona. Sa matuai 
fiafia lava o ia. Ina ua mavae ni nai 
taeao, sa lagonaina e lou toalua ma 
lou tinamatua le faatumuina atoatoa i 
le Agaga o lea na alu ai lou tinamatua 
i lana kesi ma aumai i fafo se tusi o 
le gafa lea na tausia e lou tamamatua 
ua maliu ma faaali mai ia te ia. Sa i ai 
augatupulaga e valu na lisiina faale-
lei lava, e aofia ai e oo lava i a latou 
galuega. Sa matuai fiafia lava lou tina-
matua ao matou nonofo faatasi ma ia, 
ma na ou folafola atu ia te ia o le a 
ou asiasi atu i lou tina i lo matou foi 
atu i le fale, lea na ou faia.

E lima vaiaso ina ua mavae la 
matou asiasiga i lou tinamatua, sa 
maua ai o ia i le supa ma maliu ai. 
E lua tausaga mulimuli ane sa ou 
faatinoina ai galuega o le malumalu 
mo ou tuaa mai le faamatalaga a lou 
tinamatua.

Ua ou mauaina nei se sootaga lelei 
ma lou tina. Matou te nonofo i le tau-
laga lava e tasi, ma e fesoasoani o ia ia 
te au i la ‘u fanau i nisi o taimi.

A aunoa ma asiasiga masani mai ou 
faiaoga asiasi, o e na faamalosiauina 
ma lagolagoina au i lea taimi, semanu 
e le faaosoosoina lava au e fai lenei 
laasaga e faaleleia ai lou sootaga ma 
lou tina. Sa faamanuiaina e le gata o 
au ao le tele o augatupulaga. ◼
Heike Baake, Frankfurt, Siamani AT

FAIAOGA ASIASI, TALAFAASOLOPITO  
O AIGA, MA TINA

O  L E O  O  L E  A U  P A I A  O  A S O  E  G A T A  A I

Sa ou lagonaina le Agaga 
o tauanauina au e fai 

lenei laasaga faigata.

Ao avea au o se tina talavou ma 
se atalii e lua-tausaga-le matua, 

sa ou nofo mo sina taimi puupuu 
i Santa Catarina, Pasila, ma sa iloa-
ina na oni nai tagata laiti lava o le  
Ekalesia iina. Sa ou nofo i se pitonuu 
ua faatupulaia le toatele ae mamao 
ese, o lea sa le toatele ai ni tuaoi e 
latalata atu i lou fale.

I se tasi aso sa amata ai ona ou 
lagona le mai tigaina ma na vave 
ona leai se vai i le tino. E lei umi ae 
ou le mafai ona tu i luga e tausia lau 
tama tama pe alu i se telefoni e sili 
ona latalata i le auala e valaau atu i 
lou toalua. Sa amata ona ou tatalo, 
ae faatasi ai ma taumafaiga taitasi e 
tu i luga, sa ou lagonaina ua sili atu 
le vaivai.

E lei umi ae tuitui mai ou faiaoga 
asiasi i lou faitotoa. Sa vave ona la 
iloaina sa taitaiina mai i laua e le 
Tama Faalelagi ia maua au. Na la  
saunia se vaifofo mo au, fesoasoani 
ia te au i lau tama tama, ma fufulu 
ipu. Ona la tau mai lea ia te au faa-
pea sa la savavali mo sina taimi e 
sue lou fale ma na mafaufau e toe 
foi,  ae sa tau atu e le Agaga ia i 
laua e aua.

E oo atu i le taimi na la tuua ai 
au, na ou lagonaina lava ua faasolo 
manuia. A e la te lei tuua au, ma 
matou faia faatasi se tatalo.

Atonu la te le o iloaina le tele o 
lo la fesoasoani ia te au ma na faafai-
leleina ai au faaleagaga i le la faa-
taitaiga o le agalelei ma le vave ona 
faalogo atu ma usitai i le siufofoga 
o le Agaga. ◼
Enilze do Rocio Ferreira da Silva, 
Curitiba, Pasila

NA MAUA AU E OU FAIAOGA ASIASI

E lei umi ae tuitui mai ou faiaoga asiasi i lou faitotoa. Sa vave ona 
la iloaina sa taitaiina mai i laua e le Tama Faalelagi ia maua au.

Ou te masani lava ona aloese mai 
ia te ia—o se tagata foliga mativa 

e taalo i se taaloga o le pele i se 
laulau i le itu e taaalo ai o se faleaiga 
o meaai faavavave i le lotoifale. Sa 
ia te ia se ataata vaivai i ona foliga 
faanoanoa ao ia vaavaai atu i fanau o 
taaalo. “Ai o ia faamafanafanaina o ia 
lava mai le malulu,” sa ou mafaufau ai 
ao ou pasia lana laulau e tiai le meaai 
a lau tama teine ua uma ona ai le afa. 
A o ou matauina lana laulau, e aunoa 
ma ni pepa na afifi ai ni meaai po o ni 
ipuinu pepa, na musumusu mai le leo 
itiiti, ma le filemu ia te au, “Faatau se 
meaai mo ia.”

Sa ou toe foi atu i lau laulau ma 
se tupe o loo i ai pea i lau taga. “O 
le a ou faamaasiasi ia te ia,” sa ou fai 
atu ia te au lava. Ona oo mai lea o 
se lagona filemu, ma le musumusu 
matagofie o le Agaga na faamafana-
fana mai ia te au: “Faatau se meaai 
mo ia.”

Ou te lei tauina i lau fanau le mea 
sa ou faia; sa na ona ou pikiina i luga 
oni otaota ma alu atu e tiai ina ia mafai 
ona ou latalata i autafa o le laulau a le 
tagata e aunoa ma le faailoaina atu i 
la‘u uo sa ma ‘aai.

Sa ou faalagolago atu ma fesili 

O LE ATAATA A LE TAGATA ESE
atu, “E mafai ona ou faatauina se 
meaai o le aoauli mo oe?”

Sa foliga faateia o ia ma tali filemu 
mai, “Pe a e manao i ai.”

Sa ou aumaia i fafo sina tupe itiiti 
na totoe ia te au—na fetaui lava mo se 
meaai ma se vai inu—ma tuu atu i le 
tagata. Sa ou toe foi atu i lou nofoa, e 
aunoa ma le iloaina e tina na pisi i ou 
autafa, ma vaavaai atu i le tagata ua tu 
i luga e faatau lana meaai.

A o ou utaina lau fanau i totonu o 
le taavale e o i le fale, sa ou vaai atu 
i le faamalama ma vaaia ai le tagata o 
aveina se ipu meaai ma toe foi atu i 
lana laulau gaogao. I ona fofoga faa-
noanoa sa i ai ua i ai nei se ataata.

Sa lei matuai maatiati le malulu o le 
savili na taia ai ou foliga. Sa ou fiafia i 
le Agaga mafanafana, ma le olioli na 

faatumulia ai lou tino atoa lava. Sa ou 
manatuaina le aoaoga a le Faaola:

“Aua na ou fia ai, ona outou avane 
ai lea ni meaai ou te ai ai: na ou fia 
inu, ona outou avane ai lea ni vai ou 
te inu ai . . .

“Ona tali mai ai lea ia te ia o e 
amiotonu, e faapea mai, Le Alii e, o 
anafea ua matou iloa ai oe ua fia ai, 
ma matou fagaina oe? po o fia inu, ma 
matou avane e te inu ai? . . .

“Ona tali atu ai lea o le Tupu e faa-
pea atu ia te i latou, E moni ou te fai atu 
ia te outou, Aua na faia e outou i le tasi 
o e aupito itiiti o ou uso nei, o au lea na 
outou faia i ai” (Mataio 25:35, 37, 40).

Ou te faafetai mo le ataata a se 
tagata ese na fesoasoani ia te au e 
maua ai le lototele e fai le mea tonu. ◼
Jenner Porter, Texas, ISA

FESOASOANI I LE TOE FOI MAI O MIRTA

Sa valaauina au e avea ma se fesoa-
soani i le Aualofa i le uarota fou a 

lou aiga. I taimi o a matou fonotaga a 
le au peresitene, matou te iloiloina se 
lisi o igoa o uso o le Aualofa i la matou 
uarota ma mafaufau pe faapefea ona 
fesoasoani ia i latou ma o latou aiga.

Sa ou tosina atu i se uso i le uarota 
e igoa ia Mirta. O ia o se tagata o le 
Ekalesia mo le tele o tausaga, ae mo 
nisi o mafuaaga, na le toe auai mai ai 
Mirta mo ni nai tausaga.

Sa ou matauina o lona toalua o le 
peresitene o le korama a toeaina, ae o 
le la fanau, o ni tagata o le ekalesia, e 
lei toe auai mai foi i le lotu. O aso Sa 
taitasi ou te vaai ai i lona toalua e auai 
mai na o ia.

Sa ou lagonaina e tatau ona 
matou fesoasoani i lenei aiga e toe 

foi mai i le lotu ma olioli faatasi ai i 
faamanuiaga e finagalo le Alii e tuu 
atu ia te i latou. I isi a matou fono-
taga o le au peresitene, sa ou faasoa 
atu ai ou faamoemoega o le fesoa-
soani ia Mirta e toe foi mai i le lotu. 
Sa matou fuafuaina ni gaoioiga ia e 
mafai ona matou faaaofia ai o ia i se 
auala faapitoa, ma sa matou faailoa-
ina ni tofiga e mafai ona matou tuu-
ina atu ia te ia.

Ina ua matou asia o ia, sa ia 
taliaina tofiga taitasi ma na faatau-
nuuina ma le atoatoa mulimuli ane. 
Na matou matauina e faatali mai o 
ia ma le naunautai e piki e se tasi 
o i matou mo gaoioiga a le Aualofa.

Ina ua matou faatulagaina o se au 
au peresitene ia soa o faiaoga asiasi, 
sa ou fesili atu i isi e mafaufau i le AT

O le musumusu 
matagofie a le 

Agaga na faamafanafana 
mai ia te au: “Faatau se 
meaai mo ia.”

avanoa e ono avea ai maua ma Mirta 
ma soa. O masina taitasi, e aunoa ma 
se misi, ma te o ai ma Mirta e faiaoga 
asiasi. O taimi uma lava ma te o ai e 
asiasi i uso o se avanoa e talanoa ai 
ma iloa atili ai e le tasi le isi.

O taimi taitasi ou te valaaulia ai o ia 
e auai i le lotu, ae na ona fai mai lava 
o ia, “Pe a ou lagona ua ou saunia, o 
le a ou alu.” Ou te lei malamalama, 
ae sa ou faaaloalo i lana filifiliga. Na 
iu lava ina faapea mai ana tali, “Atonu 
o le a ou alu i le aso Sa.”

Ou te faatali lava mo ia ma le  
naunautai i aso Sa uma. Sa le sau 
lava  o ia, ae sa faaauau pea ona 
manatua o ia i au tatalo. O se siitiaga 
faafuasei na mafua ai ona toe foi 
lou aiga i le mea sa matou nonofo 
ai muamua, ma ou te lei maua ai se 
avanoa e faatofa ai ia Mirta. Ina ua 
matou tuua le uarota, e lei foi mai 
lava o ia i le lotu.

I ni nai masina mulimuli ane sa 
tau mai ia te au ua toe foi Mirta i le 
lotu ma ua avea ma se fesoasoani 
i le Aualofa.

Na aoao mai Peresitene Gordon B. 
Hinckley (1910–2008), “E te le iloaina  
lava po o le a le tele o le lelei o le a e 
faataunuuina. O le a faamanuiaina le 
olaga o se tasi ona o au taumafaiga” 
(“Mo Tina ma Tamaitai o le Ekalesia,” 
Liahona, nov. 2003, 115).

O le tele o taimi o taunuuga e le 
o mea ia na faamoemoeina e se tasi 
ma e le o mai ina ua faamoemoeina. 
Ia tatou lē taofia le galulue; o le galu-
ega lenei a le Alii, ma o i tatou o Ana 
meafaigaluega ua filifili e suia ai olaga 
o tagata e toatele. ◼

Raquel Elizabeth Pedraza de Brosio, 
Buenos Aires, Atenitina

Sa faamatalaina se tala i se vaega 
o le autau toaitiiti lea na tofia i 
se misiona e sili ona faigata e 

mamao atu lava i totonu o le teritori 
o le fili. A o tulata le vaega i lona 
faamoemoega, na iloaina lo latou i ai 
iina e le vaega a le fili. Na vave lava 
ona siomia le vaega e ni au e sili atu 
le malolosi ma amata ona tafana mai 
i itu uma. A o latou iloaina i latou 
lava ua siomia ma ua amata ona 
tafanaina mai faalausosoo, na tilotilo 
ae i luga tagata o lenei autau toaitiiti 
ma iloa ai lo latou taitaiau o loo tu i 
luga o se papa, ma faamalosiau atu 
ia te i latou.

A o vaai atu i ona tagata, sa alaga 
atu le taitaiau: “Alii, ua i ai i latou i le 
mea sa’ o lava tatou te mananao ai ia 
te i latou. E mafai na ona e fanaina 
lava i soo se itu!”

Ua ia te oe ma a’u foi se misiona 
faigata i le lalolagi o le aso. O le aoao 
atu lea ma puipuia upumoni o loo i ai 
i le talalelei a Iesu Keriso. I le lalolagi 
o loo tatou ola ai, ou te iloa e mafai 
ona faigata ona malamalama lelei po 
o a tulafono sili o le feoeoeai ma isi o 

i ai, aemaise lava pe a siosiomia outou 
e le tele naua o leo o loo naunau e 
luiina le upumoni. E mafai ona masani 
ona i ai le tele o osofaiga mai le tele o 
tulimanu eseese e faigata ai ona iloa 
pe faapefea ona tali atu.

Ou te manao e talanoa po o le a 
le uiga o le avea ma tagata na taua e 
le Aposetolo o Paulo “ma faaaoao i e 
ua faatuatua” (1 Timoteo 4:12)—po 
o le a le uiga o le aoao atu ma pui-
puia le upumoni e faavavau i le ala 
e finagalo ai lo tatou Tama Faalelagi 
a o avea foi ma faataitai o le faaalo-
alo, agaalofa, ma le alofa loloto na 
faataitaiina mai e Keriso; po o le a 
le uiga o le puipui ma le faamaoni 
mea ua tatou iloa e sao e aunoa ma 
le soona tafanaina i soo se itu i se 
fili ua iloa atu.

O le mea moni, e masani lava ona 
foliga mai o na mataupu faavae e lua 
e i ai se feteenaiga, a ea? Ua aoaoina 
i tatou, e tatau ona tatou faasagatau 
“i le amioleaga faaleagaga” (Efeso 
6:12) i ona tulaga uma lava, e tatau 
ona tatou “tutu o ni molimau a le 
Atua i taimi uma ma i mea uma, ma 

i nofoaga uma” (Mosaea 18:9), ma 
e le tatau lava ona tatou “mamā i le 
talalelei a Keriso” (Roma 1:16). Ae ua 
aoaoina foi i tatou e tatau ona tatou 
aloese mai finauga ma aua “le faa-
oso o loto o tagata i le ita” (3 Nifae 
11:30), ia tatou le na ona “ola filemu 
faatasi ma tagata uma” (Roma 12:18) 
ae e tatau foi ona tatou “tausisi i mea 
e tupu ai le filemu” (Roma 14:19).

E faapefea la ona tatou faataunuu-
ina lo tatou tiute na tuuina mai e le 

E te mafaia faapefea 
ona sili atu ona lelei 
le aoaoina atu ma le 
puipuia o le aoaoga 

faavae o le talalelei a 
Iesu Keriso a o faaalia 
foi le alofa, agalelei, 
ma le malamalama?

Ia Avea ma Faaa’oa’o  
i e Faatuatua

Saunia e Elder 
Von G. Keetch
O Le Fitugafulu

Atua ia tutu mausali i le talalelei ma 
aoao atu i isi le upumoni e aunoa 
ma se fefinauaiga po o le ita? E foliga 
mai, ae maise lava i le feagai ai ma 
mataupu feteenai o le aso, faapea o 
le fai atu o soo se mea lava e mafai 
ona vave ona taitai atu ai i feteenaiga 
ma finauga. E pei ona outou iloa lelei 
lava, e foliga mai o le lalolagi i aso 
nei ua itiiti lava le onosai i soo se tasi 
e manao e faailoa mai se manatu e le 
ogatusa ma suiga fou.

Pe a oo mai na luitau ia i tatou, 
e tatau ia te oe ma a’u ona faia se 
tasi o nei mea e lua: a le o le aloese 
mai le auai i talanoaga, i le filifili e 
aua nei auai i se siosiomaga lea e 
mafai ona vave suia i le lē mautonu 
pe oo lava i le vevesi; po o lo tatou 
puipuia o i tatou i se tulaga o faa-
aliga manatu lena e malie i le mata-
mata ae o le a faatupuina ai le ita 
nai lo le malamalama.

E sili ona lelei le suesue o mea i o 
tatou mafaufau (tagai i le MF&F 9:8) 
ona faalogologo lea ma le faaeteete 
mo se taitaiga faalelagi. Faatupuina 
lou lototele ma faaaoga le malama-
lama i totonu ia te oe lava.

Pe mafai ona ou faasino atu ni nai 
mea o le a manaomia le mafaufau i ai 
i taimi uma a o tatou faia le mea sili e 
aoao atu ai ma puipuia le afioga a le 
Atua ao faaalia le alofa ma le agalelei i 
tagata uma lava i le taimi lava lea e tasi?

Puipuia le Upu
Muamua, o le a sili atu le faama-

nuiaina o i tatou pe a tatou galulue 
ma isi tagata taitoatasi. I le aganuu 
fevaevaeai o le aso o le faatiga o le 
isi tagata ma taumafaiga faifaipea o 
le faaalia o le sili atu o le isi nai lo 
le isi, e masani lava ona itiiti se aoga 

e tulai mai i ni tagata e toatele e faa-
alia uma le sili atu i le isi. E faapitoa 
lava le moni o lena mea aemaise lava 
i ala o faasalalauga faaleagafesootai, 
lea e tatau ai ona tatou faaeteete i o 
tatou manatu i se mataupu maale-
ale faalauaitele aua nei se ese mai 
le agaga o le a finagalo Keriso ia i 
tatou e faailoa atu.

Afai tatou te faatagaina i tatou lava 
ona faatapulaaina i le 140 mataitusi i 
le initoneti, o le a tele lava ina faauiga 
seseina i tatou. E masani lava, e sili 
atu mea e ausia i le talanoa taitoatasi, 
faafesagai, a o oo ina malamalama 
tagata taitoatasi i le tasi ma le isi. O le 
ala tonu lava lea na aoaoina ai i tatou 
e Peresitene Thomas S. Monson e 
tatau ona tatou aapa atu ma laveai—
taitoatasi. Ma e masani lava o le ala lea 
na aapa atu ai le Faaola ma pai atu i 
olaga o tagata i le taimi o Lana galue-
ga i le lalolagi.

Lona lua, e ui lava ina o le a le 
masalomia lo tatou matuai fiafia lava 

pe a vave ona vaaia e isi le malama-
lama ma malilie e talia faifeautalai i 
le aso e sosoo ai, e le manaomia lena 
mea e avea ma a tatou uluai sini. O 
la tatou uluai sini o le malamalama 
po o a manatu o isi—e faaaloalo ia 
i latou o ni tagata ma malamalama i 
o latou manatu. Ua na o iina e mafai 
ai ona tatou fesootai lelei ma isi, ma 
aveesea ai faamatalaga o tuuaiga ma 
le le malamalama lea e matele i ai a 
tatou talanoaga.

Lona tolu, sei o tatou vaavaai mo 
auala e mafai ona tatou faaaloalo 
ai i manatu eseese ma nonofo pea 
faatasi i le lalolagi. Nai lo le na ona 
ola e tusa ai ma o tatou lava manatu 
e aunoa ma le faalavelaveina o le 
saolotoga o le isi, sei tatou taumafai 
i se mea e sili atu ona lelei—se mea 
e mausali i se lalolagi felanulanuai 
pe afai e tatau ona tutusa le taulima-
ina o tagata uma. E tatau ona tatou 
tutu atu mo aia tatau autu lautele a 
isi, i le iloaina o la latou aia e faailoa 

atu ai o latou manatu ma tautatala atu 
mo mea ua latou talitonu i ai, pe afai 
tatou te faamoemoeina isi e tutu atu 
mo a matou aia tatau autu lautele.

Mulimuli lava, o le oo ina malama-
lama o le tasi i le isi e seasea ona tupu 
i se taimi e tasi. O se faagasologa— 
lena e mafai ona masani lava ona tele 
se taimi e alu ai. Atonu e le mafai lava 
e isi ona taliaina o tatou manatu, ae 
e mafai ona tatou taumafai e aveese 
upu e pei o le falesaio ma le inoino. 
Sei o tatou vaai atu i le tasi ma le isi 
o se tasi e matuai lelei lava ma ata-
mai, e tusa lava pe tatou te taofimau 
i manatu autu e le mafai lava ona 
taliaina e isi.

Faatino e Pei Ona Faia e le Faaola
Ao e feagai ma tulaga faigata lea e 

te puipuia ai le talalelei a Iesu Keriso, 
ou te faamoemoe o le a e manatua 
pea e faatino e pei ona faia e Ia. E 
pei ona aoao mai le Aposetolo o 
Paulo, “o se faataitaiga o e ua faa-
tuatua” e sili atu nai lo na o le ola i 
mataupu faavae o le talalelei mo isi 
e vaai i ai. Ua tau mai faapitoa lava 
e Paulo faapea o na mataupu faavae 
o le talalelei e tatau ona avea o se 
vaega o la tatou talanoaga, se vaega 
o lo tatou alofa mo isi, se vaega o 
le agaga tatou te faailoa atu, ma se 
vaega o le faatuatua lea e faama-
talaina ai po o ai i tatou (tagai i le 
1 Timoteo 4:12).

I le iuga, e leai moni lava se fetee-
naiga i le va o mataupu faavae maoae 
e lua o le talalelei—pe a malamalama 
lelei i ai—o le tu atu mo le upumoni 
a o faaaloalo foi ma alolofa atu i isi. 
O la tatou talitonuga maumaututu 
o le upumoni e le tatau lava ona 
uunaia ai i tatou e faatino i se auala 

e le faaaloalo po o le inoino atu i isi. 
Ae i le taimi lava e tasi, o lo tatou 
manao e faaali atu le agalelei ma le 
alofa i tagata uma e le tatau lava ona 
faavaivaia ai lo tatou tiute o le tutu 
atu mo le upumoni.

O nei mataupu faavae e lua e moni 
lava ua na o itu e lua o le tupe siliva 
e tasi. I le tasi itu o le tupe o lo tatou 
tiute i le faamalamalama atu ma pui-
puia ma le mausali le aoaoga faavae o 
le Atua. I le isi itu o le tupe siliva lava 
lea e tasi o lo tatou tiute le galue ai i se 
auala e faapei o Keriso, e faaalia lava i 
taimi uma le faaaloalo ma le alofa.

Na tuuina mai e Elder Dallin H. 
Oaks o le Korama a Aposetolo e  
Toasefululua i lenei ala:

“O lo tatou faapalepale ma le 
faaaloalo mo isi ma o latou talitonuga 
e le mafai ona tatou lafoai ai lo tatou 
tautino i upumoni ua tatou malama-
lama i ai ma feagaiga ua tatou faia. . . . 
E ao ona tatou tutu atu mo le upu-
moni, e tusa lava pe o tatou faatinoina 
le faapalepale ma le faaaloalo i tali-
tonuga ma manatu e ese mai o tatou 

A O E PUIPUIA LE TALALELEI:

•  Faaaofia isi i talanoaga  
taitoatasi, faafesagai lava.

•  Taumafai ia malamalama 
i manatu o isi.

•  Tutu atu mo le aia tatau 
lautele o tagata uma.

•  Tagai i le isi o ni tagata 
lelei ma popoto.

•  Faaali atu le alofa, agalelei, 
ma le malamalama.

lava talitonuga ma manatu ma faapea 
mo tagata o taofia. . . . 

“O lenei lapataiga musuia ua 
faamanatu mai ia i tatou o tagata e 
talitonu i le upumoni a’ia’i, o le faapa-
lepale mo amioga e pei lava o se tupe 
siliva e lua-itu. O le faapalepale po o 
le faaaloalo i le tasi itu o le tupe, ae o 
le upumoni e i ai pea i le isi.” 1

I se lalolagi ua vave ona sili atu le 
fevaevaeai ma e sili atu le fefinauai—
lea e masani ona foliga mai ua osofaia 
lava mai itu uma e fa—sei ou luiina 
outou e suesue i itu uma e lua o lau 
tupe siliva? I tulaga taitasi e tulai mai i 
lou olaga, fesili ia te oe lava pe mafai 
faapefea ona sili atu lou aoaoina atu 
ma puipuia le aoaoga faavae o le 
talalelei a Iesu Keriso a o faaalia foi 
le alofa, agalelei, ma le malamalama i 
se tasi atonu e le taliaina lena aoaoga 
faavae.

A o e faia lena mea, ou te molimau 
atu o le a outou maua le fesoasoani 
ma le taitaiga a lo tatou Tama Faale-
lagi. O le a e lagonaina o loo taitaiina 
oe i le ala, i le tuuina o manatu i lou 
mafaufau, lagona i lou loto, ma upu 
i lou gutu i le taimi tonu lava o loo 
manaomia ai. O le a taitaia ma taia-
laina oe e Lona Agaga, e liua ai oe i 
se “faaaoao o e ua faatuatua” moni 
lava—e le gata o se tasi o loo ola i le 
talalelei a Iesu Keriso, ae o se tasi foi 
o e o loo puipuia ma faamatalaina 
atu ana aoaoga faavae i se ala mau-
sali o le alofa ma atoatoa. ◼
Mai se saunoaga i le faigalotu, “An Example of 
the Believers,” na tuuina atu i le Brigham Young 
University–Idaho ia Iuni 14, 2016. Mo le tusiga 
atoa i le gagana Peretania, alu i le web. byui. edu/ 
devotionalsandspeeches.

FAAMATALAGA
 1. Dallin H. Oaks, “Faapaleniina o le Upumoni 

ma le Faapalepale,” Liahona, Fep. 2013, 32.

Saunia e McKenna Johnson

O se taeao mugala o le 
aso Toonai i le Maketi o 
Neighborgoods. E te savali 

i lalo o faamalu felanulanuai o loo 
taupe i fafo atu o le faitotoa ma faalo-
gologo i musika ola a o e saili mo se 
taumafataga sili o le aso. O le maketi 
Masani faaAferika i Saute e asu mai i 
se ulo uamea—sosi pesto, faisua, fua-
laau faisua, taga o mea manogi, ia—e 
te manao e faataitai i mea uma.

Maliu mai i Johannesburg.
“O se nofoaga e matua mafana-

fana, ma le faafiafia loto,” o le tala 
lea a Ross Mpye, 28. O le ola ma le 
pisapisao o “Johannesburg” e faateia 
ai tagata asiasi mai, atonu e lei faa-
moemoeina ni fale maualuluga. “E te 
le mauaina ni leona o feoai i alatele,” 
o le tala lea a Ross.

O se tamaitiiti aoga o le iunivesite 
o loo suesueina fesootaiga ma o se 
tina ua tatala le faaipoipoga ma se 
atalii e lima-tausaga le matua, o Nate, 
e galue Ross o se tagata e taitaia ma 
lagolagoina le tekinolosi. Mai lona 
toa i le tofoina o mea taumafa i ana 
taumafaiga e auauna atu i isi, o ia o 
se tagata le fefe, faafiafia loto, ma le 
faamaoni i lona olaga i aso taitasi.

O loo aapa atu le Au Paia i 
Johannesburg i isi ma i latou o sio-
mia ai i latou. Mo se faataitaiga, ina 

ua lolovaia le maota o le uo a Ross o 
Tumi, e tele ni uo mai le ekalesia na 
fesoasoani e faamama le vai ma faafia-
fia le aiga. “O lenei mea o se liliuga mo 
le tina o Tumi, e le o se tagata lotu,” o 
le tala lea a Ross. “Sa amata ona ia fei-
loai atu i faifeautalai, ma i le taimi nei 
o ia o se tagata lotu ma o se faiaoga o 
le Aualofa.” O ia ituaiga tausiga alofa 
e fai a si masani ai, aua e vaai atu isi 
tagata lotu o Aferika i Saute i le tasi ma 
le isi o ni uso ma ni tuafafine. “Matou 
te faaaofia i matou lava e peiseai o o 
matou faafitauli,” o le tala lea a Ross.

E pei ona silafia e Ross, ua faatai-
taia lenei alofa e le Tama Faalelagi ma 
Iesu Keriso. “O le ituaiga o alofa lenei 
ua faamanuiaina ai i tatou e le Tama 
Faalelagi. E malamalama ma e silafia 
e Ia ou olioliga ma faanoanoaga i le 
avea ai ma se tagata talavou i le aso o 
loo feagai ma luitau o loo Ia mautinoa 
ou te manumalo ai,” o lana tala lea.

O le sootaga a Ross ma le Faaola e 
aafia ai lona ola i le tele o auala, mai 
ana fegalegaleaiga ma isi i le galuega 
i lana suesuega faaletagata lava ia. “O 
siosiomaga faalegaluega e mafai ona 
matuia,” o lana tala lea. “O nisi tagata 
e fai upu malolosi ma o nisi e faia ni 
faaiuga le faamaoni, e mafaufau e le 
taua. Ua faamanuiaina au i le maua-
ina o mataupu faavae o le talalelei 

ma aoaoga a perofeta i lou olaga. 
Pe a ou amata i lou aso i le suesue-
ina o tusitusiga paia ma se tatalo, e 
fesoasoani ai ia te au e faatumauina 
le Agaga ia te au i taimi uma. Pe a ou 
fetaiai ma faaosoosoga, o le leo itiiti, 
ma le filemu e faamanatuina mai ia 
te au po o ai au ma po o a mea ou te 
tu atu e sui ai. E fesoasoani lenei mea 
ia te au ina ia ou tumau faamaoni ai i 
ou tulaga faatonuina.”

O le Maketi o le Neighborgoods o 
se faatusa lea o le agaga faavaomalo 
o Johannesburg. Mo Ross, e suitulaga 
le moni o le talalelei i se mea e sili atu 
le loloto—o le folafolaga o le ola e 
faavavau. ◼
E alala le tusitala i Iuta, ISA

MEA MONI
Igoa aloaia: Le Ripapelika  

o Aferika i Saute
Laumua: Pretoria, Cape Town  

ma Bloemfontein

E ALA I FUAINUMERA
51.8 miliona tagata
1,553 maila (ma le 2,500 km) 

i apitaogalu
11 gagana aloaia

O LE EKALESIA I AFERIKA 
I SAUTE
62,600 le Au Paia o Aso e Gata Ai
168 aulotu
71 nofoaga autu o talafaasolopito 

o aiga
3 misiona
1 malumalu (ma le 1 isi na  

fofogaina mai)

O NISI MEA E UIGA IA ROSS
O le a lau vaega e te fiafia i ai i lau 
aganuu?

E le mafai ona faagaloina e 
tagata Aferika o latou tuaa, ma e 
faapena foi tagata Mamona. Tatou 
te faia talafaasolopito o aiga ma 
papatisoga mo o tatou tuaa, ma e 
faamanatu atu ai pea lena mea i 
tagata Aferika.
O le a se tasi o meaai a Aferika i 
Saute e sili ona e fiafia i ai?

Falai ula-vai i le masala. Ou te 
fiafia i meaai vevela, ma feu. O le 
ula-vai i se sosi e faakale e ai faatasi 
ma le araisa paepae fatu uumi—e 
matuai tofolelei lava.

E masani ona tatou fefefe e salamo. Ae e mafai ona tatou maua le lototele i le upumoni.

Saunia e David A. Edwards
Mekasini a le Ekalesia

Ua tatou iloa uma e manaomia 
e tagata uma le salamo (tagai 
i le Roma 3:23). Ua tatou 

iloa e tatau ona tatou salamo ina 
ia mafai ona maua le olioli moni e 
ala i le mana o le taulaga togiola a 
Iesu Keriso (tagai i le Alema 36:24). 
Ua tatou iloa foi o le tolopoina o le 
salamo o se manatu leaga (tagai i le 
Alema 34:32–34). Ae o le toatele o i 

tatou e faia lava lena mea. Aisea? Ua 
sili atu lo tatou iloa, a ea?

E tasi se tali faigofie o le fefe. Pe  
ua tatou faia se agasala matuia e  
tatau ona tatou tautau atu i lo tatou 
epikopo po o ua ia i tatou nisi mausa, 
uiga, po o amioga laiti na e taofia  
ai i tatou mai le tuuto atoatoa atu i  
le talalelei a le Alii ma ona tulaga  
faatonuina, o le fefe e mafai ona  

taofia ai i tatou mai le faia o le mea  
e tatau ona tatou faia e suia ai o  
tatou olaga.

O ni fefe nei e fitu e mafai ona 
mafua ai ona tatou tolopoina le 
salamo, faapea foi ma nisi o manatu 
ma aoaoga e mafai ona fesoasoani ia 
i tatou e maua ai le lototetele ma faia 
mea ua tatou iloa o le a aumaia ai ia i 
tatou le filemu ma le fiafia.

7 

MEA TATOU TE 
FEFEFE AI E UIGA 
I LE SALAMO

MA PE AISEA 
E LE TATAU AI 
[ONA TATOU 
FEFEFE]

1. Fefe i le Maasiasi
Afai ou te tau atu i lou epikopo le mea ua ou faia, o le a ia matua le fiafia 

—ma o le a ou matuai maasiasi lava. Ae faapefea pe afai e tatau ona ou tau 
atu i ou matua? Ae faapefea pe afai e iloa e isi?

E i ai mea e sili atu ona leaga nai lo le maasiasi, e pei o le avega faaleagaga 
o le agasala e lei faaleleia ma le leai o se mafutaga a le Agaga Paia. Soo se 
lagona o le maasiasi e te mauaina i le tautauina atu i lou epikopo o le a 
tumau mo na o sina minute laitiiti ona tafiesea atoatoa ai lea e se galu o le 
faamama avega ma le olioli. Soo se tasi na tautau atu se sese i lo latou epi-
kopo e mafai ona faamaonia lenei mea.

2. Fefe i Taunuuga
Pe a ou tau atu i lou epikopo e uiga i au agasala, atonu e i ai ni tau-

nuuga—o le le tagofia o le faamanatuga, o le le faamanuiaina po o le tufa-
ina o le faamanatuga, o le lē alu i se misiona pe afai ou te manao ai. O le 
a lavelave tele ai lou olaga.

Ia manatua o taunuuga lelei o le salamo e sili mamao atu i mea e foliga 
mai o ni taunuuga le lelei. Taulai atu i mea lelei ua folafola mai e le Alii ia i 
latou e tautau atu ma salamo.

3. Fefe i le Taumafaiga
O le faia o ituaiga o suiga e 

tatau ona ou faia e foliga mai ua 
matua faigata lava. E mafai foi 
ona faaaluina se taimi umi tele.

Soo se mea e aoga e manaomia 
ai le taumafaiga. O le faamagaloga, 
filemu, ma le tuputupu ae faale-
agaga o nisi ia o mea e aupito sili 
ona aoga e mafai ona mafaufauina.

“O le salamo o lona uiga o le tauma-
fai ia sui. O se aamu i puapuaga o le 
Faaola i le Faatoaga o Ketesemane 
ma i luga o le satauro mo i tatou le 
faamoemoe faapea e tatau ona Ia 
liuaina i tatou i ni tagata amiotonu e 
aunoa ma sa tatou taumafaiga moni 
mo i tatou lava. Nai lo lena, ia tatou 
saili atu i Lona alofa tunoa e faaatoa-
toa ai ma tauia ai a tatou taumafaiga 
e sili ona filiga (tagai i le 2 Nifae 
25:23). Atonu e pei lava ona tatou 
tatalo mo le alofa tunoa, e tatau ona 
tatou tatalo mo le taimi ma le avanoa 
e galue ai ma taumafai ma faatoilalo-
ina le agasala.”
Elder D. Todd Christofferson, “O Le Meaalofa 
Faalelagi o le Salamo,” Liahona, Nov. 2011, 40.

“O le mea moni faapea e mafai ona tatou salamo o le tala fiafia lea o le talalelei! 
E mafai ona tafi esea lagona nofosala. E mafai ona faatumulia i tatou i le olioli, 
maua se faamagaloga o a tatou agasala, ma maua le filemu o le mafaufau. E mafai 
ona tatou saoloto ai mai lagona o le faanoanoa ma le pologa o le agasala.”
Elder Dale G. Renlund o le Korama a Aposetolo e Toasefululua, “Salamo: o se Filifiliga Fiafia,” Liahona, 
Nov. 2016, 124.

“Afai ua e agasala, o le vave ona e salamo, o le vave foi lena ona e amata maua 
lou auala e toe foi mai ai ma maua le filemu ma le olioli lena e o mai faatasi ma 
le faamagaloga.”
Mo Le Malosi o le Autalavou (tamaitusi, 2011), 28.

“Ou te folafola atu ia te oe o le a le tausalaina oe [e le epikopo]. I le avea ai ma 
se auauna a le Alii, o le a ia agalelei ma malamalama ao ia faalogo atu ia te oe. 
Ona ia fesoasoani atu ai lea ia te oe i le faagasologa o le salamo. O ia o le ave-
feau o le alofa tunoa o le Alii e fesoasoani ia te oe ina ia mama e ala i le Togiola 
a Iesu Keriso.”
Elder C. Scott Grow o le Fitugafulu, “Aisea ae O a foi Mea e Tatau ona Ta’uta’u Atu i Lo’u Epikopo?”  
Liahona, Oke. 2013, 59.

5. Fefe i le Aveesea O Ou uiga 
Faaletagata

Afai ou te usitai i tulaga faatonu-
ina o le Ekalesia, o le a ou lafoaia 
nisi o mea ia o avea ai a’u ma o’u 
tagata, e pei o au ata tifaga e fiafia 
i ai, faafiafiaga i le Televise, musika, 
ma ala e faaalia au lava ia. O le a 
ou pei lava o isi Mamona. E sili ai ia 
te au le avea e pei lava o au.

E ala atu i le salamo, e mafai ona 
e maua ai le Agaga Paia i lou olaga. 
Ma e ala atu i le Agaga, e mafai ona 
e iloaina ai se faasinomaga e loloto 
atu, e sili le moni, ma se tagata e 
sili atu ona lelei. O le a faavae lea 
i le tagata e mafai ona avea ai oe i 
fofoga o le Atua nai lo soo se isi lava 
mea e fausia i luga o le faavae one-
one i mea e fiafia i ai, vaega e filifili 
ai, o mausa, ma uiga tulagaese.

“E sili atu ia Satani lou faamatalaina 
o oe lava e ala i au agasala nai lo o 
lou malosiaga paia. . . . Aua ne’i faa-
logo ia te ia.
Peresitene Dieter F. Uchtdorf, “O Faalagiga e Fa,” 
Liahona, Me 2013, 58.

“E sili atu le eseese o i latou o e e 
paia tele.

A’o o le agasala, i le tasi itu, nao le 
tutusa pau e maua ai; e faaitiitia ai i 
tatou i le faatauvaaina ai o i tatou i 
amioga faaletuinanau e le mataofia 
ma uunaiga maualalo.”
Elder Neal A. Maxwell (1926–2004) o le 
Korama a Aposetolo e Toasefululua, “Salamo,” 
Liahona, Ian. 1992, 35.

4. Fefe i le Faaleagaina  
o le Vaaiga Faaletagata

O au o se tasi o “tamaiti lelei.” Afai 
ou te tautino atu ua ou faia ni mea 
sese, ua uma—e le toe avea au ma se 
“tamaitiiti lelei”. O le a se mea o le a 
avea ai au? O ai o le a avea ai au? E sili 
ai lou taumafai e faagaloina ma agai i 
luma e pei o loo tutusa lava mea uma.

E tatau ona tatou faailoa atu ma le 
lotomaualalo a tatou agasala i luma o 
le Atua, ina ia mafai ona Ia “faia lea 
o mea vaivai ia avea ma mea malo-
losi” mo i tatou (Eteru 12:27). Ma o le 
foliga o oe lava e tatau ona e tau-
mafai ia maua ou foliga ia o loo i le 
Tama Faalelagi ma Iesu Keriso: o le 
Atua e, e ui ina e atoatoa, ua faamoe-
moe o le taulaga le iu ma le paia e 
ala i a Latou fesoasoani.

“E silasila mai le Atua ia i tatou e pei 
ona tatou i ai moni lava—ma Na te 
silasila mai ia i tatou e agavaa mo le 
laveai. . . .

“. . . Faatasi ai ma laa taitasi o le 
faatuatua i luga o le ala o le avea ma 
soo, tatou te tuputupu ae ai i tagata 
o le mamalu e faavavau ma le olioli le 
i’u na mamanuina i tatou e avea ai.
Peresitene Dieter F. Uchtdorf, Fesoasoani 
Lua i le Au Peresitene Sili, “O Le A Ia Tuu 
Oe i Luga o Ona Tauau ma Ave Oe i le Aiga,” 
Liahona, Me 2016, 104.

6. Fefe i le Toilalo
Sa ou taumafai e suia i le tele o 

taimi ae e tumau pea le faia o lea 
lava mea sese. Atonu ua uma ou 
avanoa. Atonu o le a le mafai lava 
ona ou suia. Afai ou te toe tauma-
fai tasi lava ma toilalo, pe o le a le 
faamaonia ai?

E le faigofie le salamo. E le tatau 
ona faigofie. Ae o lou auala lea i le 
olioli, o lea ia tumau ai. E leai se 
tapulaa i le salamo moni (tagai i le 
Mosaea 26:30). Na tuuina mai e le 
Alo o le Atua o Ia lava o se taulaga 
e le iu ma e faavavau e togiola mo 
a tatou agasala ina ia mafai ona 
faamagaloina i tatou pe afai tatou te 
maua le faatuatua ma salamo (tagai 
i le Alema 34:9–16). Na e mauaina 
lena mea? E le iu ma e faavavau. 

7. Fefe i le Faamanuiaina
Ae faapefea pe afai ou te matuai mafai lava e au ona suia lou olaga? Atonu 

o le a sili atu ai le tele o mea e faamoemoeina mai ia te au. Atonu e sili atu 
ona lelei le avea ma tagata sese ma faaleogolua ina ia aua le faamoemoe mai 
ou te tauaveina nisi tiutetauave.

O le fefe i faamoemoega maualuluga po o tiutetauave e sili atu e mafai 
ona oo mai ona o le paie po o le le saogalemu. Ae o le fuafuaga a le Tama 
Faalelagi o se faaleleia atili ma le alualu i luma. Na e taliaina lena fuafuaga 
ae lei oo mai i lenei olaga; talia fiafia nei loa e ala i le filiga ma le faatuatua. 
Taumafai e vaai i le ituaiga o tagata e finagalo le Tama Faalelagi ia avea ai oe 
ma le ituaiga olaga e finagalo o Ia e te mauaina. Afai e mafai ona e vaai moni 
lava i le tagata o loo i ai lou gafatia e avea ai, o le a matuai faigata lava ona e 
talitonu i ai. Faatasi ai ma le fesoasoani a le Tama Faalelagi ma le Faaola, ua 
i ou lima lava.

E te le o i tua atu ma tuaoi o Lana 
Togiola, aua e leai ni ona tuaoi.  
Taumafai pea.

“O nisi taimi i la tatou salamo, i a tatou 
taumafaiga i aso taitasi ia avea atili e 
faapei o Keriso, tatou te iloaina ai i tatou 
lava ua tauivi pea lava pea ma faafitauli 
lava e tasi. E pei o loo tatou feaei i se 
mauga e tumu i laau, i nisi taimi tatou te 
le vaaia lo tatou alualu i luma seiiloga ua 
tatou latalata atu i le tumutumu ma toe 
vaai ifo ai mai tumutumu mauga maua-
luluga. Aua le lotovaivai. Afai o loo e 
taumafai ma galue ia salamo, ua e i ai i 
le faagasologa o le salamo.”
Elder Neil L. Andersen o le Korama a Aposetolo e 
Toasefululua, “Salamo . . . Ina ia Ou Faamaloloina 
Outou,” Liahona, Nov. 2009, 41.

“Faatasi ai ma le meaalofa o le Togiola 
a Iesu Keriso ma le malosiaga o le lagi e 
fesoasoani ia i tatou, e mafai ona tatou 
faaleleia atili, ma o le mea sili e uiga 
i le talalelei o le tauia o i tatou mo le 
taumafai,, e tusa lava pe le faamanuiaina 
i tatou i taimi uma.”
Elder Jeffrey R. Holland o le Korama a Aposetolo e 
Toasefululua, “O a Taeao e Faia ai e le Alii o Vavega 
i o Outou Luma,” Liahona, Me 2016, 125–126.

“O la tatou tiutetauave o le siitia lea mai le faaleogolua i se tagata tauivi,  
mai le toilalo i le faamanuiaina. O la tatou galuega o le avea ma tagata silisili.
Thomas S. Monson, “The Will Within,” Ensign, Iulai 1987, 68.

Saunia e Charlotte Larcabal
Mekasini a le Ekalesia

Ou te inoino e alu i le fomai. 
Ou te atu tele i le vevesi, le 
taimi e faatalitali ai, o tui, o 

faatonuga ia “faaeteete.” A o ou laitiiti 
lava, sa ou mafaufau o tausimai ma 
fomai o ni tagata saua o e mafaufau 
o au o se tamai faamalu e tatui ai 
pine, ae a o faasolo ina ou matua na 
ou faavasega faapea e le leaga i latou; 
sa latou fesoasoani. Ma e toetoe lava 
o taimi uma ou te lagonaina ai ua ou 
manuia pe a uma ona vaaia i latou. E 
tusa lava po o le a le le manaia o le 
potu faatalitali sa i ai, le tele o lou tagi 
pe a faia se tui, po o le le fiafia sa ou 
i ai pe a tau mai ia te au e le fomai 
e tatau ona ou le fealuai, i le iuga, e 
masani lava ona aoga.

O nisi taimi o le salamo e mafai 
ona lagonaina e pei o se malaga i 
le fomai.

O se Olioli po o se Tiga?
Nai lo le foliga fefe pe a e mafaufau 

e uiga i le le manaia o le tofo o vailaau 
po o nila maai, pe e te tau foliga fefe  
laitiiti pe a e faalogo i le fuaitau “pua-
puagatia i le mafatia e faavavau”, 
“mafatia ai i le tiga o seoli,” ma “o le au 
oona”? (tagai i le Alema 36:12–18). O 
le ala lena na faamatalaina ai e Alema 
le amataga o lona salamo, a ea?

Ina ua uma ona afio ifo le agelu ia 
Alema ma atalii o Mosaea, na mana-
tuaina e Alema ana agasala uma ma 
na vaai i le ala na ia fouvale ai faasaga 
i le Atua. Sa faanoanoa tele o ia ma sa 
ia moomoo maimau pe ana mafai ona 
ia “tinei i le agaga ma le tino” (Alema 
36:15). Auoia. O lena mea ua toetoe 
lava a avea ai tui a le fomai e foliga 
mai e pei o ni kisi mai se pepe. Aisea 
la e faaauau ai pea e Alema ona galue 
“e le taofia, ina ia mafai ona [ia] aumai 
o agaga i le salamo”? (Alema 36:24. 
Aisea o le a ia manao ai i isi tagata e 
oo i se mea na matua tiga tele mo ia?

Atonu ona o le mea na tupu na 
sosoo ai.

Sa ia manatuaina Lona Faaola, 
o Iesu Keriso.

“Sa ou tagi ifo i totonu o lo’u loto: 
E, Iesu e, oe le Alo o le Atua, ia e 
alofa mutimutivale mai ia te au.” . . .

Ma o lenei, faauta, ina ua ou 
mafaufauina lenei mea, sa ou le toe 
manatuaina ou tiga; ioe, sa ou le toe 
lagā atuatuvaleina au i le manatuaina 
o au agasala.

Ma oi, le olioli e, ma le malama-
lama ofoofogia tele na ou vaaia; 
ioe, sa faatumulia lou agaga i le 
olioli sa sili atu ona tele e pei o lou 
tiga! ” (Alema 36:18–20; faaopoopo 

le faamamafa). Na iloa e Alema e 
pei o le faigata ma e oo lava i tiga 
e mafai ona feagai ai ma a tatou 
agasala, o le olioli tatou te oo i ai 
mulimuli ane e matua aoga lava. 
O le olioli sa ia lagonaina sa sili atu 
ona logolelei ma suamalie nai lo 
soo se mea na ia lagonaina muamua 
(tagai i le Alema 36:21).

Leai se Mea e Fefe ai
Afai o tagata e foliga fefe i le 

mafaufau i le salamo, atonu ona latou 
te taulai atu i le vaega tiga. E masani 
ona manaomia e le salamo le taimi 
ma o nisi taimi o le faia o se suiga e 
manaomia ai le tele o le lotomaua-
lalo ma le galue malosi, ae e pei 
ona aoao mai Elder Richard G. Scott 
(1928–2015) o le Korama a Aposetolo 
e Toasefululua, “O le Salamo e le o 
se faasalaga. O le ala lea ua tumu i le 
faamoemoe e tau atu i se lumanai e 
sili ona mamalu.” 1 Na taua e Peresi-
tene Russell M. Nelson, le Peresitene o 
le Korama a Aposetolo e Toasefululua, 
“o fua o le salamo e suamalie.” 2 I se isi 
faaupuga, e leai se mafuaaga e fefe ai 
po o le aloese mai soo se vaega o le 
salamo. E tusa lava po o le a le faigata 
e feagai ai ma faia ni suiga mo a tatou 
agasala, o le mana faamalolo o le 

Faaola e ala i Lana Togiola o le a i ai 
pea iina e taitaiina i tatou e ala mai ia, 
ma le olioli tatou te lagonaina o le a 
atoatoa ona faatoilaloina ma le faama-
lumalu mai i soo se lagona o le tiga, 
faalumaina, po o le faanoanoa matou 
atonu na i ai i luma.

Mo Lou Lava Lelei
E te iloa o le a le uiga o le fuaitau 

Primum ni nocere ? Afai o oe o se 
fomai, masalo e te iloaina. Primum 
ni nocere o le faa-Latina mo le “mua-
mua aua le faia se mea e afaina ai.” 
O se mataupu faavae taiala mo fomai 
uma, o se folafolaga o loo latou faia. 
E le faapea ua latou folafola mai e 
le mafai lava ona faia se mea tiga, 
ae nai lo lena, o mea uma ua latou 
faia o le a faia pea mo le manuia o 
la latou mai.

Pe e te manatu e faia e le Atua ma 
Iesu Keriso ni folafolaga faapea? E 

tatau ona e talitonu i ai! Sei vaai i le 
Isaia 1:18; Isaia 41:13; Roma 8:28; ma 
le 3 Nifae 13:14. (Mafaufau loloto, saili 
i ai. Ma na o se vaega laitiiti lea o i 
latou!) O le eseesega e, mafai ona faia 
i nisi taimi e tagata ni mea sese. Ae 
o Iesu Keriso ma le Tama Faalelagi e 
atoatoa, o lea e mafai ai ona e matuai 
mautinoa lava o mea uma Latou te fai 
mai ai e mo lo outou lava lelei. I taimi 
uma. Afai la e tusi mai e le Atua se 
vailaau o le salamo, ona Na te silafia 
o le a faamanuiaina ai lou olaga. O le 
salamo e le faatatau i le faasalaga. E 
faatatau i le faamalologa, manumalo i 
vaivaiga, tuu ese le tagata natura, ma 
le liliuese mai le agasala ina ia mafai 
ona liliu atu i le Atua.

“Ia talia le Togiola a Iesu Keriso ma 
le salamo o ni mea e ao ona talisapaia 
ma faaaoga i aso uma e tusa ai ma 
faatonuga a le Fomai Sili,” na saunoa 
ai Elder Jörg Klebingat o le Fitugafulu. 

Ia faatulaga se uiga o le salamo fiafia 
ma olioli faifai pea, fiafia, olioli e ala i 
le avea ma ituaiga o olaga ua e filifilia.

Pe a tusia mai ia te oe e le Fomai 
Sili, o Iesu Keriso, se talavai mo le 
salamo, aua nei faatagaina lou fefe i 
le tiga po o le faalumaina e taofia ai 
oe. Faatuatuaina Ana folafolaga faapea 
e ui lava atonu e tiga mo sina taimi, 
ma le alofa mutimutivale tele o le a Ia 
faapotopoto mai outou (tagai 3 Nifae 
22:7), ma e pei lava o Alema, o le 
a faatumuina oe i le olioli e sili atu 
ona tele e pei o lou tiga (see Alema 
36:19–20). ◼

FAAMATALAGA
 1. Richard G. Scott, “Malosi Patino e ala 

i le Togiola a Iesu Keriso,” Liahona, 
Nov. 2013, 84.

 2. Russell M. Nelson, “Salamo ma Liliu mai,” 
Liahona, Me 2007, 104; faaopoopo le  
faamamafa.

 3. Jörg Klebingat, “Faalatalata Atu i le  
Nofoalii o le Atua ma le Lototele,” Liahona, 
Nov. 2014, 36. FA

Ua saunoa mai taitai o le Ekalesia ua tatau ona aoaoina 
outou e uiga i le alofa molitino muamua lava e o outou 

matua. I lenei tiutetauave, ua fautuaina matua e aoao atu i le 
aiga e uiga i le alofa molitino o feusuaiga ma le faamaoni ma 
le manino ina ia fesoasoani i a latou fanau e aloese ai mai ni 
solitulafono matuia. E i ai foi lava i le Ekalesia punaoa e fesoa-
soani ai i lenei aoaoga.

A oo mai i mea ua aoaoina ai oe i le aoga e uiga i feu-
suaiga, ua uunaia e taitai o le Ekalesia ou matua ina ia iloa 
mea o loo aoaoina iina ma ia faia mea latou te mafaia ina 
ia mautinoa o loo mulimuli i tulaga faatauaina lelei o le ola 
mama ma amioga. ◼

TUUSAO I LE MATAUPU

Ua tatou iloa o loo i ai so tatou 
Tama Faalelagi ma se Tina  

Faalelagi foi. O lenei malamalama e 
foliga mai na amatalia e Iosefa Samita, 
ma sa faaauau pea ona faamalosia e 
ala i aoaoga musuia a taitai o le Eka-
lesia i le aluga o tausaga. Ae peitai, i 
tua atu o le i ai o se Tina Faalelagi ma 
le matafaioi o o tatou matua faalelagi i 
le galulue faatasi mo le faaolataga ma 
le faaeaga o a latou fanau, e leai ni isi 
faamatalaga auiliili e uiga i le Tina  
Faalelagi na faaalia mai. Mo le taimi 
nei, ua lava lo tatou iloa e malama-
lama ai o i tatou o fanau a ni matua 
faalelagi, o e mananao ia i tatou ia 
avea faapei o i laua. O lenei mala-
malama e fesoasoani ia i tatou e iloa 
ai po o ai i tatou ma tagata e mafai 
ona avea ai i tatou. Ua faaalia ai ia i 
tatou o le itupa o se vaega o lo tatou 
faasinomaga e faavavau ma o alii 
ma tamaitai e le mafai ona faaea-
ina e aunoa ma le tasi ma le isi. Ma 
o ni upumoni lē taatele ma taua ia 
i latou lava. ◼
Mo nisi faamatalaga, tagai i le “Tina i le Lagi”  
i le topics. lds. org.

O le a le tulaga o le Ekalesia i 
aoaoga taufeusuaiga?

Aisea e le tele ai so  
tatou iloa e uiga i 

lo tatou Tina 
Faalelagi?

Saunia e Isaias Vargas Chavarria

Sa fuafua se gaoioiga faafaifeautalai i le 
siteki sa ou auauna atu ai. O maua ma 
lau soa sa tatau ona faamatala faapuu-

puu atu se mataupu faavae o le talalelei i 
tagata sailiili o le a auai. Ae peitai, ina ua ma 
taunuu i le falelotu, sa ma iloaina ai sa tau 
le i ai lava ni tagata sailiili na o mai. Nai lo le 
aoaoina atu o le mataupu faavae e pei ona sa 
muai fuafuaina, sa talosagaina i matou e o atu 
i le auala ma valaaulia ni tagata e ui ane e o 
mai ma auai i le gaoioiga.

O le mea moni, sa ou le manofo ae 
mafaufau, “O le a le manuia lenei mea.” Sa 
ou lagonaina o a matou taumafaiga o le a lē 
aoga—e leai se tasi o le a taliaina le valaaulia 

e na ona sau i le gaoioiga, ae maise lava i se 
taimi faafuasei faapena.

Ae sa ma malamalama i le taua o le usiusi-
tai, o lea na ma taumafai ai ma lau soa e vala-
aulia tagata e o mai i totonu. E lei umi lava 
mulimuli ane, ae ui ane se tamaitai ma lana 
tama teine ma le uo tama a lana tama teine. 
Na ma valaaulia i latou e o mai i totonu. I le 
taimi muamua sa le mautonu i latou, ae na iu 
lava ina latou talia le valaaulia ma faatasi atu i 
le vaega i totonu. Sa ou ofo ae na fiafia tele.

Na amata le gaoioiga: o se polokalama 
faamusika e totonugalemu i le talalelei. Sa 
umi le gaoioiga i le sili atu ma se itula. Sa ou 
popole nei feita a ma malo faaaloalogia ona 
o le umi tele o le gaoioiga, ae sa ou faia se 

Ao avea ai ma se faifeautalai i Mekisiko, sa ou maua se aafiaga sa 
fesoasoani ou te vaai ai i “fua lelei” e mafai ona maua pe a tatou  
faatinoina lo tatou faatuatua.

SINA  FA ATUATUA , 

M A I  L E  M I S I O N A

tatalo i lou loto ma ole atu mo mea uma ia 
sologa lelei.

Ina ua uma le gaoioiga, sa ou faalatalata 
atu ia i latou e faamalie atu mo le faaaluina o 
le tele o lo latou taimi. A o lei fai atua se upu 
ia te i latou, sa fai mai le fafine, “Faafetai lava. 
Faafetai tele lava. O se mea ina matagofie. 
Faafetai lava.”

Sa ou ofo; sa latou faafetai mai ia i matou 
mo le aafiaga, ma latou te lei popole e uiga i 
le taimi. O se mea ofoofogia, ma sa i ai le oli-
oli i lou loto. (Ma le mafaufau faapea na ou 
fai atu o le valaaulia o tagata i le auala o le a 
le manuia!) Sa manao le tamaitai ia iloa atili e 
uiga i le Ekalesia ma auai i sauniga i aso Sa.

Sa ou aoaoina se mea maoae mai lenei 

aafiaga: o le faaaogaina o le na o se tamai 
faatuatua, e tusa lava pe afai e leai se mea 
e sili atu nai lo se manao e talitonu, e mafai 
ona maua mai ai ni fua maoae (tagai i le 
Alema 32:27–28).

O lenei aafiaga na suia ai lou uiga faaalia 
mo le vaega o totoe o lau misiona. Mai lena 
taimi, i gaoioiga faafaifeautalai taitasi, ou te 
vaaia i fua o au galuega pe a ou alu atu ma 
le faamoemoe ma se mata o le faatuatua.

Afai tatou te faatinoina le faatuatua, e 
tusa lava pe tatou te manatu e le mafai ona 
tupu, o le a mafai ona tatou maua fua sua-
malie. O mea tatou te mafaufau i ai e fai-
gata, e le faigata lea i le Atua. ◼
E alala le tusitala i Guerrero, Mekisiko.

SAILI I LATOU O LE A 
TALIAINA OUTOU
“E tatau ona e fausia le 
Ekalesia e ala i le mauaina 
‘o i latou o e o le a taliaina 
outou’ (MF&F 42:8). . . . O le 
toatele o nei tagata ua ‘nao 
na taofia mai le upumoni 
ona ua latou le iloa le mea 
e maua ai’ (MF&F 123:12).

“E masani lava tou te le 
iloa nei tagata. Atonu latou 
te le vave silafiaina foi o 
outou o auauna a le Alii. 
Atonu latou te le malama-
lama o le filemu sili atu, 
taitaiga, ma le faamoemoega 
o le olaga o le a oo mai e ala 
i le talalelei toefuataiina nai 
lo se isi lava mea. E tele ina 
latou le iloaina o loo latou 
saili mo le talalelei toefua-
taiina, sei vagana ua latou 
mauaina. Mo se faataitaiga, 
fai mai se tagata liliu mai, ‘Ina 
ua ou faalogo i le talalelei, 
na faatumuina ai se naunau-
taiga i lou loto ou te leiloa sa 
i ai.’ Na faapea mai se isi, ‘ua 
ou faaiuina le sailiga ou te 
leiloa sa ou faia.’ ”
Tala’i La’u Talalelei: O Se Taiala  
mo le Galuega Faafaifeautalai  
(2004), 170.

O LA TATOU AVANOA

ou vaai atu i le itu e sili atu ona lelei 
o mea. Nai lo le mafaufau, sa leai sou 
aiga, sa ou aoaoina e mafai ona ou 
fesoasoani e aumai fanau a le Atua i le 
Ekalesia o se faifeautalai. Sa ou aoaoina 
e faaaoga le onosai ma ia avea ma se 
malamalama. Sa ou taumafai e faalelei 
atili au lava. Sa ou iloaina foi a aunoa 
ma se aiga e pei o lou aiga, semanu 
ou te le atiina ae le faatuatua ua ia te 
au, ma semanu ou te le faatauaina le 
tulafono o le ola mama ma le ata o le 
faaolataga e pei ona ou faia nei.

Ua ou oo ina malamalama o loo i 
ai sou aiga, ma ou te faafetai mo lou 
aiga fou ma ua toatele atu. Sa faigata 
tele, ae ou te le popole e uiga i le mea 
o le a tupu i lou aiga pe a mavae le 
oti. Ou te faalagolago i le Atua, ma ua 
Ia silafia pe aisea ua le faamauina ai i 
matou. Na te silafia le tele o lou alofa 
ia i latou ma le mea e sili ona lelei mo 
au. E le mafai ona tatou malamalama 
i mea uma, ma e taua ai le maua o 
le faatuatua i le Atua e lagolagoina i 
tatou ma fesoasoani ia i tatou ia iloa 
o le a iu ina lelei mea uma. ◼

GALUE E ALA I 
TOFOTOFOGA 
O LOU AIGA
Saunia e Silvia C., Umbria, Italia

Ina ua mavae ona tetea ou matua, 
o se taimi faigata tele i lou olaga. E 

masani lava ona ou maua se lagona 

sili atu i le alu i le lotu, ae 
ou te lagonaina le tiga pe 
a faalogo i lauga e uiga i 
aiga aua ou te lei talitonu 
sa i ai sou aiga.

Sa le toaga lou tina 
i le lotu ma na toe faa-
ipoipo. Sa le talitonu 
lou tamā i se atua ma na 

nonofo faatasi ma se isi 
tamaitai. Na tofu i laua uma 

ma ni fanau i a la paaga fou, 
ma sa ou lagonaina le pei o 

se avega mamafa—o se mea 
sese—e peiseai ou te le faitaulia 

mo soo se mea.
O lea sa ou amata ai ona tatalo, 

faitau i tusitusiga paia, mafaufau 
loloto, ma taumafai e faaauau pea ona 
alu i le lotu. Ae sa ou le manofo ai ae 
mafaufau: o le a se mea o le a ou faia 
i le olaga a sau e aunoa ma le faamau-
ina o lou aiga i le malumalu?

Sa lei oo vave mai ni tali, ae sa oo 
mai lava. Sa ou sueina le faauigaga 
o le aiga ma faitau fuaiupu o mau e 
faatatau i le mataupu, ma sa amata ona 

TATALO O LE ASO FANAU 
MO LOU TAMA
Saunia e Cooper B., Kalefonia, ISA

Sa lei ola ae lou tama i se tapuaiga, 
ma sa oo ina le toaaga le aiga o 

lou tina a o talavou lou tina. Ae i se 
tasi aso na lagonaina e lou tina pei 
sa ia misia se mea, o lea na ia filifili 
ai e toe foi i le ekalesia sa ia ola ae 
ai, O Le Ekalesia a Iesu Keriso o le 
Au Paia o Aso e Gata Ai. Na matou 
o atu ma ou tuafafine faatasi ma ia. 
Ae sa le fiafia lou tamā i lo matou 
auai i le lotu, ma sa tofotofoina ai 
le mafutaga a ou matua mo se taimi 
muamua lava.

Sa ou papatiso ina ua valu ou tau-
saga, ma sa ou aoaoina e mafai ona 
faatasia aiga e faavavau. O tausaga 
uma lava i lou aso fanau, sa ou feula 
ai moligao ma moomoo faalilolilo mo 
lou tama ia papatiso. Sa ou tatalo ina 
ia faamaluluina le loto o lou tama. Ina 
ua mavae le tele o tausaga, sa iu lava 
ina mafai ona matou fai taumafataga 
faatasi ma faifeautalai. Ae sa le tala-
noaina lava le talalelei.AT

Faasoa atu ou aafiaga faatupu-faatuatua. 
Faamolemole ia faatapulaa lau tusiga i le 
400 upu, ma faaigoa o le “Our Space”, ma o 
le auina atu i le liahona. lds. org po o le imeli 
i le liahona@ ldschurch. org ae lei oo i le aso 
10 o Aperila.

Ona oo lea i se tasi taumafanafana 
na sau ai lou tamā faatasi ma au i le 
tolauapiga a Alii Talavou. E ui ina sa 
le o se tagata o le Ekalesia, sa tofia 
lou tama e nafa ma se faeasaite! Sa ou 
fefe, ae sa fesoasoani tagata uma e ala 
i le auai i le faeasaite. Ona tuuina mai 
lea e lau uo lana molimau i le tatalo. 
Sa ia faasoa mai se taimi na fesoasoani 
ai lou tama i le uso laitiiti o lau uo ma 
o se tali lea i lana tatalo. Mo le taimi 
muamua lava, sa ou vaaia le tagi o lou 
tama. Na ia lagonaina le Agaga.

Ina ua mavae lena malaga, na 
manao lou tama ina ia aoao atili e 
uiga i le talalelei ma se naunautaiga 
fou, ma i se tasi taeao sa ia faasilasila 
mai ai ua ia manao e papatiso. Sa 
matou le talitonu!

O le papatisoga o lou tama o se 
tasi lea o aso sili o lou olaga. Sa faa-
tumulia le falesa i tagata uma na o 
mai e lagolagoina lou tama, ma sa ou 
faataitaia le tatalo o le papatisoga 
pe faaselau ona sa ou matuai fiafia 
lava. Sa mafai ona ou papatisoina 
lou tama, ma e le mafai ona ou 

faamatalaina lagona lofituina sa ou 
lagonaina a o ou fusiina lou tama i le 
vai papatisoga.

O le tausaga na sosoo ai na ou faa-
mauina ai ma lou aiga i le malumalu. 
Ina ua maea le faamauga, ma matou 
tutu i se lio—o se aiga e faavavau—
ma fusi atu i isi faatasi ai ma loimata o 
le olioli o loo tafe ifo i o matou foliga.

Mai i lenei aafiaga sa ou aoaoina ai 
e mafai ona faia o soo se mea. Aua le 
fiu. O le a ou taumafai i le mea sili ou 
te mafaia ina ia agavaa e faamauina 
i le malumalu faatasi ma lou aiga i le 
lumanai. ◼

E tusa lava po o le a se mea o tupu ia te oe,  
e mafai ona e mauaina “se susulu atoatoa  

o le faamoemoe” e ala i le talalelei.
(Tagai 2 Nifae 31:20.)

O tofotofoga faigata ua mamanu-
ina e faamalolosia atili ai oe, 
ae ua i ai le gafatia e faaitiitia 

ai pe faatamaia ai foi lou faalagolago 
i le Alo o le Atua ma faavaivaia ai lou 
naunautaiga e tausia au folafolaga ia te 
Ia. O nei tofotofoga e tele lava ina le 
mavaaia, lea e faigata ai ona iloaina. E 
amata i o tatou vaivaiga, o tatou faale-
tonu, o mea e maaleale ia i tatou, po 
o mea na e sili atu ona taua ia i tatou. 
O se tofotofoga moni e mafai ona 
puleaina e se tasi e mafai ona avea 
ma tofotofoga faigata mo le isi.

E faapefea ona e tumau ma le 
“mausali ma le le mafaagaeetia” 
(Alema 1:25 i se taimi o le tofotofoga 
o le faatuatua? E te faatofu oe lava ia 
i mea moni o loo fesoasoani e fausia 
le fatu o lou faatuatua: e te faatino-
ina le faatuatua ia Keriso, e 
te tatalo, e te mafaufau loloto 
i tusitusiga paia, e te salamo, e te 

PE FAAPEFEA ONA  
FETAIAI MA TOFOTOFOGA 
O LE FAATUATUA

Saunia e  
Elder Neil L. Andersen
O Le Korama a  
Aposetolo e Toasefululua

O  T A L I  M A I  T A I T A I  O  L E  E K A L E S I A

auai i le lotu ma ’ai ma inu i 
le faamanatuga, e te tausia 
poloaiga, ma e te auauna 
atu i isi.

Pe a fetaiai ma se tofotofoga o le 
faatuatua—po o le a lava lau mea o 
fai, e te le laa ese lava mai le Ekale-
sia! O le faataumamaoina o oe lava 
ia mai le malo o le Atua i taimi o se 
tofotofoga o le faatuatua ua tai pei 
lava o le tuua o le saogalemu o se 
malutaga malupuipuia o afā ae ua 
vaaia se asiosio.

Na saunoa mai le Aposetolo o 
Paulo, “O lenei, e le toe tagata ese 
outou, po o e ua aumau, a ua nuu 
faatasi ma le au paia, o le aiga foi 
o le Atua” (Efeso 2:19). O totonu o 
le malutaga o le Ekalesia lea tatou 
te puipuia ai lo tatou faatuatua. O 
le feiloai faatasi ma isi e talitonu, 
tatou te tatalo ma saili tali ia tatou 
tatalo; tatou te tapuai e ala i musika, 

faasoa atu le molimau o le  
Faaola, auauna atu i le tasi ma le 
isi, ma lagona le Agaga o le Alii. 
Tatou te aai i le faamanatuga, maua 
faamanuiaga o le perisitua, ma auai i 
le malumalu. Na fetalai mai le Alii, “O 
ona sauniga . . . , ua faaalia ai le mana 
o le faale-atua” (MF&F 84:20). Pe a e 
fetaiai ma se tofotofoga o le faatuatua, 
ia tumau i totonu o le saogalemu ma 
le puipuiga a le aiga o le Atua. O loo 
i ai pea se nofoaga mo oe iinei. E leai 
se tofotofoga e tele atu e le mafai ona 
tatou faatoilaloina faatasi (tagai i le 
Mosaea 18:8–10). ◼
Mai se lauga o le konafesi aoao o Oketopa 2012.

vaega o meafaigaluega ua fai lava 
si leva e le o toe lelei, ma sa okaina 
e le kamupani vaega e sui ai mai 
atunuu i fafo ia toe faaleleia ai—ae 
e lei lelei lava. Sa ou taliaina le lui 
e taumafai e faaleleia.

Mai lea aso i lea aso, sa ou faaalu-
ina le tele o itula e suesue ai le masini. 
Ae sa faigata, ma o le a le faigofie le 
iloaina i le na o le 30 aso pe aisea na 
leaga ai, ae maise lava mo se tasi e 
leai se poto masani e pei o au. Ae pei-
tai, sa ou lagonaina ou te mafai ona 
faia. I taeao taitasi a o lei amataina le 
galuega, sa ou faitau ai i tusiga mai le 
mekasini o le Liahona ma tatalo atu i 
lou Tama oi le Lagi. Sa ou atiina ae foi 
se faigauo ma lou pule, o se enisinia 
faieletise potomasani, lea na maua ai 
le faatagaga mo au e ave ia kopi o le 
ata o le masini i le fale i le faaiuga o le 
vaiaso. Sa ou suesueina ma le totoa.

A o faasolo ina faaiu le galuega 
faataitai, na faaumaina e au uo e 
toalua a la galuega faatino ma sa ou 
lagonaina le faatupulaia o le popole. 
Ae e ui i tala le lelei (ma e oo lava 
i le taufaifai) na siomia ai au, ou te 
lei masalosalo lava. Na vave taunuu 
mai le aso Faraile na faailogaina ai le 
faaiuga o la matou galuega faataitai. 
E ui ina sa ou foia nisi o faafitauli, sa 
le lelei lava le masini. Sa ou lagonaina 
le mautinoa sa ou latalata atu i le toe 
faaleleia, o lea na ou tau atu ai i lou 
pule pe mafai ona ou maua se faata-
gaga e galue ai i le aso Toonai, o le 
a faaleleia le masini i le aso Gafua.

Na matuai ofo lava lou pule i au 
upu o lea na ia talosagaina ai e ia 
lava se faatagaga mai le peresitene 
o le kamupani. O lea na tau mai ai e 
lou pule ia te au o le aso e sosoo ai, 
o le toatolu o i matou uma lava—le 

O LE VAVEGA  
I le Minute Mulimuli

Saunia e Cesar H. Bonito Duarte

Ina ua 16 ou tausaga, sa ou auai i le 
aoga maualuga i se aoga faalema-
tata ina ia mafai ona maua se tikeri 

faapaaga i masini eletonika. O se mea 
e manaomia mo lou faailoga, sa tatau 
ona ou faaumaina se galuega faataitai 
o le 30-aso i se pisinisi i le lotoifale e 
faaali atu lou tomai faatekinolosi.

O lau galuega faataitai sa faia i se 
kamupani o oloa taupepa. Na amata 
ona tuputupu ae lou naunau e auauna 
atu i se misiona talai, ma o lenei galu-
ega o le a fesoasoani mai ia te au e 
maua ai se tupe e alu ai. Ae sa toatolu 
i matou e faigaluega faataitai, ma e 
filifili e le kamupani le na o le toatasi 
o i matou mo se galuega tumau.

Sa i ai i le kamupani se masini 
na leaga. A o lelei le masini, e mafai 
ona ia faamaeaina le tele o galuega 
a ni masini e tutusa se tolu. O lenei 

peresitene o le kamupani, o lou pule, 
ma au—o le a galulue, seia oo i le 
aoauli. “Le toatolu uma?” Sa ou fesili 
atu ai. Sa ia faamatala mai o le pere-
sitene o le kamupani, o se enisinia 
faaeletonika, sa fiafia i lau talosaga 
ona sa i ai le tele o taumafaiga le 
manuia e lipea le masini o lea na ia 
fiu ai e toe faaleleia.

O le aso na sosoo ai, sa ou matuai 
fefe lava e galulue faatasi ma eni-
sinia e toalua matutua. Sa ou talavou 
ma sa leai se tomai. Ae peitai, sa 
la ofo mai e galulue o ni ou fesoa-
soani; Sa ou lagona le le lagolelei 
ma, i le taimi lava e tasi, le matuai 
faamanuiaina.

O ni nai minute a o lei oo i le 
aoauli ina ua iloaina e le peresitene 
ma lou pule e faapea o a matou 
taumafaiga sa maimau. Sa ou tuumuli 
ese ma alu i totonu o le faletaele. 

Sa ou tootuli i lalo, ma tatalo atu i 
lou Tama ma le finafinau tele. Sa ou 
lagonaina se malosiaga e le mafaama-
talaina, ma ofoofogia. Sa ou ole atu ia 
te Ia e fesoasoani ia te au ia maua le 
galuega ona ou te manaomia e fesoa-
soani ia te au e totogi ai lau misiona.

Na ou sau mai le faletaele ua 
sipaka ou tino; ae i le taimi lena, ua 
tapunia e ou fesoasoani le vaega o le 
eletise ma ao uma meafaigaluega. Sa 
ou tatalaina le vaega faaleoleo o le 
masini ma tilotilo atu ma le faaeteete 
i kata e 15 i totonu. Sa ou matauina 
ai o se tasi o pine faatauvaa i totonu 
o le silia ma le 4,000 pine i le polo-
kalama e le o fesootai atu i le kata. 
Sa ou sosooina, tuu i totonu, ma ki le 
masini. Sa ola! O se vavega lava.

Sa avea o se taimi e le mafaagaloina 
ma le faamomoiloto. Sa fusi atu au e 
lou pule, ma sa luluina lou lima e le 

peresitene o le kamupani ma  
faamalo mai ia te au ma le fiafia.

Sa mafai ona ou galue mo lena 
kamupani mo le toeitiiti atoa le lua 
tausaga, teuina ai le tupe na ou 
manaomia, ma tuua ai mo lau misi-
ona ua leva ona faatalitali i ai. Ina ua 
ou faamalamalama atu le mafuaaga 
mo lou malaga ese atu, na faatofa 
mai le peresitene o le kamupani ia te 
au ma fai mai, “Ua e iloa a le mea e 
toe foi mai e faigaluega ai pe a uma 
lau misiona. Ou te moomoo ia e 
manuia tele lava.”

O lenei aafiaga na faaali mai ai ia  
te au e leai se mea e le mafaia e le 
Atua. Afai tatou te le masalosalo, o 
vavega o le a faaalia, ae ina ua mavae 
le tofotofoina o lo tatou faatuatua— 
e oo lava i le taimi mulimuli. Ioe, e 
tutupu vavega. ◼
E alala le tusitala i Aragua, Venesuela.

Sa ou talavou, leai se poto masani, ma na puupuu le taimi. 
Pe mafai e se tatalo faigofie ona faia moni lava se vavega?

Saunia e Jessica Larsen
E faavae i se tala moni

“E papatiso pei o Iesu...o le  
mea lea ou te faia” (Liahona,  
Oketopa 1999).
“I le aso nei o le a tatou aoao ai 

se pese fou,” na fofogaina mai 
e Sister Reid. “E taua ‘Papatisoga.’ 
Tagata uma ia moeiini ou mata ma 
faalogologo i le musika.”

Sa ou moeiini ou mata ma lago-
naina le mafanafana i lou nofoa. Sa 
amata ona ta e le ta laau se fati na 
leo lemu ma le faatausala, pei o se 
vai o tafe. Ona amata lea ona pese 
Sister Reid: “O Ioane na ia papa-
tiso, Iesu i Iutaia, sa papatiso i le 
faatofu, i le Vai o Ioritana.”

Sa ou lagonaina se loimata 
ua tafe atu i lalo o lou alafau. 

Sa ou taumafai e soloese a o lei 
mafai ona vaai mai Tina, ae ua 
tuai. O Tina o le peresitene o le 
Peraimeri, ma sa masani ona ia 
vaaia mea uma lava. Sa ou vaaia 
Tina o vaai mai ia te au ma ataata 
ma le faanoanoa. Sa ia iloaina le 
mea sa ou tagi ai.

Ina ua tuua le lotu, sa  
hamuina e lou uso laitiiti, o 
Julie, le pese i le taimi atoa 
ao tietie atu i le fale. Sa ou 
nofo filemu.

“Pe e te fia valivali faatasi 
ma au?” Sa fesili mai ai Julie ina 

ua matou taunuu i le fale.
Na lulu atu lou ulu. “Atonu 

o se isi taimi. E i ai sau mea e 
fai muamua.”

Sa ou maua Tama i le potu 
malolo. Sa nofo o ia i lona nofoa 
e fiafia i ai ma se tusi o loo tatala 
i luga o lona vae. E fiafia o ia e 

Na Aoga Lava le Faatalitali
Aisea e le mafai 

ai ona ou 
papatiso nei?

faitau a o matou o ma Julie, ma Tina, i le lotu.
Sa ou manava loloa. “Tama?” Na ou fai atu ai. 

“E mafai ona ou papatiso?”
Sa tapuni e Tama le tusi ma fai mai ia te au e nofo 

i ona tafatafa.
“Oi, Sadie. Na ta talanoa e uiga i lenei mea. O la’u 

tali o le leai lava,“ o lana tala lea.
“Ae ou te manao e papatiso!” Na ou fai atu ai. “Na 

atoa lou valu tausaga i ni nai masina talu ai, ma sa ou 
mafaufau lava i ai i le tele o taimi. Ou te iloa e moni le 
Ekalesia, ma o le umi ou te faatalitali ai, o le tele foi lea 
o lou iloa ou te manao e papatiso.”

“Na lulu le ulu o Tama. “Ou te manatu lava e te laitiiti 
tele e faia se faaiuga tele faapea. Ua e iloaina ou te alofa 
ia te oe.”

“Ua ou iloa,” sa ou fai atu ai. Sa ou iloaina sa manao 
Tama mo se mea e sili ona lelei mo au. Na te lei manatu 
sa ou saunia e faia lenei filifiliga.

Sa ou tamoe atu i lou potu ma punou lou ulu. Sa ou 
tatalo e sili atu le malosi atu nai lo se isi lava taimi mua-
mua. “Tama Faalelagi, ou te matuai manao lava e papa-
tiso. Faamolemole fesoasoani ia Tama ia malamalama.”

I le taimi muamua sa leai se mea na tupu, ae sa ou 
tumau pea i ou tulivae. Na faasolo mai le fati o le  
“Papatisoga” i lou mafaufau. Ina ua mavae sina taimi, 
ou te lei toe lagonaina le faanoanoa tele. Nai lo lena, 
sa ou lagona le toafilemu i totonu. Sa amata ona ou 
mafaufau e uiga i mea uma e mafai ona ou faia, e ui 
lava ina le mafai ona papatisoina lava au.

Ou te mafai ona tatalo pea ma faaauau le alu pea 
i le Peraimeri. Ou te mafai ona avea ma se faataitaiga 
mo Julie, ma atonu ou te mafai ona fesili atu ia Tina e 
anapogi mo au i le vaiaso a sau.

Sa tumau pea le lagona toafilemu ia te au a o ou agai 
atu i lalo i le taumafataga o le afiafi. Ou te le iloa po o 
afea, ae o le a i ai se aso o le a ou papatiso ai. Ma o le 
a aoga le faatalitali.

I le ono masina mulimuli ane, i le toe lua aso oo 
i lona aso fanau lona iva, na tuuina atu ai e le tama 
o Sadie ia te ia lana faatagaga e papatiso. ◼
E alala le tusitala i Texas, ISA.

Na Aoga Lava le Faatalitali

AFAI E TATAU ONA 
E FAATALITALI

•  Aoaoina mea uma e te mafaia e uiga i le talalelei.
•  Alu i papatisoga ma tulimatai atu i le taimi e 

mafai ai ona e papatiso.
•  Ole atu mo faamanuiaga o le perisitua pe 

a e manaomia.
•  Ia manatua, e alofa le Tama Faalelagi ma 

Iesu Keriso ia te oe ma faalogo i au tatalo.

Mai “O a Taeao e Faia 
ai e le Alii o Vavega i o 
Outou Luma” Liahona, 
Me 2016, 124–127.

Ae faapefea pe afai ou te  
lagonaina e pei ou te le  
talafeauga?

Saunia e Elder 
Jeffrey R. Holland

O Le Korama a  
Aposetolo e 
Toasefululua

O lea ia alolofa pea.  
Ia taumafai pea.  

Ia faalagolago pea. 
Ia talitonu pea. Ia 

tuputupu ae pea. O le a 
faamalosiau pea le lagi 
ia te outou nei, taeao,  

ma le faavavau.

O tagata uma  
lava e tautevateva, 

ae o le a fesoasoani le 
Faaola ia te oe e toe tu i 
luga. O le a Ia fesoasoani 

ia te oe e salamo, faaleleia 
soo se mea e ao ona  
e toe faaleleia, ma 

faaauau pea.

E faamanuiaina e 
Iesu Keriso i latou o e 

mananao e faaleleia atili 
ma e taumafai e tausi i 

poloaiga. Tatou te maua 
lava i taimi uma ni taui  

mo le taumafai.

Aua le fiu.  
Faatasi ai ma le Togiola 
a Iesu Keriso, e mafai 

ai ona tatou lelei.

O nisi taimi ou te le fiafia 
ai i lou aiga. O le a se mea 
e mafai ona ou faia?

T U L I M A N U  O  F E S I L I

O tali ua faamoemoe e mo se fesoasoani ma ni manatu  
ae e le o se faalauiloaga o aoaoga faavae o le Ekalesia.

FESILI FOU
“E i ai sou uso o loo faia ni filifiliga leaga.  

O le a se mea e tatau ona ou faia?”
Auina mai lau tali ma le ata ae lei oo i le aso 15 o Aperila, 
2017 Auina mai i le initoneti i le liahona.lds.org pe imeli 
mai i matou i le liahona@ ldschurch. org. (Tuu le “Tulimanu 
o Fesili” i le laina o le autu.) Ia manatua e aofia ai le  
faatagaga a se matua!

Tatalo i le Tama Faalelagi ma ole 
atu ia te Ia e fesoasoani ia te oe ia 
agalelei i lou aiga. Opo mai i latou.
Noah F., tausaga 10,  
Kuiniselani, Ausetalia

Giulia: Taumafai e mafaufau e 
uiga i taimi lelei uma sa e mauaina 
faatasi ma i latou, ma mafaufau e 
uiga i na taimi lelei ma pe faapefea 
ona le atoatoa tagata.
Bruna: e tusa Lava pe latou te le 
fai mai “faamalie atu”, ou te faama-
galoina i latou.
Giulia ma Bruna R., 13 ma le  
8 tausaga, São Paulo, Pasila

Afai e faatiga mai ia te au lou uso 
laitiiti, ou te teuina lona moega po 
o le faia o se meaai mama mo ia. 
Ou te fiafia foi e faia ni kata, fai ni 
feau faaopoopo, ma fai se tatalo. 
Ou te lagonaina le Agaga e tau mai 
ia te au na ou faia le mea sao.
Adeline B. 9 tausaga, Tennessee, ISA

Ou te tatalo, fai afiafi faaleaiga, 
ma talanoa atu ia te i latou.
Luisa R., 9 tausaga, Baja Kalefonia, 
Mekisiko

Julia: Ou te mafai ona agalelei i 
lou aiga, ma pe a ou le fiafia, ou te 
mafai ona tau atu ia te i latou ou 
te alofa ia te i latou ma ona agale-
lei lea. E mafai ona ou mulimuli i 
le Faaola ma faaali atu ia te i latou 
le alofa.
Darrin: E na ona fiafia lava ma  
faasoa atu ia i latou ma auauna 
atu ia te i latou.
Julia ma Darrin S., 8 ma le 6 tausaga, 
Mekisiko Fou, ISA

Talofa! 
O lo’u igoa 

o LUCY!

F A N A U  M A  L E  F A T U

O LE FATU O LUCY
Na ofi atu Lusi ma ona uso matutua i se 
tauvaga o faatufugaga i le latou aoga e 
uiga i le faia o le lalolagi o se nofoaga e 
sili atu ona lelei. Sa iloa e Lusi sa manao o 
ia e vali se fatu. Sa ia fai mai, “O le a avea 
le lalolagi o se nofoaga e sili atu pe afai e 
i ai le alofa i o tatou loto.”

VALI
O le tina o Lusi, o se tusiata. Ao 
pepe lava Lusi, sa ia fiafia e mata-
mata i lona tina ao vali ata. O 
lenei ua aoaoina o ia e lona tina ia 
vali ata foi. E fiafia Lucy e faaaoga 
lanu e foliga matagofie faatasi, 
ma e vali ata o ia ma le faaeteete 
tele. I se aso, e manao o ia e fai se 
la fale ata vali ma lona tina.

AMATA ONA MALOSI
Na fanau mai Lucy ma se le 
atoatoa o le tino ua mafua 
ai ona le galulue faatasi 
ona musele. Sa faigata ai 
ia te ia ona foloina meaai 
ma tautala. Sa ia tietie i se 
uila vilivae faapitoa ma e o i 
savaliga sopo ma lona aiga e 
fesoasoani ia te ia ia malosi 
atili ai.

Ou te nofo i Iuta, ISA, ma 
lou aiga. Ou te fiafia e 

vali ata, ma ou te fiafia e 
faasoa atu le alofa i isi.

Saunia e Jill Hacking, Niu Ioka, ISA

Valiina o le 
ALOFA

O MANATU O LUSI  
MO LE FAAALIA 
O LE ALOFA
Ia i ai le alofa i lou loto.
O le alofa e fesoasoani ia te 
oe e lagona ai le fiafia.
Ia agalelei ma agaalofa i isi.

O SE AUALA FAAPITOA E FESOOTAI AI
E faigata mo Lusi ona tau atu i isi mea o loo ia 
lagonaina. Ae e manao o ia e fesoasoani i tagata 
ia lagona le alofaina ma le fiafia. Ma o ana atavali 
e faia lena mea!

O SE USO ALOFA
Ina ua iloa e Lucy o lana atavali na sili i le 
tauvaga, sa ia tau atu i lona uso o Ruby, “O lau 
ata e ese le manaia. Ou te moomoo maimau 
pe ana e manumalo nai lo au.” Na le talitonu 
Lucy ina ua ia iloa o lana atavali na manumalo 
foi i le tauvaga mo le Iunaite Setete atoa!

AUINA MAI IA I 
MATOU SE FATU
E faapefea ona e mulimuli ia Iesu e 
ala i le faaalia o le alofa? Auina mai 
se fatu faatasi ma lau tala ma sou ata, 
faatasi ma le faatagaga a ou matua. 
Auina mai i le liahona.lds.org (kiliki 
le “Submit an Article”) po o le imeli 
liahona@ldschurch.org.

Saunia e Jane McBride 
E faavae i se tala moni

O Se Lagona Sili
Ua sese Paulo. O le a se mea  

e mafai ona ia faia?

Ina ua alu ae Paulo mai le vai, sa faia e ia ma Tama ni 
ofu mago. Ona faaee lea e Tama ma Tamamatua, ma 

le epikopo o latou lima i luga o lona ulu ma faamauina 
o ia. O lenei ua avea o ia o se tagata o Le Ekalesia a Iesu 
Keriso o le Au Paia o Aso e Gata Ai.

“Ua ou lagonaina lava le fiafia tele,” o le tala lea a 
Paulo. Sa ia pai atu i lona fatu. “Iinei.”

Sa fusi mau o ia e Tina. “E mafua mai ona sa  
e mauaina le meaalofa o le Agaga Paia ina ua 
faamauina oe.”

Sa luelue le ulu o Paulo. Sa lei manao o ia e faia soo 
se mea e mafai ai ona alu ese lena lagona sili.

Ae o le aso lava na sosoo ai, na malepe ai i lona uso 
laitiiti o Carlo le vaalele meataalo a Paulo. Na sefeina e 
Paulo se tupe mo se masina atoa e faatau ai!

“Vaai i le mea ua e faia!” Na ee atu ai Paulo. “Aisea 
e le mafai ai ona e tuua au mea?”

“Ou te faamalie atu,” o le mumumumu lea a Carlo. 
Na tafe ifo loimata i ona alafau. “Atonu e mafai ona ta 
toe fauina.”

“O le a le toe tutusa lava!”
Na tamoe Carlo i fafo o le potu ma tagi.
Na maua e Paulo se lagona leaga i totonu. Sa ia iloa-

ina o le a le ee atu Iesu pe ita. Pe o le a ia toe mauaina 
ea lena lagona ina ua uma lona papatisoga?

“Sa ou folafola atu o le a ou taumafai e avea faapei 
o Iesu,” sa ia tau atu ia Tina, ma lona leo ua gatete. 
“Ae ua uma ona ou sese.”

“Ua e faia se mea sese,” le fai atu lemu a Tina. “Ae 
o Iesu foi na tuuina mai ia i tatou se ala e toe maua le 
Agaga Paia faatasi ma i tatou pe a uma ona tatou faia 
se mea sese.”

Na iloa e Paulo le mea o le a ia fai mai. “Ua ou iloa. 
Salamo. Ou te talosaga atu mo se faamagaloga.”

Sa luelue le ulu o Tina. “Ona oo lea ina e ai i le 
faamanatuga, o le a faafouina le folafolaga na e faia 

e mulimuli ia Iesu. Ma o le a e matuai mama lava e pei 
ona e i ai ina ua uma ona e papatiso ma faamauina.”

Na alu atu Paulo e sue Carlo. “Ou te faamalie atu sa 
ou ee atu ia te oe,” o lana tala lea. “Sei o ta toe fauina 
faatasi le vaalele.”

Sa ataata Carlo, ma na lagonaina e Paulo e pei sa ia 
faia le mea semanu e fai e Iesu. Ina ua ia faia lana tatalo 
i lena po, sa ia ole atu i le Tama Faalelagi e faamagalo 
mai o ia ma fesoasoani ia te ia ia sili atu ona agalelei ia 
Carlo. Sa i ai se filemu mafanafana i lona loto.

I lena aso Sa i le lotu, sa atili le gauai atu o Paulo i 
tatalo o le faamanatuga. Sa ia faalogologo ma le faaete-
ete i upu. Ao ia tagofia le areto ma le vai, sa ia lagonaina 
le alofa o le Tama Faalelagi mo ia. Na sa’o lava Tina. Na 
toe maua mai lena lagona sili! ◼
E alala le tusitala i Colorato, ISA.

TAUSI I O OUTOU 
APAAPA IA IILA!

•  Ina ua papatisoina i tatou, ua leai sa tatou agasala ma 
ua tuuina mai ia i tatou le meaalofa o le Agaga Paia 
e fesoasoani ia i tatou e aoao ai ma tuputupu ae.

•  Afai e fou vaalele, o o latou apaapa 
e susulu ma iila. O le ea e feleleai 

i luga o apaapa e faatumauina ai le 
vaalele i le ea.

•  Ona mafai ai lea ona lele le vaalele e pei lava 
o le taimi a o fou!

•  A o lei lele le vaalele, e faaaoga e tagata faa-
gaau lapopoa e faapasī ai apaapa ina ia latou 
toe susulu ma iila.

•  Pe a toa le aisa ma le kiona i luga o apaapa, 
o le a le mafai ona lelei le feleleai solo i le ea 
i luga o i latou. Ona le mafai ai lea e le vaalele 
ona lele ma le saogalemu.

•  Ona o le Togiola a le Faaola, e mafai 
ona tatou salamo ai i aso uma! I le 
aso Sa, o le faamanatuga e fesoasoani 
ia i tatou ia mama, ia manatua 
Iesu, ma maua ai se amataga 
fiafia, ma le fou.

•  Pe a tatou salamo ma tatalo mo se fesoasoani, 
e faamagalo e le Tama Faalelagi i tatou. Ua  
aveesea a tatou agasala. E mafai ona avea 
le Agaga Paia faatasi ma i tatou.

•  Pe a tatou faia ni filifiliga sese, ua sili atu ona faigata 
ona lagonaina le Agaga Paia.

Ina ua 11 ou tausaga, sa ou fesoasoani i lau 
uarota e fausia se fale fou o le Ekalesia. O tagata 

lotu e fesoasoani e fausia fale lotu i na aso—tui 
fao, vali puipui, ma faia soo se mea lava.

Ina ua ou faalogo o le a faapaia e Peresitene 
Tavita O. Makei (1873–1970) le fale, sa ou manao 
lava e i ai iina. Na fai mai ou matua e mafai ona ou 
alu. Sa ou vave alu ma nofo i le laina pito i luma.

Ou te manatua le vaai atu ia Peresitene Makei 
o latalata mai. Sa ou vaai i le ala sa tu ai o ia, le 
ala na ia talanoa ai i tagata, 
le ala na ia taulimaina ai 
tagata. Sa susulu mai ona 
mata lanumoana ma lona 
lauao papae. Na foliga mai 
o ia o se perofeta. Ina ua 
ou faalogo ia te ia o sau-
noa mai ma faia le tatalo 
o le faapaiaga, sa ou iloa i 
lou loto o le perofeta lenei 
a le Atua.

Sa ou maua se uunaiga 
malosi faaleagaga mai le 
Tama Faalelagi: “O Lau 
perofeta lenei.” Na tau mai 
ia te au e le Tama Faalelagi e ala mai i le Agaga 
Paia e faapea o Peresitene Makei o Lana perofeta.

O le taimi lava na ou iloa ai o Peresitene Makei 
o le perofeta a le Atua, sa ou iloaina e moni le 
Ekalesia, ma o Iosefa Samita o se perofeta. Sa ou 
iloaina o le Tusi a Mamona ma le Toefuataiga o le 
talalelei e moni. Sa ou iloaina foi o perofeta uma 
lava, mai ia Iosefa Samita e oo atu ia Tavita O. 
Makei, o perofeta foi a le Atua.

O lenei la, o taimi uma lava e valaaulia ai se 
perofeta fou, ou te mauaina lena lava faamauti-
noaga e oo mai: “O Lau perofeta lenei.” Na amata 
mai lava a o ou tamaitiiti. ◼

Vaai atu i le  
Perofeta a le Atua

Saunia e Elder 
Kim B. Clark

O Le Fitugafulu

O Peresitene Tavita O. 
Makei sa avea ma Peresi-
tene lona iva o le Ekalesia 
ma na auauna atu mai le 
1951 seia oo i le 1970.

Ua Faavaeina 
le Ekalesia

A T A  F A A T U S A  M O  L E  T A L A F A A S O L O P I T O  O  L E  E K A L E S I A

Faaaoga faatusa nei e faasoa atu ai tala  
o le talafaasolopito o le Ekalesia!

Ema Samita

Ina ua uma ona faaliliuina le Tusi a Mamona, sa lomia e avea ma se tusi o mau. O se masina mulimuli ane, sa faia ai 
le fonotaga aloaia muamua O Le Ekalesia a Iesu Keriso o le Au Paia o Aso e Gata Ai i se fale i le faatoaga. Na o mai pe 
tusa ma le 60 tagata. Na faamanuiaina ma tufaina atu e Iosefa Samita ma Oliva Kaotui le faamanatuga. O le Ekalesia 
a Iesu Keriso ua iu lava ina toe faavaeina i le lalolagi! I ni nai masina mulimuli ane, na talosagaina ai e le Alii Emma 
Samita, le faletua o Iosefa, ia aoina mai ni viiga mo le au Paia e usuina i le taimi o a latou fonotaga a le Ekalesia.

Saili nisi faatusa o le talafaasolopito o le Ekalesia i le liahona. lds. org.

Sa Papatisoina Iesu
T A L A  I A  I E S U

Saunia e Kim Webb Reid, Iuta, ISA

I se tasi aso sa papatiso ai 
e Ioane tagata i le vaitafe o 

Ioritana. Na sau Iesu ma fai 
atu ia Ioane e papatiso ia 

te ia. Na iloa e Ioane o 
Iesu sa leai se agasala. 

Aisea na manao ai 
Iesu e papatisoina?

O Ioane le Papatiso o 
se perofeta maoae. Sa ia 
aoaoina tagata ia salamo. 
Ona ia papatisoina ai 
lea o i latou.

Ina ua uma ona papatiso e Ioane ia Iesu, na oo mai se lupe e faaali atu 
sa i ai le Agaga Paia iina. Sa oo mai le siufofoga o le Tama Faalelagi mai 
le lagi, ua faapea mai, “O lou Atalii pele lena, ua ou fiafia lava ia te ia” 
(Mataio 3:17).

Sa fetalai atu Iesu e tatau 
ona ia usitai i poloaiga 
uma. O le papatisoina 

o se poloaiga.

E mafai ona tatou usiusitai i poloaiga ma filifili e papatiso, 
faapei o Iesu. Ona mafai lea ona faamauina i tatou ma 
maua foi le meaalofa o le Agaga Paia. ◼

I T U L A U  E  V A L I V A L I

Ou Te Faafetai  
mo Lou Tino

Sa ou umiaina ma fiafia tele i le 
aoaoina [o se tamai aulelei tele o 

Dandy le igoa]. Na sa i ai sona uiga 
lelei, o ona mata lapotopoto, ma 
mama, na paleni lelei, ma i mea uma 
lava, o se [manu] filifilia. Pe a faa-
nofoa o se solofanua sa usitai, mata-
ala, ma faalogo lelei e pei ona tatau 
ai i se solofanua. O ia ma lau taifau o 
Scotty sa soa moni lava. Ou te fiafia i 
le ala e alu atu ai i se mea sa ia fefe i 
ai. Sa ia talitonu faapea afai o le a ia 
faia e pei ona ou faatonuina ai o ia, 
o le a le manua o ia.

Ae sa le fiafia Dandy i le taofiofia. 
Sa ita tele o ia pe a nonoa ma na te 
atiatia le maea e nonoa ai seia oo ina 
saoloto. Sa le sola ese o ia; na ona ia 
manao lava ia saoloto. I le mafaufau 
faapea o isi foi solofanua e tutusa 
o latou lagona, na te faaauau ona 
tatala o latou maea. E inoino o ia i le 
taofiofia i le fanua, ma afai e mafai 
ona ia maua se nofoaga i le pa o 
loo i ai na oni uaea lamolemole, na 
te tatalaina le uaea ma le faaeteete i 
ona vae seia oo ina mafai ona ia laa 
atu i le saolotoga. E sili atu nai lo 

le tasi le taimi na agalelei ai lava ou 
tuaoi ma toe faafoi atu o ia i le fanua. 
Sa ia aoaoina e oo lava i le tuleia 
faamatala o le faitotoa. E ui lava [sa 
masani ona ia faaleagaina ma sa] 
faaosoina ai le ita ma o nisi taimi e 
taugata, sa ou faamemelo i lona poto 
ma le atamai.

Ae o lona fia iloa ma le manao e 
suesue le pitonuu na taitai atu ai o 
ia ma au foi i ni faafitauli. O se tasi 
taimi i le auala televave sa taia ai o ia 
i se taavale, ma na iu ai i se masini ua 
malepe, se manua i le solofanua, ma e 
itiiti lava, e ui e lei matuia, se manua i 
le avetaavale.

I le toe manuia mai lena mea, ma 
i le uunaia pea e se lagona o le fia 
tafao, sa ia asiasia le pa i le tuaoi 
atoa. Sa ia maua ai e oo lava i le 

O SE LESONA 
MAI IA DANDY
E pei o nisi tagata talavou, o lau  
solofanua o Dandy sa le fiafia  
i le taofiofia.

S E I A  T A T O U  T O E  F E I L O A I

faitotoa ua i ai uaea. O lea, mo se 
taimi na matou mafaufau ai ua saoga-
lemu Dandy i le fanua.

I se tasi aso, e ui i lea, na tuua ai e 
se tagata le faitotoa e lei uaeaina. I le 
iloaina o lenei mea, na tatalaina ai e 
Dandy le faitotoa, ave [le isi solofanua] 
faatasi ma ia, ma la asiasi faatasi atu i 
le fanua o le tuaoi. Na la o atu i se fale 
tuai na faaaoga mo le teuina o meaai. 
O le fiailoa e Dandy na uunaia ai o ia 
e tulei ia matala le faitotoa. E pei lava 
ona sa ia masalomia, sa i ai se taga o 
saito. Oka se manaia! Ioe, ma oka se 
mala! O saito o ni maunu oona mo 
manu faalafua e pei o isumu! I ni nai 
minute sa ootia ai Dandy ma lana uo i 
se tiga osofaafuasei, ma e lei leva lava 
ae mamate uma.

E pei lava o Dandy le toatele o a 
tatou talavou! E le leaga i latou; latou 
te le faamoemoe foi e faia se mea 
sese; ae latou te vavevave, e malolosi, 
e tumu i le fiailoa, ma latou te nau-
nau e faia se mea. E [le lavava] tele i 
latou pe a tautaofiofia, ae afai e faa-
tumauina lo latou pisi, taialaina ma 
le faaeteete ma le sao, latou te faama-
onia ai le tali atu ma le mafaia; afai 
e tuu e feoai solo e le taialaina, o le 
tele o taimi latou te solia ai mataupu 
faavae o le mea sa’o, lea e masani 
ona tau atu i mailei a le tiapolo,  
faalavelave, ma e oo lava i le oti. ◼
Mai le Lipoti o le Konafesi, Oke. 1968, 87; ua 
toefaafou ia faailoga ma mataitusi tetele. AT

Saunia e Peresitene 
Tavita O. MaKei 
(1873–1970)
Peresitene Lona Iva  
o le Ekalesia



“Ona tago atu lea o ia i lona lima, ua valaau, ua faapea atu, Funa e, ina tulai ia” (Luka 8:54). O LE FAATULAIINA O LE AFAFINE O IAIRO,  
SAUNIA E JEREMY WINBORG



E I Ai Foi i le Lomiga Lenei
MO TALAVOU MATUTUA

MO LE AUTALAVOU

MO TAMAITI

i. 44

i. 50

i. 72

Ia Avea ma Faaa’oa’o 
o E Faatuatua
E faapefea ona tatou tutu mausali i le talalelei ma aoao atu 
i isi le mea moni e aunoa ma le amataina o ni fefinauaiga 
ma le ita?

7 

Aua nei faatagaina le fefe e taofia ai oe mai le 
mauaina o le filemu ma le olioli o le salamo ma 
le faamagaloga.

O Se Lagona Sili
O le a le mea e tupu pe a e faia se mea sese ina ua uma 
ona e papatiso? E faapefea ona e toe mauaina mai lena 
lagona sili?

MEA TATOU TE FEFEFE AI 
E UIGA I LE SALAMO—MA 
PE AISEA E LE TATAU AI 
ONA TATOU FEFEFE


